
ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᑲᑎᒪᔨᑦ 

 

ᐊᑐᐊᒐᒃᓴᖏᑦ  

 

ᑭᓲᓂᖓ 

 
ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔨ ᐅᖃᐅᔾᔨᒋᐊᖅᑎᐅᕗᑦ ᐃᑲᔪᕈᑎᒃᓴᖏᓐᓂᒃ ᐃᓄᐃᑦ 

ᖃᐅᔨᒪᔭᑐᖃᓕᕆᖃᑦᑕᖅᑐᑦ ᓄᓇᕗᑦ ᒐᕙᒪᒃᑯᖏᓐᓂᑦ. ᑲᑎᒪᔩᑦ ᒐᕙᒪᐅᑉ ᓯᓚᑖᓃᑉᐳᑦ 

ᐅᖃᐅᔾᔨᒋᐊᖅᑎᐅᓪᓗᑎᒃ ᓄᓇᕗᑦ ᒐᕙᒪᒃᑯᖏᑦᑕ ᐃᓄᐃᑦ ᖃᐅᔨᒪᔭᑐᖃᖏᓕᕆᖃᑦᑕᖅᑕᖏᓐᓂᒃ. 

ᐱᓕᕆᖃᑎᖃᖅᑐᑎᒃ ᑐᑦᑕᕕᒃᑯᓐᓂᑦ ᑲᑎᒪᔩᑦ ᐃᑲᔪᕋᓱᐊᖅᑎᐅᓗᑎᒃ ᒐᕙᒪᒃᑯᑦ ᐱᓇᓱᐊᖅᑕᖏᓐᓂᒃ 

ᐱᔨᑦᓯᕐᓂᕐᒧᑦ ᐊᑐᓕᖅᑎᑦᓯᒐᓱᐊᖅᑎᓪᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ. ᐃᓄᐃᑦ ᖃᐅᔨᒪᔭᑐᖃᖏᑦ 

ᑲᑎᒪᔩᑦ ᓄᓇᕗᑦ ᒐᕙᒪᒃᑯᖏᓐᓄᑦ ᐊᑐᐃᓐᓇᐅᑦᓯᐊᖅᑐᑦ ᑐᓴᕆᐊᖅᑐᕐᕕᐅᔪᒪᑐᐊᖅᐸᑕ. 

 

ᐱᓕᕆᐊᒃᓴᖏᑦ  

 

ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔩᑦ ᐱᒋᐊᓕᖅᑎᓯᒍᑎᒃᓴᓂᒃ ᓄᓇᕗᑦ ᒐᕙᒪᒃᑯᖏᓐᓄᑦ ᑐᓂᓯᒍᓐᓇᖅᑐᑦ 

ᖃᓄᖅ ᐃᓄᐃᑦ ᖃᐅᒪᔨᑐᖃᖏᑦ ᑲᔪᓯᑦᑎᐊᕈᓐᓇᕐᒪᖔᑕ ᑐᕌᒐᐅᔪᑦ ᓯᕗᒧᑦ ᐊᑉᓗᖅᑕᒥ ᑲᔪᓯᖁᓪᓗᒋᑦ. 

ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔩᑦ: 

 

 ᐅᖃᐅᔾᔨᒋᐊᕈᓐᓇᖅᑐᑦ, ᓄᓇᕗᑦ ᒐᕙᒪᒃᑯᑦ ᐊᑐᐊᒐᖏᓐᓂᒃ ᐊᐅᓚᑦᑎᒍᑎᖏᓐᓂᒡᓗ ᐱᔾᔪᑎᒋᓪᓗᒋᑦ 

ᐱᓕᕆᐊᕆᕙᒃᑕᖏᑦ ᐱᔨᑦᓯᕈᑎᖏᓪᓗ ᐃᑲᔪᕈᑕᐅᖁᓪᓗᒍ ᓄᓇᕗᑦ ᒐᕙᒪᒃᑯᓐᓂ 

ᐋᖅᑭᒋᐊᖅᓯᓂᐊᖅᑎᓪᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᑐᙵᕕᖓᓂᒃ; 

 ᐅᖃᐅᔾᔨᒋᐊᕈᓐᓇᖅᑐᑦ ᐃᖅᑲᓇᐃᔭᕐᕕᐅᔪᓂ ᐃᓚᐅᑎᑦᓯᒐᓱᐊᑦᑎᐊᖅᑐᓂᒃ ᐃᓄᐃᑦ 

ᐱᒻᒪᕆᐅᒋᔭᖏᓐᓂᒃ ᖃᐅᑕᒫ ᐊᐅᓚᑦᓯᒍᑎᐅᔪᓂᒃ; 

 ᐅᖃᐅᔾᔨᒋᐊᕈᓐᓇᖅᑐᑦ ᐃᖅᑲᓇᐃᔭᕐᕕᐅᔪᓂᒃ ᖃᓄᖅ ᐊᐅᓚᑦᓯᖁᔨᒻᒪᖔᕐᒥᒃ ᐋᖅᑭᒋᐊᕈᑎᒃᓴᓂᓪᓗ 

ᒐᕙᒪᒃᑯᓐᓂᑦ ᐃᓄᐃᑦ ᖃᐅᒪᔭᑐᖃᖏᓐᓂᒃ ᐃᓱᒫᓗᑎᐅᕙᑦᑐᓂᒃ; 

 ᖃᖓᑐᐃᓐᓇᒃᑯᓪᓗ ᒐᕙᒪᒃᑯᓐᓂᑦ ᐅᖃᐅᔾᔨᒋᐊᕈᓐᓇᖅᑐᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ 

ᐃᓱᒫᓗᑎᐅᕙᑦᑐᓂᒃ; ᐊᒻᒪᓗ, 

 ᓇᓗᓇᐃᖅᓯᕙᒃᐳᑦ ᑎᑎᕋᖅᐸᒃᖢᑎᒡᓗ ᐃᓄᐃᑦ ᒪᓕᒐᓪᓚᕆᖏᓐᓂᒃ (ᐃᓄᐃᑦ ᒪᓕᒐᖏᑦ) ᑭᖑᕚᖏᑕ 

ᖃᐅᔨᒪᓂᐊᕐᒪᒋᑦ ᐱᓕᕆᔨᒻᒪᕆᐅᔪᑦ ᐊᑐᓕᖅᑎᑦᑎᓯᒪᔪᑦ ᐱᓕᕆᐊᖏᓐᓂᒃ ᐱᔨᑦᓯᕈᑎᖏᓐᓂᒡᓗ 

ᓄᓇᕗᑦ ᒐᕙᒪᖓᓂ.  

 

ᒐᕙᒪᒃᑯᑦ ᐃᖅᑲᓇᐃᔭᕐᕕᖏᑦ ᑕᐃᒫ ᐅᖃᐅᔾᔨᒋᐊᕈᑎᐅᔪᓂᒃ ᖃᓄᖅᑑᕈᑎᖃᕈᓐᓇᖅᑐᑦ ᖃᖓᑐᐃᓐᓇᒃᑯᑦ 

ᐃᓚᓕᐅᔾᔨᔪᓐᓇᕐᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᑲᑎᒪᔨᑦ ᐅᖃᐅᔾᔨᒋᐊᕈᑎᖏᓐᓂᒃ. 

 

ᑲᑎᒪᔩᑦ 

 

ᑲᑎᒪᔩᑦ 6-ᖑᐸᑕ, 10-ᒧᑦ ᑎᑭᓯᒪᒍᓐᓇᕐᒥᔪᑦ, ᓄᓇᓕᐅᔪᓂᒃ ᐊᒻᒪ ᐅᖃᐅᓯᖃᑎᒌᙱᑦᑐᑦ ᓂᕈᐊᖅᑕᐅᓪᓗᑎᒃ 

ᓄᓇᕗᒻᒥᐅᓕᒫᓂᒃ ᑭᒡᒐᖅᑐᐃᓗᑎᒃ. ᑲᑎᒪᔨᑖᖑᔪᑦ ᓂᕈᐊᖅᑕᐅᓲᑦ ᓄᓇᓕᒋᔭᒥᓂᒃ ᐱᒻᒪᕆᐅᒋᔭᐅᒐᒥᒃ 

ᐃᓚᐅᕕᖃᖃᑦᑕᕐᓂᖓᓄᑦ ᖃᐅᔨᒪᓂᖃᑦᑎᐊᕐᓂᖓᓄᓪᓗ ᐱᓕᕆᖃᑎᖃᑦᑎᐊᕈᓐᓇᕐᓂᖓᓄᑦ 

ᐃᓱᒪᖅᓴᖅᓯᐅᑦᑎᐊᕈᓐᓇᕐᓂᖓᓄᓪᓗ. ᑲᑎᒪᔩᑦ ᖃᐅᔨᒪᓂᖃᑦᑎᐊᕐᓂᖓᓄᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 

ᐱᕚᓕᕈᑎᐅᓂᐊᖅᑐᓂᒃ ᒐᕙᒪᒃᑯᑦ ᐊᐅᓚᓂᖏᓐᓂᒃ.  

ᓂᕈᐊᒐᒃᓴᓕᐊᖑᒍᓐᓇᖅᑐᑦ ᑲᑎᒪᔨᓄᑦ ᐅᑯᓇᖓᑦ ᓄᓇᓕᖕᓂ ᕼᐊᒪᓚᐅᔪᑦ, ᐃᓄᐃᑦ ᑲᑐᔾᔨᖃᑎᒌᖏᓐᓄᑦ 

ᐊᒻᒪ ᒪᓕᒐᓕᐅᖅᑎᓄᑦ. 

 

 

ᑎᒃᑯᐊᖅᑕᐅᓂᖏᑦ 

 

ᒥᓂᔅᑕ ᐃᓕᖅᑯᓯᓕᕆᔨᒃᑯᓐᓂ ᑲᒪᒋᔭᒃᓴᓕᒃ ᑲᑎᒪᔨᒃᓴᓂᒃ ᑎᒃᑯᐊᖅᓯᖃᑦᑕᖅᐳᖅ ᑲᑎᒪᔨᐅᒍᓐᓇᖅᑎᑕᐅᓪᓗᑎᒃ 

ᐊᕐᕌᒍᓄᑦ ᐱᖓᓱᓄᑦ. ᑭᒡᓕᖃᑎᑕᐅᖃᑦᑕᙱᑦᑐᑦ ᐃᓐᓇᐃᑦ ᑎᒃᑯᐊᖅᑕᐅᒃᑲᓐᓂᕈᓐᓇᕐᓂᖏᑦ ᑲᑎᒪᔨᐅᓂᕐᒧᑦ. 

 

ᐃᓕᖅᑯᓯᓕᕆᔨᒃᑯᑦ ᐊᐅᓚᑦᓯᔨᐅᓪᓗᑎᒃ ᓂᕈᐊᒐᒃᓴᓕᕆᓂᕐᒧᑦ ᐊᒻᒪ ᓂᕈᐊᒐᒃᓴᙳᖅᑎᑦᑎᔪᑦ ᒪᓕᒋᐊᓕᖏᓐᓂᒃ, 

ᐊᒻᒪᓗ ᓂᕈᐊᒐᒃᓴᐅᔪᑦ ᐊᑎᖏᑦ ᑐᓂᔭᐅᓲᑦ ᕿᒥᕐᕈᔭᐅᓂᐊᕐᒪᑕ ᒥᓂᔅᑕᒧᑦ ᐊᖏᖅᑕᐅᓂᖃᖅᑐᑎᒃ. 

 

 

ᑲᑎᒪᔩᑦ ᐊᐅᓚᓂᕆᓂᐊᖅᑕᖏᑦ 

 

ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔨᑦ ᒐᕙᒪᒃᑯᑦ ᓯᓚᑖᓃᑦᑐᑦ ᐊᑕᓂᖃᖅᑐᑎᒃ ᒐᕙᒪᒃᑯᓐᓄᑦ ᑐᑦᑕᕕᒃᑯᑎᒍᑦ. 

ᐃᓄᐃᑦ ᖃᐅᔨᒪᔭᑐᖃᖏᑕ ᑐᑭᒧᐊᑦᑎᑦᑎᔨᖓᓂᒃ ᐊᐅᓚᑦᓯᔨᖃᖅᑐᑎᒃ, ᑐᑦᑕᕕᒃᑯᑦ 

ᐃᓕᖅᑯᓯᖃᖃᑎᒌᙱᑦᑐᓂᒃ ᑭᒡᒐᖅᑐᖅᑎᖃᖅᐳᑦ. ᐃᓕᖅᑯᓯᓕᕆᔨᒃᑯᑦ ᑐᑭᒧᐊᑦᑎᑦᑎᔨᖓᑦ 

ᑐᓴᐅᒪᑎᑦᑎᔨᐅᓪᓗᓂ ᑲᑎᒪᔨᓂᒃ ᐊᒻᒪᓗ ᑐᑦᑕᕕᒃᑯᓐᓂᑦ, ᐸᐃᑉᐹᓕᕆᔭᕆᐊᓕᓐᓂᓪᓗ ᐃᑲᔪᖅᑐᐃᓪᓗᓂ 

ᑲᑎᒪᔨᓂᒃ. 

 

ᑲᑎᒪᓂᖅ 

 

ᖃᖓᑐᐃᓐᓇᒃᑯᑦ ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔩᑦ ᒥᓂᔅᑕᓂᑦ ᑲᑎᒪᖃᑎᖃᕈᒪᒍᓐᓇᖅᑐᑦ. ᑲᑎᒪᔩᑦ 

ᑲᑎᒪᑎᑕᐅᓲᑦ ᑲᑎᒪᔭᕆᐊᖃᓕᕋᐃᒻᒪᑕ ᐱᖓᓱᐊᖅᓱᕈᓐᓇᖅᑐᑦ ᐊᕐᕌᒍᒥ ᐊᑕᐅᓯᕐᒥ ᑲᑎᒪᔩᑦ 

ᑲᑎᒪᕕᒋᔪᒪᔭᖏᓐᓂᒃ.   

 

ᑲᑎᒪᔨᑦ ᑲᑎᒪᒐᔪᓲᑦ ᐃᓄᒃᑎᑐᑦ, ᐃᓕᖅᑯᓯᓕᕆᔨᒃᑯᑦ ᑐᓵᔨᒃᓴᒥᒃ ᐊᑐᐃᓐᓇᖃᖅᑎᑦᑎᔨᐅᔪᑦ. ᑲᑎᒪᔨᑦ 

ᑲᑎᒪᒍᓐᓇᖅᑐᑦ ᐊᑲᐅᒋᓛᖏᓐᓂᒃ ᑲᑎᒪᔨᑦ.   

 

 

ᑲᑎᒪᔾᔪᓯᐊᒃᓴᐃᑦ 

 

ᑲᑎᒪᔾᔪᓯᐊᒃᓴᐃᑦ ᐊᒻᒪᓗ ᐊᐅᓚᕈᑎᒃᓴᖏᑦ ᐊᑭᓕᖅᓱᖅᑕᐅᕙᑦᑐᑦ ᐃᓕᖅᑯᓯᓕᕆᔨᒃᑯᓐᓂᑦ ᒪᓕᑦᑐᑎᒃ 

ᑮᓇᐅᔭᓕᕆᔨᒃᑯᑦ ᒪᓕᒐᖏᓐᓂᒃ ᒐᕙᒪᒃᑯᖏᑦᑐᓄᑦ ᐊᑐᐊᒐᕆᔭᐅᔪᓂᒃ. 

 

 

ᑐᓴᐅᒪᑎᑦᑎᓂᖅ 

 

ᑐᑦᑕᕕᒃᑯᑦ, ᐊᖅᑯᑎᖃᖅᑐᑎᒃ ᐃᓄᐃᑦ ᖃᐅᔨᒪᔭᑐᖃᖏᑕ ᑐᑭᒧᐊᑦᑎᑦᑎᔨᖓᓂᒃ ᑐᓴᐅᒪᑎᑦᓯᒋᐊᓖᑦ 

ᑲᑎᒪᔨᓂᑦ ᐊᑲᐅᓛᒃᑯᑦ ᐅᖃᐅᔾᔨᒋᐊᕈᑎᖏᓐᓂᒃ ᒐᕙᒪᒃᑯᓐᓄᑦ ᐊᔪᕆᖅᓲᔾᔭᐅᔪᒪᔪᑦ. ᒐᕙᒪᒃᑯᓪᓗ ᐃᓕᓴᖅᓯᔪᑦ 

ᑐᓴᐅᒪᑎᑕᐅᒍᓐᓇᕐᓂᖏᓐᓂᒃ ᖃᓄᑐᐃᓐᓇᑦᑎᐊᖅ. ᑐᓴᖅᑎᑦᑎᒍᒪᑉᐸᑕ ᐅᖃᐅᔾᔨᒋᐊᕐᓗᑎᒃ 

ᐅᖃᕐᕕᖃᕐᓗᑎᓪᓘᓐᓃᑦ ᐊᑐᖅᑕᐅᒍᓐᓇᖅᑐᖅ. 

ᑐᓴᐅᒪᑎᑦᑎᓂᖅ ᐃᓄᐃᑦ ᖃᐅᒪᔨᔭᑐᖃᖏᑦᑕ ᑲᑎᒪᔨᖏᓐᓂᑦ ᐃᖅᑲᓇᐃᔭᕐᕕᐅᔪᓄᑦ ᒪᕐᕈᓕᖅᑲᖓᒍᓐᓇᖅᑐᖅ: 

1) ᒐᕙᒪᒃᑯᓐᓄᑦ  

- ᑲᑎᒪᔨᑦ ᑲᑎᒪᔭᕆᖅᑎᓪᓗᑦ, ᐃᓄᐃᑦ ᖃᐅᔨᒪᔭᑐᖃᖏᑕ ᑐᑭᒧᐊᑦᑎᑦᑎᔨᖓᑦ ᑎᑎᕋᖅᓯᒪᔪᓂᒃ 

ᑐᓂᓯᒍᓐᓇᖅᑐᑦ ᑐᑦᑕᕕᒃᑯᓐᓄᑦ; 

- ᐊᑐᓕᖁᔭᐅᔪᑦ ᕿᒥᕐᕈᔭᐅᒍᓐᓇᖅᑐᑦ ᐃᖅᑲᓇᐃᔭᕐᕕᐅᔪᓄᑦ, ᑲᑎᒪᔨᑦ ᐅᖃᐅᔾᔨᒋᐊᕈᑎᖏᓐᓂᒃ 

ᖃᓄᖅᑑᖅᑕᐅᓂᐊᕐᒪᑕ ᑭᐅᔭᐅᔭᕆᐊᓖᑦ ᑭᐅᔾᔪᑎᖏᑦ ᑐᓂᔭᐅᔭᕆᐊᓖᑦ ᐃᓄᐃᑦ 

ᖃᐅᔨᒪᔭᑐᖃᖏᑕ ᑐᑭᒧᐊᑦᑎᑦᑎᔨᖓᓄᑦ ᐃᓄᐃᑦ ᖃᐅᔨᒪᔭᑐᖃᖏᑕ ᑎᑎᕋᖅᓯᒪᔪᖏᑦ 

ᐃᓂᖃᖅᑎᑕᐅᓗᑎᒃ ᐃᓕᖅᑯᓯᓕᕆᔨᒃᑯᓐᓂ; 

- ᐃᖅᑲᓇᐃᔭᕐᕕᐅᔪᑦ ᐃᓄᐃᑦ ᖃᐅᔨᒪᔭᑐᖃᖏᑕ ᐱᒋᐊᖅᑎᑕᖏᓐᓂᒃ ᑭᒃᑯᑐᐃᓐᓇᓄᑦ 

ᑐᓴᐅᒪᑎᑦᑎᔪᒪᒍᑎᒃ ᑐᓴᖅᑎᑦᑎᔪᓐᓇᖅᐳᑦ (ᓲᕐᓗ ᐱᕙᓪᓕᐊᔪᓂᒃ ᓴᖅᑭᑎᑦᑎᓗᑎᒃ) 

ᖃᖓᑐᐃᓐᓇᑦᑎᐊᖅ. 

 

2) ᑭᒃᑯᑐᐃᓐᓇᕐᓄᑦ 

- ᑲᑎᒪᔨᑦ ᐊᕐᕌᒍᑕᒫᑦ ᑲᑎᒪᔾᔪᑎᒥᓂᖏᓐᓂᒃ ᑎᑎᕋᖅᓯᒪᔪᓂᒃ ᒥᓂᔅᑕᓄᑦ ᑐᓂᓯᖃᑦᑕᕆᐊᓖᑦ 

ᖃᓄᐃᓕᐅᖅᐸᓪᓕᐊᓂᖏᓐᓂᒃ ᒐᕙᒪᒃᑯᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐱᒋᐊᖅᑎᑕᐅᔪᓂᒃ 

ᐊᑐᓕᖁᔭᖏᓐᓂᒡᓗ. 

 

 

ᑮᓇᐅᔭᖃᖅᑎᑕᐅᓂᖏᑦ 

 

ᒪᓕᒐᓕᐅᕐᕕᒻᒥᑦ ᐃᓕᖅᑯᓯᓕᕆᔨᒃᑯᑦ ᐊᕐᕌᒍᑕᒫ ᑮᓇᐅᔭᖃᖅᑎᑕᐅᕙᑦᑐᑦ ᐊᐅᓚᑦᑎᒍᑎᒃᓴᖏᓐᓂᒃ ᐃᓄᐃᑦ 

ᖃᐅᔨᒪᔭᑐᖃᖏᑦ.   

 

ᐊᑐᐊᒐᒃᓴᖏᑦ ᐃᓕᖅᑯᓯᓕᕆᔨᒃᑯᓐᓄᑦ ᕿᒥᕐᕈᔭᐅᖃᑦᑕᕐᓂᐊᖅᐳᑦ ᑲᑎᒪᔨᐅᕝᕕᒋᔭᖏᑦ ᐃᓱᓕᑦᑕᕌᖓᑕ, 

ᐊᑐᓕᖁᔭᐅᔾᔪᑎᖏᓪᓗ ᐊᓯᔾᔩᔪᓐᓇᕐᓂᐊᕐᒪᑕ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᐱᓕᕆᐊᒃᓴᕆᑎᑕᐅᔪᑦ 

ᑲᔪᓯᑎᑦᑎᑦᑎᐊᖁᓪᓗᒋᑦ.  

 

ᒥᓂᔅᑕᐃᑦ ᑲᑎᒪᔨᖏᑕ ᐱᔪᓐᓇᐅᑎᖃᕐᓂᖏᑦ 

 

ᑎᑎᕋᖅᑕᐅᓯᒪᔪᑦ ᐊᑐᒐᒃᓴᐃᑦ ᖃᓄᑐᐃᓐᓇᖅ ᐱᕕᖃᖅᑐᑦ ᐱᔪᓐᓇᐅᑎᖃᕐᓂᕐᒥᓄᑦ ᒥᓂᔅᑕᐃᑦ ᑲᑎᒪᔨᖏᑦ 

ᐱᒋᐊᓕᖅᑎᑦᓯᖁᔨᑐᐊᕈᑎᒃ ᓯᓚᑖᒍᑦ ᐊᑐᒐᒃᓴᐃᑦ. 



 
  
 
 
 
 
 
 
 

 

 
 
 
 
 
 
 

ᑭᐅᔭᐅᓂᖏᑦ ᐅᑕᖅᑭᕙᒃᑐᑦ ᑲᑎᒪᔨᕋᓛᑦ 

ᐅᔾᔨᕆᔭᐅᓯᒪᙱᑦᑐᓄᑦ ᒐᕙᒪᒃᑯᑦ ᐊᐅᓚᓂᕆᕙᒃᑕᖏᓐᓄᑦ 

ᑭᒃᑯᑐᐃᓐᓇᓄᓪᓗ ᑮᓇᐅᔭᖃᕐᕕᒋᔭᐅᔪᓄᑦ ᓄᕕᐱᕆ 3, 

2015−ᒥ ᐅᓂᒃᑲᐅᓯᐅᓚᐅᖅᓯᒪᔪᒧᑦ 

ᕿᒥᕐᕈᐊᒃᑲᓐᓂᕐᓂᕆᔭᐅᔪᒧᑦ 2009-2012-ᒥ 2013-

2015−ᒥᓗ ᓇᐃᒡᓕᒋᐊᖅᓯᒪᔪᓄᑦ ᐅᓂᒃᑲᐅᓯᕐᓄᑦ ᐅᑯᓇᙵᑦ, 

ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔨᓂᑦ. 

ᐹᑦ ᐊᕐᓇᒃᑲᖅ, ᒪᓕᒐᓕᐅᖅᑎ 

ᑲᑎᒪᑎᑦᑎᔨ, ᐅᑕᖅᑭᕙᒃᑐᑦ ᑲᑎᒪᔨᕋᓛᑦ ᐅᔾᔨᕆᔭᐅᙱᑦᑐᓄᑦ ᒐᕙᒪᒃᑯᑦ ᐊᐅᓚᓂᕆᔭᖏᓐᓄᑦ ᑭᒃᑯᑐᐃᓐᓇᓄᓪᓗ 

ᑮᓇᐅᔭᖃᕐᕕᒋᔭᐅᕙᒃᑐᓄᑦ  

ᒪᓕᒐᓕᐅᕐᕕᖕᒥ ᓄᓇᕘᒥᐅᓄᑦ  

ᑎᑎᖅᑲᒃᑯᕕᐊ 1200 ᐃᖃᓗᐃᑦ, ᓄᓇᕗᑦ  

X0A 0H0  

 

ᕕᕗᐊᕆ XX, 2016  

 

ᒥᓯᔅ ᐊᕐᓇᒃᑲᕐᒧᑦ,  

 
ᒪᓕᒃᖢᒍ ᒪᓕᒋᐊᓕᒃ 91(5) ᐅᑯᓇᓂ, ᒪᓕᒋᐊᓖᑦ ᒪᓕᒐᓕᐅᕐᕕᖕᒥᐅᓄᑦ ᓄᓇᕘᒥ, ᖁᕕᐊᓱᒃᐳᖓ ᑭᐅᓯᔪᓐᓇᕋᒪ ᑭᒡᒐᖅᑐᖅᖢᒋᑦ 

ᓄᓇᕗᑦ ᒐᕙᒪᒃᑯᖏᑦ ᐅᑕᖅᑭᕙᒃᑐᓄᑦ ᑲᑎᒪᔨᕋᓛᓄᑦ ᐅᔾᔨᕆᔭᐅᙱᑦᑐᓄᑦ ᒐᕙᒪᒃᑯᑦ ᐊᐅᓚᓂᕆᔭᖏᓐᓄᑦ ᑭᒃᑯᑐᐃᓐᓇᓄᓪᓗ 

ᑮᓇᐅᔭᖃᕐᕕᐅᕙᒃᑐᓄᑦ ᓄᕕᐱᕆ 3, 2015−ᒥ  ᐅᓂᒃᑲᐅᓯᕐᒥ ᕿᒥᕐᕈᐊᒃᑲᓐᓂᖅᑕᐅᓂᖓᓄᑦ 2009-2012−ᒧᑦ ᐊᒻᒪᓗ 2013-

2015−ᒧᑦ ᓇᐃᒡᓕᒋᐊᖅᓯᒪᔪᒧᑦ ᐅᓂᒃᑲᐅᓯᕐᒧᑦ ᐅᑯᓄᖓ, ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔩᑦ. 

 

ᒐᕙᒪᒃᑯᑦ ᐱᒃᑯᒍᓱᖕᓂᕐᒥᓂᒃ ᐅᖃᖅᐳᑦ ᐃᓚᒋᔭᐅᔪᓂᒃ ᐅᑕᖅᑭᕙᒃᑐᓄᑦ ᑲᑎᒪᔨᕋᓛᓄᑦ ᐊᓐᓂᕐᓇᓪᓚᕆᒃᑐᒧᑦ 

ᖃᐅᔨᓴᕐᓂᕆᓚᐅᖅᑕᒥᓄᑦ 2009-2012−ᒧᑦ ᐊᒻᒪᓗ 2013-2015−ᒧᑦ ᓇᐃᒡᓕᒋᐊᖅᓯᒪᔪᓂᒃ ᐅᓂᒃᑲᐅᓯᕐᓂᒃ ᐅᑯᓇᙵᑦ, ᐃᓄᐃᑦ 

ᖃᐅᒪᔭᑐᖃᖏᑦ ᑲᑎᒪᔩᑦ. ᒐᕙᒪᒃᑯᑦ ᐊᑕᖐᑦᑎᐊᖅᖢᑎᒃ ᕿᒥᕐᕈᐊᖃᖃᑦᑕᖅᓯᒪᕗᑦ ᐃᓱᒪᒃᓴᖅᓯᐅᕈᑎᖃᑦᑎᐊᖅᓯᒪᓪᓗᑎᒡᓗ 

ᐅᑕᖅᑭᕙᒃᑐᑦ ᑲᑎᒪᔨᕋᓛᑦ ᐅᓂᒃᑲᐅᓯᖓᓄᑦ ᐊᑕᖏᕐᓗᒍ ᐅᑕᖅᑭᕙᒃᑐᓪᓗ ᑲᑎᒪᔨᕋᓛᑦ ᖃᓄᐃᓕᐅᖁᓯᒪᔭᖏᓐᓄᑦ ᐱᔾᔪᑎᖃᖅᖢᑎᒃ 

ᒐᕙᒪᒃᑯᑦ ᐱᓕᕆᐊᕆᔭᖏᓐᓂᒃ ᑕᕝᕙᓂ ᐃᓚᓕᐅᔾᔭᐅᓯᒪᔪᓂᒃ.  

 

ᒐᕙᒪᒃᑯᑦ ᖃᐅᔨᕗᑦ ᑕᒪᒃᑯᐊ ᖃᓄᐃᓕᐅᖁᔭᐅᓯᒪᔪᑦ ᒪᓕᖕᓂᖏᓐᓂᒃ ᐱᓕᕆᐊᕆᔭᐅᔪᓄᑦ ᓯᕗᒻᒧᐊᖅᑎᑦᑎᕙᓪᓕᐊᔪᒪᓗᓂ ᒐᕙᒪᑦᑕ 

ᐱᔭᒃᓴᕆᔭᖏᓐᓂᒃ ᐋᖅᑭᒃᓱᐃᔪᒪᓪᓗᑎᒃ ᐊᑐᓕᖅᑎᑦᑎᔪᒪᓪᓗᑎᒡᓗ ᐊᑐᐊᒐᕐᓂᒃ, ᐱᓕᕆᐊᒃᓴᓂᒃ ᐱᔨᑦᑎᖃᕐᓂᕆᔭᐅᕙᒃᑐᓂᒡᓗ 

ᑐᕌᕆᔭᓕᖕᓂᒃ ᓴᙱᒃᑎᒋᐊᖅᑎᑦᑎᔪᒪᓪᓗᑎᒃ ᐃᓕᖅᑯᓯᕆᔭᐅᔪᓂᒃ, ᐅᖃᐅᓯᕐᓂᒃ ᐊᑐᖅᑕᐅᕙᒃᑐᑐᖃᕐᓂᕐᓗ ᑭᓇᐅᓂᕐᒧᑦ 

ᓄᓇᕘᒥᐅᓕᒫᓄᑦ. 

 

ᒐᕙᒪᒃᑯᑦ ᑐᙵᓱᒃᑎᑦᑎᕗᑦ ᑎᓴᒪᓂᒃ ᖃᓄᐃᓕᐅᖁᔭᐅᓯᒪᔪᓂᒃ ᑐᕌᖅᑎᑕᐅᔪᓂᒃ ᐱᓕᕆᐊᒃᓴᑦᑎᓐᓄᑦ. ᐅᑯᐊ ᑎᑎᕋᖅᓯᒪᓂᖏᑦ 

ᐱᑎᑦᑎᕗᑦ ᑐᓴᖅᑕᐅᔪᒃᓴᓂᒃ ᒐᕙᒪᒃᑯᑦ ᑭᐅᔾᔪᑎᒋᔭᖏᓐᓂᒃ ᐋᑖᒃᑯᓄᖓ.  

 

ᐅᑕᖅᑭᕙᒃᑐᑦ ᑲᑎᒪᔨᕋᓛᑦ ᖃᓄᐃᓕᐅᖁᓯᒪᔭᖓᑦ #1:  

 

ᐅᑕᖅᑭᕙᒃᑐᑦ ᑲᑎᒪᔨᕋᓛᑦ ᐃᒪᓐᓇᐅᖁᔨᕗᑦ, ᑕᒪᒃᑯᐊ ᐱᔾᔪᑕᐅᔪᑦ ᐱᓕᕆᐊᖃᕐᓂᖏᓐᓄᑦ ᑖᒃᑯᐊ ᐃᓄᐃᑦ ᖃᐅᔨᒪᔭᑐᖃᖏᒻ 

ᑲᑎᒪᔩᑦ ᐊᓯᔾᔨᕆᐊᖅᑕᐅᓗᑎᒃ ᓇᓗᓇᐃᖅᑕᐅᑦᑎᐊᕐᓗᑎᒡᓗ ᖃᓄᐃᓕᐅᕆᐊᖃᖅᐸᒃᑕᖏᑦ ᐅᑯᓇᓂ: 

 

 ᑲᑎᖦᖢᒋᑦ ᖃᔅᓯᐅᓂᕆᔭᖏᑦ ᑲᑎᒪᓂᕆᔭᐅᔪᑦ ᑲᔪᓯᑎᑕᐅᓚᐅᖅᑐᑦ ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔨᕋᓛᓂᑦ 

ᑕᒪᐃᓐᓂ ᐊᑐᓂᑦ ᐊᕐᕌᒍᒋᔭᐅᔪᓂ; 

 ᐱᓕᕆᕝᕕᒋᔭᐅᔪᑦ ᑭᒃᑯᑐᐃᓐᓇᓄᓪᓘᓐᓃᑦ ᑐᑦᑕᕐᕕᒋᔭᐅᔪᑦ ᑕᒪᒃᑯᐊ ᖃᓄᐃᓕᐅᖁᓯᒪᔭᑦ ᑖᒃᑯᓄᖓ 

ᑐᕌᖅᑎᑕᐅᓗᑎᒃ; ᐊᒻᒪᓗ, 

 ᓯᕗᓪᓕᖅᐸᐅᔾᔭᐅᓯᒪᔪᑦ, ᑐᕌᕆᔭᐅᔪᑦ ᑭᑕᐅᔪᒪᔪᓪᓗ ᑖᒃᑯᓄᖓ, ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔨᓄᑦ. 

 

ᐅᑕᖅᑭᕙᒃᑐᑦ ᑲᑎᒪᔨᕋᓛᑦ ᐃᒪᓐᓇᐅᖁᔨᒃᑲᓐᓂᖅᐳᑦ, ᑕᐃᓐᓇ ᒥᓂᔅᑕᕆᔭᐅᔪᖅ ᐃᓕᖅᑯᓯᓕᕆᔨᒃᑯᓐᓄᑦ ᐱᒋᐊᕐᕐᓗᓂ 

ᐊᑐᖅᑕᐅᖃᑦᑕᕐᓂᐊᓕᖅᑐᒥᒃ ᓴᖅᑭᑎᑦᑎᕙᒡᓗᓂ ᐊᕐᕌᒍᑕᒫᑦ ᐅᓂᒃᑳᓕᐊᖑᕙᒃᑐᓂᒃ ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔨᓂᑦ 

ᐊᕐᕌᑕᒫᑦ ᑕᐃᒪᐃᓕᐅᖅᐸᒡᓗᑎᒃ ᑖᒃᑯᐊᓗ ᓈᒻᒪᖅᑯᑦᑎᑎᑉᐸᒡᓗᒋᑦ ᐱᕕᒃᓴᖏᓐᓂᒃ. 

ᑭᐅᔭᐅᓂᖓ:  

 
ᖃᓄᐃᓕᐅᕆᐊᖃᕐᓂᕋᐃᓯᒪᔪᑦ ᐊᑐᖅᑕᐅᔪᑦ ᑖᒃᑯᐊ ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔩᑦ ᓴᖅᑭᓚᐅᕐᓂᖏᓐᓄᑦ ᐅᑕᖅᑭᕙᒃᑐᑦ 

ᑲᑎᒪᔨᕋᓛᑦ ᓵᑦᑎᐊᖓᓄᑦ ᐊᓯᔾᔨᖅᑕᐅᒋᐊᖅᓯᒪᓕᖅᐳᑦ ᐊᖏᖅᑕᐅᓪᓗᑎᒡᓗ ᒪᐃ 21, 2015−ᖑᑎᓪᓗᒍ. ᖃᔅᓯᑲᓪᓚᖕᓂᒃ 

ᐊᓯᔾᔨᖅᓯᔪᖃᓚᐅᖅᑐᖅ TOR−ᒧᑦ ᑕᐃᔅᓱᒪᓂᐅᑎᓪᓗᒍ ᐱᐅᓂᖅᓴᒃᑯᑦ ᐊᒃᑐᐊᓂᖃᖁᓪᓗᒍ ᑭᓱᓕᕆᔨᐅᓂᕆᔭᖓ ᑲᑎᒪᔩᑦ, 

ᐊᒻᒪᓗᑦᑕᐅᖅ ᐊᓯᔾᔨᖅᑕᐅᔪᓄᑦ ᖃᔅᓯᑲᓪᓚᖕᓄᑦ ᐃᓱᒪᒋᔭᒃᓴᓄᑦ ᐱᓕᕆᔾᔪᑎᓅᖓᓪᓗᑎᒃ ᖃᓄᕐᓗ ᐊᑯᓂᐅᑎᒋᕙᖕᓂᖏᓐᓄᑦ 

ᐃᓂᑖᕆᑎᑕᐅᓯᒪᔪᑦ.  

 

ᑕᒪᓐᓇ ᑕᐃᒪᐃᓐᓂᖓᓂᒃ ᓇᓗᓇᐃᕌᓪᓚᓚᐅᖅᖢᑎᒃ, ᓇᓗᓇᕈᓐᓃᑦᑎᐊᖅᐳᖅ ᑖᒃᑯᐊ ᐃᓄᐃᑦ ᖃᐅᔨᒪᔭᑐᖃᖏᑦ ᓴᖅᑭᓐᓂᕆᔭᖏᑦ 

ᐅᑕᖅᑭᕙᒃᑐᑦ ᑲᑎᒪᔨᕋᓛᑦ ᓵᑦᑎᐊᖓᓂ ᑐᑭᓯᓇᖅᓯᑎᑕᐅᒋᐊᖅᑐᖃᒃᑲᓐᓂᕆᐊᖃᖅᐳᖅ ᐱᔾᔪᑎᖃᕐᓗᑎᒃ ᓴᓇᔭᐅᕙᖕᓂᖏᓐᓂᒃ 

ᐊᕐᕌᒍᑕᒫᑦ ᐅᓂᒃᑲᐅᓰᑦ, ᐃᓗᓕᖏᑦ ᐊᕐᕌᒍᑕᒫᑦ ᐅᓂᒃᑳᓕᐊᕆᔭᐅᕙᒃᑐᑦ ᖃᔅᓯᐅᓂᕆᔭᖏᓐᓄᓪᓗ ᐃᓚᒋᔭᐅᔪᑦ 

ᑎᒃᑯᐊᖅᑕᐅᑐᐃᓐᓇᕆᐊᓖᑦ ᑖᒃᑯᓄᖓ, ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔩᑦ. 

 

ᑭᖑᓂᖓᒍᑦ ᐃᓕᔭᐅᓯᒪᓗᓂ ᑖᒃᑯᓂᖓ ᐱᖓᓱᓂᒃ ᐃᓱᒪᒋᔭᒃᓴᓂᒃ ᑭᐅᓯᓂᐊᕐᓗᓂ, ᐱᒻᒪᕆᐊᓘᕗᖅ ᐱᓕᕆᓂᕆᔭᐅᕙᒃᑐᑦ 

ᐅᖃᐅᓯᖃᕐᓂᐊᕐᓗᓂ ᑐᓴᖅᑕᐅᔪᒃᓴᓂᒃ ᑲᑎᑕᐅᓚᐅᖅᑐᓂᒃ ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔩᑦ ᑲᑎᒪᓂᕆᔭᖏᓐᓂ 

ᓴᖅᑭᑎᑦᑎᓂᐊᕐᓗᑎᒃ ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑲᐅᓯᕐᓂᒃ ᐅᖃᐅᓯᐅᑦᑎᐊᒻᒪᕆᒃᐸᑦ. 

 

ᑲᔪᓯᕙᓪᓕᐊᓂᕆᔭᐅᕙᒃᑐᖅ ᒫᓐᓇ ᖃᓄᐃᓕᖓᓂᕐᒥᑎᒍᑦ ᐃᒪᐃᓕᖓᕗᖅ: 

 

1. ᒥᓂᔅᑕᐅᑉ ᑐᒡᓕᐊ ᐃᓕᖅᑯᓯᓕᕆᔨᒃᑯᓐᓄᑦ ᓇᒃᓯᐅᔾᔨᓗᓂ ᐅᖃᖅᓯᒪᔪᓂᒃ ᑕᒪᐃᓐᓄᑦ ᐃᓕᕆᕝᕕᒋᔭᐅᔪᓄᑦ 

ᑐᓴᖅᑎᓪᓗᒋᑦ ᐊᒡᒋᖅᐸᓪᓕᐊᔪᓄᑦ ᑲᑎᒪᔩᑦ ᑲᑎᒪᓂᕆᓂᐊᖅᑕᖏᓐᓄᑦ. ᑖᓐᓇ ᐅᖃᖅᓯᒪᔪᖅ ᐃᓚᖃᖅᐳᖅ 

ᖃᐃᖁᔨᔾᔪᑎᒥᒃ ᐱᓕᕆᕝᕕᒋᔭᐅᔪᓂᒃ ᐱᕕᒃᓴᒥᒃ ᐱᔪᒪᓗᑎᒃ ᑲᑎᒪᔾᔪᑎᒃᓴᓂ ᕿᒥᕐᕈᐊᒃᑲᓐᓂᕈᒪᓂᕐᒥᒃ 

ᐱᕙᓪᓕᐊᓂᕆᔭᐅᔪᓂᒃ ᑲᔪᓯᑎᑕᐅᕙᖕᓂᖏᓐᓄᓪᓗ ᓇᓕᑐᐃᓐᓇᖅ ᐱᓕᕆᐊᖑᔪᑦ, ᐱᓕᕆᐊᒃᓴᕆᔭᐅᕙᒃᑐᑦ, 

ᐊᒻᒪᓗ/ᐅᕝᕙᓘᓐᓃᑦ ᐊᑐᐊᒐᓂᒃ ᕿᓂᕈᒪᓪᓗᑎᒃ ᐅᖃᐅᔾᔪᖅᑕᐅᓂᕐᒥᒃ ᑕᒪᑐᒧᖓ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ 

ᐊᑐᕋᔭᖅᑕᒥᓂᒃ. 

 

2. ᑲᑎᒪᔪᖃᖅᑎᓪᓗᒍ ᑲᑎᒪᔩᑦ ᑲᑎᒪᖃᑎᒋᔭᐅᓪᓗᑎᒃ, ᐱᓕᕆᕝᕕᒋᔭᐅᔪᑦ ᑲᑎᒪᔾᔪᑎᒃᓴᓃᑦᑐᑦ ᐅᓂᒃᑲᐅᓯᖃᕐᓗᑎᒃ 

ᐱᓕᕆᐊᕆᔭᒥᓂᒃ, ᐊᑐᐊᒐᒥᓂᒃ ᐱᔨᑦᑎᕋᕐᓂᕆᕙᒃᑕᒥᓂᒡᓘᓐᓃᑦ ᕿᒥᕐᕈᐊᒃᑲᓐᓂᖁᔭᐅᓗᑎᒃ ᑲᑎᒪᔩᑦ ᐊᑐᖃᑦᑕᖅᑕᒥᓄᑦ 

ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᐊᑐᖅᐸᒃᑕᒥᓄᑦ. ᑲᑎᒪᔩᑦ ᐅᖃᐅᔾᔪᐃᓯᑲᐅᑎᒋᕙᒃᐳᑦ. 

 

3. ᐱᔾᔪᑎᒋᓪᓗᒍᓕ TOR−ᒋᔭᐅᔪᖅ, ᑐᑭᒧᐊᖅᑎᑦᑎᔨᒋᔭᐅᔪᖅ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᐱᑎᑦᑎᕙᒃᐳᖅ 

“ᐱᓕᕆᔾᔪᑎᓄᑦ ᑎᑎᖅᑲᖁᑎᒋᔭᐅᒧᓂᒡᓗ ᐊᐅᓚᑦᑎᓂᕐᒧᑦ ᐃᑲᔪᖅᑐᐃᓂᕐᒥᒃ ᑖᒃᑯᓄᖓ ᑲᑎᒪᔨᓄᑦ”. ᑕᒪᓐᓇ 

ᑲᑎᓂᕆᔭᐅᔪᖅ ᑲᔪᓯᑎᑕᐅᕙᒃᐳᖅ ᑐᑭᒧᐊᖅᑎᑦᑎᔨᒋᔭᐅᔪᒧᑦ ᐃᓄᐃᑦ ᖃᐅᔨᒪᔭᑐᖓᖏᓐᓄᑦ, ᑕᒪᓐᓇᓗ 

ᑎᑎᕋᖅᑕᐅᕙᓪᓕᐊᕙᒃᖢᓂ, ᑎᑎᖃᖅᓯᕙᓪᓕᐊᔪᖃᖅᐸᒃᖢᓂᓗ ᑕᒪᐃᓐᓄᑦ ᐅᓂᒃᑳᕆᐊᖅᑐᖅᓯᒪᔪᓂ ᐃᖅᑲᓴᐃᔭᖅᑎᒥᓪᓗ 

ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᐱᓕᕆᕝᕕᒋᔭᐅᕙᒃᑐᒥ. ᐱᓇᓱᐊᕈᓯᕐᓂ ᑲᑎᒪᔪᖄᓪᓚᓚᐅᖅᑎᓪᓗᒍ, ᑕᒪᑐᒪ 

ᓂᐱᓕᐅᖅᑕᐅᓂᑯᖓ ᑎᑎᕋᖅᓯᒪᓕᖅᑎᑕᐅᕙᒃᐳᖅ ᑲᑎᑕᐅᕙᒃᖢᓂᓗ ᓇᐃᓈᖅᓯᒪᓪᓗᓂ ᐅᓂᒃᑲᐅᓯᐊᖑᓪᓗᓂ. 

 

4. 30 ᐅᓪᓗᐃᑦ ᐃᓗᐊᓂ ᑲᑎᒪᔪᖄᓪᓚᓚᐅᖅᑎᓪᓗᒍ, ᐱᓕᕆᕝᕕᒋᔭᐅᔪᑦ ᑲᑎᒪᔾᔪᑎᒃᓴᓃᑦᑐᑦ ᑐᓂᓯᖁᔭᐅᕗᑦ 

ᑐᑭᒧᐊᖅᑎᑦᑎᔨᒋᔭᐅᔪᒧᑦ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᓇᐃᒡᓕᒋᐊᖅᓯᒪᔪᓂᒃ ᐅᓂᒃᑲᐅᓯᕐᓂᒃ ᖃᐅᔨᓴᕐᓂᕆᓯᒪᔭᒥᓄᑦ 

ᑲᑎᒪᓂᕆᔭᐅᔪᒥᒃ ᖃᓄᐃᓕᐅᖁᔭᐅᓯᒪᔪᓂᒡᓗ ᐱᓚᐅᖅᑕᒥᓂᒃ ᑖᒃᑯᓇᙵᑦ ᑲᑎᒪᔨᓂᑦ.  

 

5. 45 ᐅᓪᓗᐃᑦ ᐃᓗᐊᓂ ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔩᑦ ᑲᑎᒫᓪᓚᓚᐅᖅᑎᓪᓗᒋᑦ, ᐃᓄᐃᑦ ᖃᐅᔨᒪᔭᑐᖃᖏᓐᓄᑦ 

ᐱᓕᕆᕝᕕᒃ ᐱᑎᑦᑎᕙᒃᐳᑦ ᓇᐃᒡᓕᒋᐊᖅᓯᒪᔪᓂᒃ ᐅᓂᒃᑲᐅᓯᕐᓂᒃ ᐊᑕᖏᑦᑎᐊᖅᖢᒍ ᐱᖓᓱᓄᑦ−ᐅᓪᓗᓄᑦ 

ᑲᑎᒪᓂᕆᔭᐅᓚᐅᖅᑐᒥᒃ ᑕᒪᐃᓐᓄᑦ ᐃᓚᐅᓚᐅᖅᑐᓕᒫᓄᑦ, ᐊᒻᒪᓗᑦᑕᐅᖅ ᒥᓂᔅᑕᐅᑉ ᑐᓕᐊᓄᑦ ᐃᓕᖅᑯᓯᓕᕆᔨᒃᑯᓐᓂ. 

 

ᑭᐅᔪᒪᓪᓗᒍ ᐅᓂᒃᑲᐅᓯᐅᓯᒪᔪᖅ ᐅᑕᖅᑭᕙᒃᑐᓄᑦ ᑲᑎᒪᔨᕋᓛᓄᑦ, ᑖᓐᓇ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᐱᓕᕆᕝᕕᒃ 

ᓴᖅᑭᑎᑦᑎᓯᒪᕗᖅ ᐊᑕᐅᓯᒃᑲᓐᓂᕐᒥᒃ ᖃᐅᔨᒋᐊᕐᕕᐅᔪᓐᓇᖅᑐᒥᒃ ᐱᓕᕆᕝᕕᒋᔭᐅᔪᒥᑦ ᐱᓕᕆᕝᕕᒋᔭᐅᔪᓂᓪᓗ ᕿᓂᖅᑐᓂᑦ 

ᐅᖃᐅᔾᔪᖅᑕᐅᔪᒪᓂᕐᒧᑦ ᑖᒃᑯᓄᖓ ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔩᑦ. 

6. ᑭᖑᓂᒃᑲᓐᓂᐊᒍᑦ ᖃᐅᔨᓴᒃᑲᓐᓂᕐᓂᖅ ᐱᒋᐊᖅᑕᐅᓂᐊᖅᐳᖅ 60 ᐅᓪᓗᐃᑦ ᐃᓗᐊᓂ ᑕᐃᒪᐃᓕᐅᖃᑎᒋᓗᒋᑦ ᑖᒃᑯᐊ 

ᐱᓕᕆᕝᕕᒋᔭᐅᔪᑦ, 12−ᓗ ᐅᓪᓗᐃᑦ ᐃᓗᐊᓂ, ᐅᓂᒃᑲᐅᓯᕐᒥᒃ ᖃᓄᐃᓕᖓᓂᖓᓄᑦ ᐊᑐᓕᖅᑎᑦᑎᓂᕆᔭᐅᔫᑉ 

ᖃᓗᐃᓕᐅᖁᔭᐅᓯᒪᔪᓄᑦ ᐱᔭᐅᔭᕆᐊᖃᕋᔭᖅᐳᖅ ᐱᓕᕆᕝᕕᒋᔭᐅᔪᓄᑦ.  

 

ᓴᖅᑭᓯᒪᓕᖅᑎᑦᑎᓂᖅ ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑲᐅᓯᕐᓂᒃ 

 

ᐊᕐᕌᒍᑕᒫᖅᓯᐅᑎᒥᒃ ᐅᓂᒃᑲᐅᓯᕐᒥᒃ ᑐᓴᖅᑕᐅᔪᒃᓴᓄᑦ ᐱᔭᐅᔪᓄᑦ ᑕᒪᒃᑯᓇᙵᑦ ᑲᑎᒪᓂᕆᔭᐅᔪᓂᑦ ᑲᑎᑕᐅᔪᖃᓕᖅᐸᒃᐳᖅ ᐊᑐᓂᑦ 

ᑕᒪᕐᒥᒃ ᐊᕐᕌᒎᒋᔭᐅᔪᑦ ᑮᓇᐅᔭᓄᑦ ᐃᓱᓕᒃᑳᖓᑕ. ᑖᓐᓇ ᐅᓂᒃᑲᐅᓯᖅ ᑲᑎᑎᑦᑎᕗᖅ ᐱᖓᓱᓂᒃ ᓇᐃᒡᓕᒋᐊᖅᓯᒪᔪᓂᒃ 

ᐅᓂᒃᑲᐅᓯᕐᓂᒃ ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔩᑦ ᑲᑎᒪᓂᕆᓯᒪᔭᖏᓐᓂᑦ ᐊᑕᐅᓯᙳᖅᑎᖦᖢᒍ ᐊᑕᖐᓪᓗᓂ 

ᐅᓂᒃᑲᐅᓯᐊᓯᖅᑎᖦᖢᒍ ᑐᓂᔭᐅᔪᒃᓴᐅᑕᐅᓪᓗᓂ ᒥᓂᔅᑕᕆᔭᐅᔪᒧᑦ ᐃᓕᖅᑯᓯᓕᕆᔨᒃᑯᓐᓄᑦ ᑐᓂᐅᖅᑲᐅᑕᐅᓂᐊᕐᓗᓂᓗ 

ᐱᓕᕆᕝᕕᒋᔭᐅᔪᓄᑦ. 

 

ᐱᒻᒪᕆᐊᓘᕗᖅ ᓇᓗᓇᙱᑎᑦᑎᓕᖅᑎᑦᑎᐊᕐᓂᐊᕐᓗᓂ ᐅᓪᓗᒥᒧᑦ ᑎᑭᖦᖢᒍ ᑕᒪᒃᑯᐊ ᓇᐃᒡᓕᒋᐊᖅᓯᒪᔪᑦ ᐅᓂᒃᑲᐅᓰᑦ 

ᐃᓱᒪᒋᔭᐅᖃᑦᑕᖅᓯᒪᓂᖏᓐᓄᑦ “ᑐᓴᖅᑕᐅᔪᒃᓴᐅᑕᐅᓪᓗᑎᒃ” ᒥᓂᔅᑕᐅᖃᑎᒌᓄᑦ, ᑐᓂᐅᖅᑲᐅᑕᐅᖃᑦᑕᓚᐅᖅᖢᑎᒡᓗ 

ᑕᐃᒪᐃᑎᑕᐅᓪᓗᑎᒃ.  

 

ᐃᓗᓕᖏᑦ ᐊᕐᕌᒍᑕᒫᖅᓯᐅᑎᑦ ᐅᓂᒃᑲᐅᓯᑦ 

 

ᐃᓗᓕᖏᑦ ᐊᕐᕌᒍᑕᒫᖅᓯᐅᑎᐅᑉ ᐅᓂᒃᑲᐅᓯᐅᑉ ᓇᐃᒡᓕᒋᐊᖅᓯᒪᔫᕗᑦ ᑐᓴᖅᑕᐅᔪᒃᓴᐃᑦ ᑲᑎᑕᐅᓯᒪᓪᓗᑎᒃ ᐱᖓᓱᓂᑦ ᑲᑎᒪᔩᑦ 

ᐊᕐᕌᓂᐅᓵᖅᑐᖅ ᑲᑎᒪᓂᕆᓚᐅᖅᑕᖏᓐᓂᑦ, ᐊᒻᒪᓗᑦᑕᐅᖅ ᑎᑎᕋᖅᓯᒪᔪᓂᒃ ᖃᓄᐃᓕᐅᖁᒥᒪᔭᕐᒥᓄᑦ ᐅᖃᐅᔾᔪᐃᓯᒪᓂᕆᔭᕐᒥᓄᓪᓗ.  

 

ᐱᔾᔪᑎᒋᓪᓗᒍᓕ ᑐᑭᓯᓇᖅᓯᑦᑎᑦᑎᑦᑎᐊᖅᑎᑕᐅᓇᔭᕐᓂᖓ ᐆᒪ, “ᐱᓕᕆᕝᕕᒋᔭᐅᔪᑦ ᑭᒃᑯᑐᐃᓐᓇᓄᓪᓘᓐᓃᑦ ᑐᑦᑕᕐᕕᒋᔭᐅᔪᑦ ᑕᒪᒃᑯᐊ 

ᖃᓄᐃᓕᐅᖁᓯᒪᔭᖏᑦ ᑖᒃᑯᓄᖓ ᑐᕌᖅᖢᑎᒃ”, ᖃᐅᔨᒪᔪᖃᓪᓗᐊᖅᐅᖅ ᑖᓐᓇ ᐱᓕᕿᕝᕕᒋᔭᐅᔪᖅ ᑲᑎᖃᑎᖃᕌᖓᑦ ᑲᑎᒪᔨᓂᒃ 

ᐅᖃᐅᔾᔪᖅᑕᐅᔪᒪᓪᓗᑎᒃ, ᑕᒪᓐᓇ ᐅᖃᐅᔾᔪᐃᓂᖅ ᐱᓕᕆᐊᖑᓯᑲᐅᑎᒋᕙᒃᐳᖅ. ᐃᓗᓕᖏᑦ ᑲᑎᒪᓂᕆᔭᐅᔫᑉ 

ᑎᑎᕋᖅᑕᐅᕙᓪᓕᐊᕙᒃᐳᑦ ᑕᒪᐃᓐᓄᑦ ᐱᓕᕆᕝᕕᒋᔭᐅᔪᒧᑦ ᐅᖃᐅᔾᔪᖅᑕᐅᔪᒪᔪᒧᑦ ᐃᓕᖅᑯᓕᕆᔨᒃᑯᓐᓄᓪᓗ. ᐅᖃᐅᓯᐅᓯᒪᔪᑦ 

ᑕᒪᒃᑯᓇᙵᑦ ᑲᑎᒪᓂᕆᔭᐅᔪᓂᑦ ᑲᑎᑕᐅᕙᒃᐳᑦ ᐋᖅᑭᒃᓱᐃᔾᔪᓴᐅᔪᒪᓪᓗᑎᒃ ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑲᐅᓯᕐᓂᒃ. ᑭᓯᐊᓂᑦᑕᐅᖅ, 

ᑭᐅᔪᒪᓪᓗᒍ ᐅᑕᖅᑭᕙᒃᑐᒃ ᑲᑎᒪᔨᕋᓛᑦ ᐱᔪᒪᓯᒪᔭᖓᑦ, ᑕᒪᒃᑯᐊ ᐊᕐᕌᒍᑕᒫᖅᓯᐅᑎᑦ ᐅᓂᒃᑲᐅᓰᑦ ᐋᖅᑭᒃᓱᖅᑕᐅᓯᒪᓂᐊᖅᐳᑦ ᑕᒪᒃᑯᐊ 

ᖃᓄᐃᓕᐅᖁᔭᐅᓯᒪᔪᑦ ᐅᖃᐅᔾᔪᓯᐊᖑᓯᒪᔪᓪᓗ ᑲᑎᒪᔨᓂᑦ ᓇᓗᓇᐃᖅᑕᐅᑦᑎᐊᕐᓂᐊᖅᐳᑦ ᐱᓕᕆᕝᕕᒋᔭᐅᔪᕐᓗ ᑖᒃᑯᓂᖓ 

ᑐᓂᔭᐅᓚᐅᖅᑐᖅ. ᑭᐅᔾᔪᑕᐅᔪᑦ ᐱᓕᕆᕝᕕᒋᔭᐅᔪᓂᑦ 30 ᐅᓪᓗᐃᑦ ᐃᓗᐊᓕ ᐊᒻᒪᓗ 120 ᐅᓪᓗᑦ ᐃᓗᐊᓂ 

ᑲᑎᒪᔪᖄᓪᓚᓚᐅᖅᑎᓪᓗᒍ ᑲᑎᒪᖃᑎᒋᔭᐅᓪᓗᑎᒃ ᑲᑎᒪᔩᑦ ᐃᓚᓕᐅᔾᔭᐅᓯᒪᓂᐊᖅᐳᑦ ᑖᒃᑯᓇᓂ ᐅᓂᒃᑳᓂ 

ᓇᓗᓇᐃᖅᑕᐅᑦᑎᐊᖅᓯᒪᓗᑎᒡᓗ.  

 

ᐱᔾᔪᑎᖏᓪᓗᒍ ᐅᑕᖅᑭᕙᒃᑐᑦ ᑲᑎᒪᔨᕋᓛᑦ ᐱᔪᒪᓂᕆᔭᖓᑦ ᐅᑯᐊ, “ᐊᕐᕌᒍᑕᒫᖅᓯᐅᑎᑦ ᐅᓂᒃᑲᐅᓯᑦ ᐱᑎᑦᑎᓗᑎᒃ 

ᑐᑭᓯᓇᑦᑎᐊᖅᑐᒻᒪᕆᖕᓂᒃ ᑐᓴᖅᑕᐅᔪᒃᓴᓂᒃ ᓯᕗᓪᓕᖅᐸᐅᔾᔭᐅᓯᒪᔪᓄᑦ, ᑐᕌᕆᔭᐅᔪᓄᑦ ᑎᑭᑕᐅᔪᒪᔪᓄᓪᓗ ᑖᒃᑯᓄᖓ ᐃᓄᐃᑦ 

ᖃᐅᔨᒪᔭᑐᖃᖏᑦ ᑲᑎᒪᔩᑦ”, ᐅᔾᔨᕈᓱᒃᑐᖃᕆᐊᖃᖅᐳᖅ ᒪᓕᒃᖢᒍ TOR−ᒋᔭᐅᔪᖅ, ᑖᒃᑯᐊ ᑲᑎᒪᔩᑦ 

“ᐱᑎᑦᑎᔭᕆᐊᖃᖅᐳᑦᐅᖃᐅᔾᔪᐃᓂᕐᒥᒃ ᐃᑲᔪᖅᑐᐃᓂᕐᒥᒡᓗ ᑕᒪᑐᒧᖓ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᓄᓇᕗᑦ ᒐᕙᒪᒃᑯᖏᓐᓄᑦ”, 

ᐃᒪᐃᑦᑑᓪᓗᑎᒡᓗ “ᐅᖃᐅᔾᔪᐃᔪᓐᓇᖅᐸᒃᓗᑎᒃ ᑕᒪᐃᓐᓄᑦᑎᐊᖅ ᐱᓕᕆᕝᕕᒋᔭᐅᔪᓕᒫᓄᑦ ᐅᖃᖃᑎᒋᖃᑦᑕᕈᒪᓪᓗᒋᑦ  ᐃᓄᐃᑦ 

ᖃᐅᔨᒪᔭᑐᖃᖏᓐᓄᑦ ᐱᒋᐊᖅᓯᒪᔭᖏᓐᓄᑦ”. ᑖᒃᑯᐊ ᑲᑎᒪᔩᑦ ᐊᐅᓚᖃᑦᑕᖅᓯᒪᕗᑦ ᒪᓕᒐᓱᑦᑎᐊᖅᖢᑎᒃ ᐱᔾᔪᑕᐅᔪᓂᒃ ᑕᕝᕙᓂ 

ᑎᓕᓯᔾᔪᑕᐅᓯᒪᔪᓂ ᐱᓕᕆᖃᑎᒋᕙᒃᑕᒥᒍᑦ ᓄᓇᕗᑦ ᒐᕙᒪᖓᑕ ᐱᓕᕆᕝᕕᒋᔭᖏᓐᓂᒃ; ᑕᒪᒃᑯᐊ ᐱᓕᕆᕝᕕᒋᔭᐅᔪᑦ 

ᖃᐅᔨᑎᑕᐅᕙᒃᐳᑦ ᑲᑎᒪᔪᖃᕐᓂᐊᕐᓂᖓᓂᒃ, ᑕᒪᓐᓇᓗ ᐃᓱᒪᖅᓲᑎᒋᓪᓗᓂᔾᔪᒃ ᐊᑐᓕᖓᕋᔭᕆᐊᒃᓴᖅ ᑕᒪᑐᒥᖓ 

ᐊᑐᖅᑕᐅᔪᓐᓇᖅᑐᒥᒃ. ᐃᒪᓐᓇᐅᒻᒪᕆᒃᐸᒃᐳᖅ, ᑲᑎᒪᔩᑦ ᓴᖅᑭᑎᑦᑎᕙᙱᓚᑦ ᓯᕗᓪᓕᖅᐸᐅᔾᔭᐅᓯᒪᔪᓂᒃ, ᑐᕌᕆᔭᐅᔪᓂᒃ 

ᑎᑭᑕᐅᔪᒪᒧᓂᒡᓗ ᑕᐃᒪᐃᓕᐅᕐᓗᑎᒃ.   

 

ᖃᓄᐃᓕᐅᖁᔭᐅᓯᒪᔪᖅ #1 ᐅᑕᖅᑭᕙᒃᑐᓂᑦ ᑲᑎᒪᔨᕋᓛᓂᑦ ᐃᓱᓕᑉᐳᖅ ᐅᖃᐅᓯᖃᕐᓗᓂ ᓴᖅᑭᑎᑦᑎᓂᐊᕐᓂᕐᒥᒃ ᐅᓂᒃᑲᐅᓯᕐᓂᒃ. 

ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔩᑦ ᐊᕐᕌᒍᑕᒫᖅᓯᐅᑎᖏᑦ ᐅᓂᒃᑲᐅᓯᖏᑦ ᓴᖅᑭᑎᑕᐅᓯᒪᕗᑦ “ᑐᓴᖅᑕᐅᔪᒃᓴᐅᑎᑕᐅᓯᒪᓪᓗᑎᒃ” 

ᒥᓂᔅᑕᐅᖃᑎᒌᓄᑦ. ᓯᕗᓂᒃᓴᒥ ᐅᓂᒃᑲᐅᓯᒃᓴᐃᑦ ᓴᖅᑭᑎᑕᐅᖃᑦᑕᕐᓂᐊᖅᐳᑦ ᐊᕐᕌᒍᑕᒫᖅ ᑕᐃᒪᐃᓕᐅᖃᑎᖏᔭᐅᓗᑎᒃ 

ᒪᓕᒐᓕᐅᕐᕕᖕᒥᐅᑦ. 

ᖃᔅᓯᐅᓂᕆᔭᖏᑦ ᐃᓚᒋᔭᐅᔪᑦ ᑖᒃᑯᓇᓂ ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔨᓂ 

 

ᓇᓗᓇᕈᓐᓃᖅᑎᑕᐅᓚᐅᖅᑎᓪᓗᒍ ᑭᐅᔭᐅᔪᓂ ᐅᑕᖅᑭᕙᒃᑐᓂᑦ ᑲᑎᒪᔨᕋᓛᓂᑦ ᐅᓪᓗᒥ ᑲᑎᒪᔩᑦ 9 ᐅᖓᑖᓃᑦᑐᓂᒃ 

ᐃᓚᒋᔭᐅᕝᕕᐅᔪᖅ, ᑖᓐᓇᓗ ᒪᓕᙱᖦᖢᓂ ᐅᓪᓗᒥᓯᐅᑎᓂᒃ ᒪᓕᒃᑕᐅᕙᒃᑐᓂᒃ ᑎᑎᕋᖅᓯᒪᓪᓗᑎᒃ ᐃᒪᓐᓇ ᐅᖃᖅᓯᒪᓪᓗᑎᒃ, 

“ᐅᓄᙱᓐᓂᖅᐹᖃᕐᓗᑎᒃ 6−ᓂᒃ ᐅᓄᕐᓂᖅᐹᖃᕐᓗᑎᒡᓗ 9−ᓂᒃ ᐃᓚᒋᔭᐅᔪᓂᒃ” ᑲᑎᒪᔨᕋᓛᙳᖅᑎᑕᐅᓂᐊᖅᐳᑦ. 10−ᒋᔭᐅᔪᒥᒃ 

ᐃᓚᒋᔭᐅᓂᐊᖅᑐᒥᒃ ᐃᓚᓕᐅᔾᔭᐅᔪᖃᓚᐅᖅᐳᖅ ᑕᒪᑐᒪᓂ ᑲᑎᒪᓂᕆᔭᐅᔪᒥ ᐅᔾᔨᕈᓱᒃᑐᖃᓚᐅᕐᓂᖓᓄᑦ ᐱᑕᖃᓚᐅᙱᓐᓂᖓᓂᒃ 

ᑲᑎᒪᔨᕋᓛᓂᑦ ᐅᖃᓪᓚᒍᓐᓇᖅᑐᒥᒃ ᐃᓄᐃᖅᓇᖅᑐᓐ.  

 

ᑕᒪᓐᓇ ᓈᒻᒪᙱᓐᓂᖓ ᑭᐅᔪᒪᓪᓗᒍ, ᐃᓕᖅᑯᓯᓕᕆᔨᒃᑯᑦ ᖁᕕᐊᓱᒃᐳᑦ ᐅᖃᕈᓐᓇᕋᒥᒃ ᐊᓯᔾᔨᕆᐊᖅᓯᒪᓕᕐᓂᕐᒥᓂᒃ TOR−ᓂᒃ 

ᐃᒪᓐᓇ ᐅᖃᖅᓯᒪᓕᖁᓪᓗᒍ “ᐅᓄᕐᓂᖅᐹᖃᕐᓗᑎᒃ 10−ᓂᒃ ᐃᓚᒋᔭᐅᔪᓂᒃ” ᑎᒃᑯᐊᖅᑕᐅᔪᖃᕐᓂᐊᖅᐳᖅ ᑖᒃᑯᓄᖓ ᑲᑎᒪᔨᓄᑦ 

ᑭᒡᒐᖅᑐᖁᒪᓪᓗᒍ ᓄᓇᕗᑦ “ᓄᓇᒋᔭᐅᔪᑎᒍᑦ ᐅᖃᐅᓯᖅᑎᒍᓪᓗ”. ᐊᓯᔾᔨᕆᐊᖅᑕᐅᔪᑦ TOR−ᒋᔭᐅᔪᑦ ᐃᓚᓕᐅᔾᔭᐅᓯᒪᕗᑦ ᑖᒃᑯᓄᖓ 

ᑭᐅᔾᔪᑕᐅᔪᓄᑦ. 

 

 

ᑭᐅᔪᒪᓗᒍ ᐊᒥᐊᒃᑯᖏᓕᖅᑕᖓ ᑖᔅᓱᒪ ᖃᓄᐃᓕᐅᖁᔭᐅᓯᒪᔫᑉ, ᐃᓕᖅᑯᓯᓕᕆᔨᒃᑯᑦ ᐊᓯᔾᔨᕆᐊᖅᑎᑦᑎᓂᐊᖅᐳᑦ 

ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑲᐅᓯᕐᓂᒃ ᐅᓇ ᑐᑭᓯᓇᖅᓯᑎᑦᑎᐊᒻᒪᕆᒍᒪᓗᒍ:  

 

“ᑲᑎᖦᖢᒋᑦ ᖃᒡᓯᐅᓂᕆᔭᖏᑦ ᑲᑎᒪᓂᕆᔭᐅᔪᑦ ᑕᒪᐃᓐᓂ ᐊᑐᓂᑦ ᐊᕐᕌᒍᒋᔭᐅᔪᓂ”: ᑕᒪᓐᓇ ᑐᓴᖅᑕᐅᔪᒃᓴᖅ ᑐᓐᓂᖅᑯᑕᐅᓂᐊᖅᐅᖅ 

ᐃᓚᖃᕐᓗᓂ ᐅᓪᓗᖏᓐᓂᒃ ᐊᑐᓂᑦ ᑲᑎᒪᓂᕆᔭᐅᔪᑦ. 

 

 

ᐅᑕᖅᑭᕙᒃᑐᑦ ᑲᑎᒪᔨᕋᓛᑦ ᖃᓄᐃᓕᐅᖁᓯᒪᔭᖓᑦ #2: 

 

ᐅᑕᖅᑭᕙᒃᑐᑦ ᑲᑎᒪᔨᕋᓛᑦ ᐃᒪᓐᓇᐅᖁᔨᓇᔭᖅᐳᑦ ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ, ᑭᐅᓯᓂᕐᒥᓄᑦ ᑖᔅᓱᒧᖓ 

ᐅᓂᒃᑳᓕᐊᖑᓯᒪᔪᒧᑦ, ᐱᑎᑦᑎᓗᑎᒃ ᑭᐅᔾᔪᑕᐅᔪᓂᒃ ᑕᒪᐃᓐᓄᑦ ᐊᑐᓂᑦ 34−ᓄᑦ ᖃᓄᐃᓕᐅᖁᔭᐅᓯᒪᔪᓄᑦ ᐋᖅᑭᒃᑕᐅᓯᒪᔪᓄᑦ 

ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔨᓂᑦ 2009−ᖑᓚᐅᕐᓂᖓᓂᑦ. 

 

ᐅᑕᖅᑭᕙᒃᑐᑦ ᑲᑎᒪᔨᕋᓛᑦ ᐃᒪᓐᓇᐅᖁᔨᒃᑲᓐᓂᖅᐳᑦ, ᓄᓇᕗᑦ ᒐᕙᒪᒃᑯᖏᑦ ᐊᑐᓯᒋᐊᕐᓗᑎᒃ ᐊᑐᖅᑕᐅᕙᒃᑐᒥᒃ 

ᐱᑎᑦᑎᕙᖕᓂᕐᒥᒃ ᑭᐅᔾᔪᑕᐅᔪᓂᒃ ᖃᓄᐃᓕᐅᖁᔭᐅᓯᒪᔪᓄᑦ ᐃᓄᐃᑦ ᑲᑎᒪᔨᓂᑦ ᐊᕐᕌᒍᑕᒫᑦ ᐱᓕᕆᐊᕆᕙᒡᓗᒍ. 

 

ᐅᑕᖅᑭᕙᒃᑐᑦ ᑲᑎᒪᔨᕋᓛᑦ ᐃᒪᓐᓇᐅᖁᔨᒃᑲᓐᓂᕋᔭᖅᐳᑦ ᑕᐃᓐᓇ ᓯᕗᓕᖅᑎᒋᔭᐅᔪᖅ, ᑭᒡᒐᖅᑐᕐᓗᒋᑦ ᓄᓇᕗᑦ ᒐᕙᒪᒃᑯᖏᑦ 

ᐊᑕᖏᑦᑎᐊᕐᓗᒋᑦ, ᐊᑐᓕᖅᐸᓪᓕᐊᓗᑎᒃ ᐊᑐᖅᑕᐅᕙᒃᑐᒥᒃ ᓴᖅᑭᑎᑦᑎᖃᑦᑕᕋᔭᕐᓂᕐᒥᒃ ᓄᓇᕗ ᒐᕙᒪᖓᑕ ᑭᐅᔾᔪᑎᒋᔭᖏᓐᓂᒃ 

ᖃᓄᐃᓕᐅᖁᔭᐅᓯᒪᔪᓄᑦ ᑖᒃᑯᓇᙵᑦ ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔩᑦ ᒪᓕᒐᓕᐅᕐᕕᖕᒥ. 

 

ᑭᐅᔪᒪᓪᓗᒍ ᑕᒪᓐᓇ ᖃᓄᐃᖁᔭᐅᓯᒪᓂᖅ, ᐃᓕᖅᑯᓯᓕᕆᔨᒃᑯᑦ ᐋᖅᑭᒃᓱᐃᓚᐅᖅᑐᑦ ᑐᔾᔭᖅᓯᓂᕐᒧᑦ ᑎᑎᕋᖅᓯᒪᔪᒥᒃ ᐃᓄᐃᑦ 

ᖃᐅᔨᒪᔭᑐᖃᖏᑦ ᑲᑎᒪᔩᑦ 5534−ᓄᑦ ᖃᓄᐃᓕᐅᖁᔨᓯᒪᓂᖏᓐᓄᑦ. ᑖᓐᓇ ᑎᑎᕋᖅᓯᒪᓕᖅᑎᑕᐅᓯᒪᔪᖅ ᑐᓂᐅᖅᑲᐅᑕᐅᓚᐅᖅᐳᖅ 

ᐱᓕᕿᕝᕕᒋᔭᐅᒧᓄᑦ ᐃᕝᕕᐅᔪᒪᓪᓗᑎᒃ ᑭᐅᔾᔪᑎᖏᔭᖏᓐᓂᒃ ᐅᖃᐅᓯᕆᓯᒪᔭᖏᓐᓂᒡᓗ.  

 

 

ᐅᑕᖅᑭᕙᒃᑐᑦ ᑲᑎᒪᔨᕋᓛᑦ ᖃᓄᐃᓕᐅᖁᓯᒪᔭᖓᑦ #3 

 

ᐅᑕᖅᑭᕙᒃᑐᑦ ᑲᑎᒪᔨᕋᓛᑦ ᐃᒪᓐᓇᐅᖁᔨᕗᑦ, ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ, ᑭᐅᓯᓂᕐᒥᒍᒃ ᑖᔅᓱᒧᖓ ᐅᓂᒃᑳᓕᐊᖑᓯᒪᔪᒧᑦ, 

ᐱᑎᑦᑎᓗᑎᒃ ᓇᓗᓇᙱᑦᑎᐊᖅᑐᒥᒃ ᖃᖓᒃᑰᕋᔭᕐᓂᖓᓂᒃ ᐱᕙᒌᔭᖅᓯᒪᔭᒥᑎᒍᑦ ᐱᔭᕇᖅᓯᔪᒪᓪᓗᑎᒃ ᑭᒃᑯᑐᐃᓐᓇᓄᓪᓗ 

ᒪᓂᒪᑎᑦᑎᓕᕐᓗᑎᒃ ᐆᒥᖓ, ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᖃᓄᐃᓕᐅᖅᐸᓪᓕᐊᓂᐊᖅᑕᒥᓂᒃ. 

ᐅᑕᖅᑭᕙᒃᑐᑦ ᑲᑎᒪᔨᕋᓛᑦ ᐃᒪᓐᓇᐅᖁᔨᒃᑲᓐᓂᕋᔭᖅᐳᑦ, ᓄᓇᕗᑦ ᒐᕙᒪᒃᑯᖏᑦ, ᑭᐅᓯᓂᕐᒥᓄᑦ ᑖᔅᓱᒥᖓ ᐅᓂᒃᑳᓕᐊᖑᓯᒪᔪᒥᒃ, 

ᓇᓗᓇᐃᖅᓯᓗᑎᒃ ᓇᓕᐊᒃ ᐊᑐᖅᑕᐅᔪᓐᓇᕋᔭᖅᑐᑦ ᐱᓕᕆᔾᔪᑏᑦ ᓇᐅᑦᑎᖅᓱᖅᓯᓂᕐᒧᑦ ᐊᑐᓕᖅᑎᑦᑎᓂᕐᒧᓪᓗ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ ᐃᓚᓕᐅᔾᔭᐅᓯᒪᓂᐊᕐᒪᖔᑕ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᖃᓄᐃᓕᐅᖅᐸᓪᓕᐊᔪᒪᔭᒥᓂ.  

 

ᐅᑕᖅᑭᕙᒃᑐᑦ ᑲᑎᒪᔨᕋᓛᑦ ᐃᒪᓐᓇᐅᖁᔨᒃᑲᓐᓂᕋᔭᖅᐳᑦ, ᓄᓇᕗᑦ ᒐᕙᒪᒃᑯᖏᑦ, ᑭᐅᓯᓂᕐᒥᓄᑦ ᑖᔅᓱᒥᖓ ᐅᓂᒃᑳᓕᐊᖑᓯᒪᔪᒥᒃ, 

ᐱᑎᑦᑎᓗᑎᒃ ᓇᓗᓇᙱᑦᑎᐊᖅᑐᒥᒃ ᖃᖓᒃᑰᕋᔭᕐᓂᖓᓂᒃ ᐱᕙᒌᔭᕐᕕᒋᔪᒪᔭᒥᓂ ᐋᖅᑭᒃᓱᐃᔪᒪᓪᓗᑎᒃ ᓴᖅᑭᑎᑦᑎᓯᒪᓕᕐᓗᑎᒡᓗ 

ᐅᑯᓂᖓ ᐊᑐᖅᑕᐅᕈᓐᓇᖅᑐᓂᒃ: 

 ᐱᓕᕆᕝᕕᒋᔭᐅᔪᒧᑦ-ᑐᕌᖓᓪᓗᐊᑕᖅᑐᑦ ᑐᕌᕆᔭᐅᔪᑦ ᑎᑭᑕᐅᔪᒪᖓᔪᓪᓗ ᑕᓯᐅᖅᓯᓂᐊᖅᑐᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓂᒃ ᐃᓚᓕᐅᔾᔨᓂᐊᕐᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᑲᔪᓯᑎᑦᑎᓂᕆᕙᒃᑕᒥᓄ 

ᐱᔨᑦᑎᕋᕈᑎᒋᕙᒃᑕᒥᓂ ᖃᐅᑕᒫᓪᓗ ᐊᐅᓚᓂᕆᔭᐅᕙᒃᑐᓄᑦ; 

 ᐊᑐᐊᒐᓄᑦ ᑲᔪᓯᐊᔾᔪᑕᐅᕙᒃᑐᓄᓪᓗ ᓇᓗᙱᑦᑎᐊᕈᑎᒋᔪᓐᓇᖅᑕᒥᓄᑦ ᑕᒪᒃᑯᐊ ᐱᖁᔭᖏᑦ, ᐊᑐᐊᒐᐃᑦ ᐱᓕᕆᐊᒃᓴᐃᑦ 

ᐱᔨᑦᑎᕋᕐᓂᕆᔭᐅᕙᒃᑐᓪᓗ ᐊᒃᑐᐊᓂᖃᕋᓗᐊᕐᒪᖓᑕ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ;  

 ᖃᐅᔨᔾᔪᑕᐅᔪᓐᓇᖅᑐᑦ ᐊᑐᖅᑕᐅᕙᒃᑐᓪᓗ ᐆᒃᑐᕋᖁᑎᖏᓂᐊᖅᑕᑎᒃ ᑲᔪᓯᕙᓪᓕᐊᓂᕆᔭᒥᓄᑦ ᐃᓚᓕᐅᔾᔨᓂᐊᕐᓗᑎᒃ 

ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐱᖁᔭᒥᓄᑦ, ᐊᑐᐊᒐᓄᑦ, ᐱᓕᕆᐊᒃᓴᓄᑦ ᐱᔨᑦᑎᕋᕐᓂᕆᕙᒃᑕᒥᓄᓪᓗ. 

 ᐱᓕᕆᐊᖃᙱᓐᓂᕐᒧᑦ ᐊᑐᖅᑕᐅᓇᔭᖅᑐᖅ ᐊᑐᓕᑦᑎᓐᓂᐊᖅᑕᖓᑦ ᓇᓗᙱᑦᑎᐊᕈᒪᓂᕐᒧᑦ ᑕᒪᓐᓇ ᐃᓄᐃᑦ 

ᖃᐅᔨᒪᔭᑐᖃᖏᓐᓄᑦ ᐱᖁᔭᓕᐊᖓᑦ ᐊᑐᐊᒐᖏᓪᓗ ᒪᓕᒃᑕᐅᒐᓗᐊᕐᒪᖓᑕ ᐊᑐᖅᑕᐅᓗᑎᒃ ᑕᒪᒃᑯᐊ 

ᐱᓕᕆᐊᒃᓴᐅᑎᑉᐸᒃᑕᑎᒃ ᐱᔨᑦᑎᕋᕐᓂᕆᕙᒃᑕᑎᒡᓗ ᑲᔪᓯᑎᑕᐅᕙᒃᑲᓗᐊᕐᒪᖔᑕ ᐃᓄᐃᑦ ᖃᐅᔨᒪᔭᑐᖃᖏᒻᑎᒍᑦ 

ᐊᑐᖅᑕᐅᔪᓐᓇᖅᑐᑎᒍᑦ. 

 

ᐃᓚᓕᐅᔾᔭᐅᓗᓂ ᑭᐅᔭᐅᔪᓄᑦ ᑕᒪᑐᒧᖓ ᖃᓄᐃᓕᐅᖁᔭᐅᒥᒪᔪᒧᑦ, ᐅᔾᔨᕈᓱᒃᑐᖃᓪᓗᐊᖅᐳᖅ ᑕᒪᓐᓇ “ᐃᓄᐃᑦ ᖃᐅᔨᒪᔭᑐᖃᖏᓐᓄᑦ 

ᖃᓄᐃᓕᐅᖅᑕᐅᕙᓪᓕᐊᓂᐊᖅᑐᖅ”, ᑕᐃᒪᓐᓇ ᑕᐃᔭᐅᖃᑦᑕᖅᑎᓪᓗᒍ ᑕᕝᕙᓂ ᖃᓄᐃᓕᐅᖁᔭᐅᓯᒪᔪᒥ, ᒫᓐᓇ ᐅᖃᐅᓯᐅᖃᑦᑕᓕᖅᐅᖅ 

ᐃᒪᓐᓇᐅᓂᕋᖅᑕᐅᓗᓂ “ᐊᑐᖅᑕᐅᓪᓗᐊᑕᖃᑦᑕᕋᔭᖅᑐᖅ”.  

 

ᑲᔪᓯᑎᑕᐅᓗᓂ ᐃᓕᖅᑯᓯᓕᕆᔨᒃᑯᓐᓂᑦ, ᓄᓇᕗᑦ ᒐᕙᒪᖓ ᑐᕌᕆᔭᖃᖅᐳᖅ ᓴᖅᑭᑎᑦᑎᔪᒪᓪᓗᓂ ᐊᓯᔾᔨᒋᐊᒐᒃᓴᐅᔪᓂᒃ ᓄᓇᕗᑦ 

ᒐᕙᒪᒃᑯᓕᒫᑎᒍᑦ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᐊᑐᖅᑕᐅᓪᓗᐊᑕᖃᑦᑕᕋᔭᖅᑐᒥᒃ ᐃᓱᓕᓯᒪᓕᖅᐸᑦ ᒫᑦᓯ, 2016, ᐱᓕᕆᐊᖑᔪᒧᑦ 

ᐅᓪᓗᓕᖅᑕᐅᓯᒪᔪᖅ ᐊᒃᑐᐊᓂᖃᖅᑎᑕᐅᓪᓗᓂ ᐱᓕᕆᐊᖃᕐᓂᐊᕐᓂᕐᒧᑦ ᐱᕙᒌᔭᖅᑕᐅᓯᒪᔪᓂ ᐱᓕᕆᕝᕕᒋᔭᐅᔪᒧᑦ. ᑖᓐᓇ ᐊᓯᔾᔨᒋᐊᒐᒃᓴᐅᔪᖅ 

ᐊᒃᑐᐊᓂᖃᓪᓗᐊᑕᕐᓂᐊᖅᐳᖅ ᐱᓕᕆᐊᖑᓯᒪᔪᓄᑦ ᐱᓕᕆᕝᕕᖕᒥᐅᑕᐅᖃᑎᒌᙱᑦᑐᑦ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ 

ᐊᑐᖅᑕᐅᓪᓗᐊᑕᖃᑦᑕᖃᔭᖅᑐᓄᑦ ᑲᑎᒪᔨᕋᓛᖏᑦ, ᐃᓚᖃᕐᓂᐊᖅᖢᓂᓗ ᐱᑐᐃᓐᓇᐅᙱᑦᑐᓂᒃ ᐱᓕᕆᔾᔪᑕᐅᖃᑦᑕᕋᔭᖅᑐᓂᒃ 

ᓇᐅᑦᑎᖅᓱᖅᓯᓂᐊᕐᓗᓂ ᐊᑐᓕᖅᑎᑦᑎᓂᐊᕐᓗᓂᓗ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᓄᓇᕗᑦ ᒐᕙᒪᒃᑯᖏᓐᓂ.  

 

ᑖᓐᓇ ᐊᑐᖅᑕᐅᓪᓗᐊᑕᖃᑦᑕᕋᔭᖅᑐᖅ ᐋᖅᑭᒃᓯᒪᓕᖅᑎᑕᐅᓂᐊᖅᐳᖅ ᓴᖅᑭᑎᑕᐅᔪᓐᓇᓕᕐᓗᓂ ᐅᑭᐊᒃᓵᒥ ᑲᑎᒪᓂᖅᑕᖃᓕᖅᐸᑦ 2016−ᒥ, 

ᑕᐃᒪᐃᓕᐅᖅᑕᐅᕌᓪᓚᓚᐅᕐᓗᓂ ᑖᓐᓇ ᑭᒃᑯᑐᐃᓐᓇᓄᑦ ᑕᑯᔭᐅᔪᓐᓇᖅᓯᓂᐊᖅᑐᖅ ᑐᓂᐅᖅᑲᐅᑕᐅᓗᓂᓗ ᑕᒪᐃᓐᓄᑦ ᓄᓇᕗ ᒐᕙᒪᖓᑕ 

ᐱᓕᕆᕝᕕᒋᔭᓕᒫᖏᓐᓄᑦ.  

 

ᑭᐅᔪᒪᓪᓗᒍ ᑭᖑᓪᓕᖅᐹᖅ ᖃᓄᐃᓕᐅᖁᔭᐅᓯᒪᔪᖅ ᑕᕝᕙᓂ ᑎᑎᕋᖅᓯᒪᔪᓂ ᐊᐱᕆᓪᓗᓂ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ 

ᐊᑐᖅᑕᐅᓪᓗᐊᑕᖃᑦᑕᕋᔭᖅᑐᖅ ᐃᓚᖃᕐᓗᓂ “ᖃᐅᔨᔭᐅᙱᑦᑐᓄᑦ ᐊᑐᖅᑕᐅᖃᑦᑕᕋᔭᖅᑐᓂᒃ ᐊᑐᓕᖅᑎᓐᓂᐊᖅᑕᒥᓂᒃ 

ᓇᓗᙱᑦᑎᐊᕈᒪᓂᕐᒧᑦ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᐱᖁᔭᑎᒃ ᐊᑐᐊᒐᑎᒡᓗ ᒪᓕᒃᑕᐅᒐᓗᐊᕐᒪᖔᑕ ᐊᑐᓕᖅᑎᑕᐅᓯᒪᓪᓗᑎᒡᓗ ᑕᒪᒃᑯᐊᓗ 

ᐱᓕᕆᐊᒃᓴᕆᑎᑉᐸᒃᑕᑎᒃ ᐱᔨᑦᑎᖃᕐᓂᕆᕙᒃᑕᑎᒡᓗ ᑲᔪᓯᑎᑕᐅᕙᒃᑲᓗᐊᕐᒪᖓᑕ ᐃᓄᐃᑦ ᖃᐅᔨᒪᔭᑐᖃᖏᑎᒍᑦ ᐊᑐᖅᑕᐅᕙᒃᑐᑎᒍᑦ” 

ᐅᔾᔨᕆᔪᖃᓪᓗᐊᖅᐳᖅ ᒫᓐᓇ ᐱᑕᖃᙱᓐᓂᖓᓂᒃ ᐃᓄᐃᑦ ᖃᐅᔨᒪᔭᑐᖓᖏᓐᓄᑦ ᐱᖁᔭᕐᓂ. ᑕᒪᓐᓇ ᐊᑐᖅᑕᐅᓪᓗᐊᑕᖃᑦᑕᕋᔭᖅᑐᖅ 

ᐊᑐᐊᒐᐅᓂᐊᖅᐳᖅ ᑕᓯᐅᖅᓯᔾᔪᑕᐅᓗᓂ ᐱᓕᕆᕝᕕᒋᔭᐅᔪᓂᒃ ᓴᖅᑭᑎᑦᑎᓂᐊᖅᑎᓪᓗᒋᑦ ᐱᓕᕆᐊᕐᒃᓴᖁᑎᒥᓂ ᐱᔨᑦᑎᕋᕐᓂᕆᕙᒃᑕᒥᓂᓗ.  

 

ᐅᑕᖅᑭᕙᒃᑐᑦ ᑲᑎᒪᔨᕋᓛᑦ ᖃᓄᐃᓕᐅᖁᓯᒪᔭᖓᑦ #4 

 

ᐅᑕᖅᑭᕙᒃᑐᑦ ᑲᑎᒪᔨᕋᓛᑦ ᐃᒪᓐᓇᐅᖁᔨᓇᔭᖅᐳᑦ ᓄᓇᕗᑦ ᒐᕙᒪᒃᑯᖏᑦ ᐊᓯᔾᔨᕆᐊᖅᓯᓗᑎᒃ ᐊᑐᖅᑕᐅᕙᒃᑐᓂᒃ ᒪᓕᒃᑕᐅᓪᓗᑎᒃ 

ᐅᑯᓄᖓ, ᑐᑦᑕᕐᕕᒃ ᑲᑎᒪᔨᕋᓛᖏᓐᓂᑦ  ᐃᒪᓐᓇᐅᓗᑎᒃ: 

 

 ᐊᑐᓂᑦ ᑕᒪᕐᒥᒃ ᐱᓕᕆᕝᕕᒋᔭᐅᔪᖅ ᑭᒃᑯᑐᐃᓐᓇᓄᓪᓗ ᑐᑦᑕᕐᕕᒋᔭᐅᔪᖅ ᑎᒃᑯᐊᖅᓯᔪᓐᓇᖅᑎᓪᓗᒍ 

ᑭᒡᒐᖅᑐᐃᓕᒋᔭᐅᓂᐊᖅᑐᒥᒃ ᑐᑦᑕᕐᕖᑦ ᑲᑎᒪᔨᕋᓛᖏᓐᓄᑦ; 

 ᑐᑭᓯᓇᖅᓯᑎᑦᑎᐊᕐᓗᒋᑦ ᐊᑐᖅᑕᐅᔭᕆᐊᓖᑦ  ᑖᒃᑯᐊ ᑐᒃᑕᕐᕖᑦ ᑲᑎᒪᔨᕋᓛᖏᑦ ᐅᖃᖃᑎᖃᕆᐊᖃᖅᐊᒡᓗᑎᒃ ᐃᓄᐃᑦ 

ᖃᐅᔨᒪᔭᑐᖃᖏᑦ ᑲᑎᒪᔨᓂᒃ; 

 ᑐᑭᓯᓇᖅᓯᑎᑦᑎᐊᕐᓗᒋᑦ ᐊᑐᖅᑕᐅᔭᕆᐊᓖᑦ  ᑖᒃᑯᐊ ᑐᒃᑕᕐᕖᑦ ᑲᑎᒪᔨᕋᓛᖏᑦ ᑭᖑᓂᖓᒍᑦ 

ᖃᐅᔨᓇᓱᒡᕕᒋᔭᕆᐊᖃᖅᖢᓂᒋᑦ ᖃᓄᐃᓕᐅᖁᔭᐅᓯᒪᔪᓄᑦ ᑖᒃᑯᓇᓂ ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔨᓂ; ᐊᒻᒪᓗ 

 ᑐᑭᓯᓇᖅᓯᑎᑦᑎᐊᕐᓗᒋᑦ ᖃᓄᖅ ᐊᑯᓚᐃᑎᒋᔪᒥᒃ ᑖᒃᑯᐊ ᑐᑦᑕᕖᑦ ᑲᑎᒪᔨᕋᓛᖏᑦ ᑲᑎᖃᑦᑕᕆᐊᖃᕐᒪᖔᑕ. 

 

ᒥᓂᔅᑕᐅᑉ ᑐᒡᓕᐊᑎᒍᑦ ᐃᓕᖅᑯᓯᓕᕆᔨᒃᑯᓐᓂ, ᓄᓇᕗᑦ ᒐᕙᒪᖓ ᓇᓗᙱᑦᑎᐊᕋᓱᒃᐸᒃᐳᖅ ᑕᒪᑯᐊ ᐱᓕᕆᕝᕕᒋᔭᐅᔪᑦ 

ᑎᓕᐅᖅᑕᐅᕙᒃᑲᓗᐊᕐᒪᖔᑕ ᑎᒃᑯᐊᖅᓯᖁᔭᐅᓗᑎᒃ ᑭᒡᒐᖅᑐᐃᔨᒋᔭᐅᓂᐊᖅᑐᒥᒃ ᑐᑦᑕᕐᕕᒃ ᑲᑎᒪᔨᖃᓛᓄᑦ. ᓄᓇᕗᑦ ᒐᕙᒪᖓᑕ 

ᐱᓕᕆᕝᕕᒋᔭᖏᑦ ᑐᑦᑕᕐᕖᓪᓗ ᓵᑕᐅᓕᕈᓐᓇᙱᓚᑦ  ᐃᓕᖅᑯᓯᓕᕆᔨᒃᑯᓐᓄᑦ, ᑖᓐᓇᓗ ᐱᓕᕆᐊᒃᓴᖅ ᐱᔪᒪᓂᐅᖏᓐᓇᖅᖢᓂ. ᐃᓄᐃᑦ 

ᖃᐅᔨᒪᔭᑐᖃᖏᑦ ᑲᑎᒪᔩᑦ ᓴᖅᑭᑎᓪᓗᒋᑦ ᐅᑕᖅᑭᕙᒃᑐᑦ ᑲᑎᒪᔩᑦ ᓵᑦᑎᐊᖓᓂ, 11 ᐱᓕᕆᕝᕕᒋᔭᐅᔪᑦ ᐃᓚᒋᔭᐅᔪᖃᓚᐅᖅᐳᑦ ᑖᒃᑯᓇᓂ 

ᑐᑦᑕᕐᕕᒃᑯᓐᓂ. ᑭᐅᔪᒪᓪᓗᒍ ᑖᓐᓇ ᖃᓄᐃᓕᐅᖁᔭᐅᓯᒪᔪᖅ, ᐱᔪᒪᓂᒃᑲᓐᓂᕐᒥᒃ ᓇᒃᓯᐅᔾᔨᔪᖃᓚᐅᖅᑐᖅ ᐱᓕᕆᕝᕕᒋᔭᐅᔪᓄᑦ 

ᑎᓕᐅᖅᑕᐅᓪᓗᑎᒃ ᑎᒃᑯᐊᖅᓯᖁᔭᐅᓪᓗᑎᒃ ᐃᓚᒋᔭᐅᓇᔭᖅᑐᒥᒃ ᑐᑦᑕᕐᕖᑦ ᑲᑎᒪᔨᖏᓐᓄᑦ.  

 

ᐊᒻᒪᓗᒃᑲᓐᓂᖅᑕᐅᖅ, ᓄᓇᕗᑦ ᒐᕙᒪᖓ ᖁᕕᐊᓱᒃᐳᖅ ᐅᖃᕈᓐᓇᕋᒥ ᐊᓯᔾᔨᖅᓯᒋᐊᖅᓯᒪᓕᕐᓂᕐᒥᓂᒃ ᒪᓕᒃᑕᐅᔭᕆᐊᖃᖅᐸᒃᑐᓂᒃ ᑐᑦᑕᕐᕖᑦ 

ᑲᑎᒪᔨᖏᓐᓄᑦ ᑐᑭᓯᓇᑦᑎᕐᓂᖅᓴᒃᑯᑦ ᑐᓴᐅᒪᑎᑦᑎᓗᑎᒃ ᖃᓄᖅ ᑐᑦᑕᕖᑦ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔩᑦ            

ᐱᓕᕆᖃᑎᒌᒃᐸᖕᒪᖔᑎᒃ. ᐊᓯᔾᔨᕆᐊᖅᑕᐅᓯᒪᔪᑦ TOR−ᒋᔭᐅᔪᑦ ᐃᓚᓕᐅᔾᔭᐅᓯᒪᕗᑦ ᑖᔅᓱᒧᖓ ᑭᐅᓂᕆᔭᐅᔪᒧᑦ.    

 

ᖁᔭᓕᔪᒪᕙᒃᑲ ᐅᑕᖅᑭᕙᒃᑐᑦ ᑲᑎᒪᔨᕋᓛᑦ ᐱᕕᒃᓴᖃᖅᑎᓚᐅᕐᓂᕐᒥᓄᑦ ᐱᓕᕆᐊᖃᒻᒪᕆᒍᒪᓪᓗᑎᒃ ᕿᒥᕐᕈᐊᒃᑲᓐᓂᕐᓂᕐᒥᒃ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ.  

 

 

ᐅᕙᙵᖅᑐᑦ,  

 

 

 

 

ᒪᓕᒐᓕᐅᖅᑎ ᔪᐊᔾ ᖁᒃᓱᒃ 

ᒥᓂᔅᑕ ᐃᓕᖅᑯᓯᓕᕆᔨᒃᑯᓐᓄᑦ 

ᐃᓄᐃᑦ ᖃᐅᔨᒪᔭᑐᖃᖏᑕ ᑲᑎᒪᔨᖏᓐᓄᑦ ᐊᑐᓕᖁᔭᐅᔪᑦ 

ᓈᓴᐅᑖ ᐊᑐᓕᖁᔭᐅᔪᑦ ᑲᒪᒋᔭᒃᓴᖃᖅᑎᑕᐅᔪᑦ ᐱᓕᕆᐊᕆᔭᐅᔪᖅ ᐅᖃᐅᓯᒃᓴᑦ 

1. ᑲᑎᒪᔩᑦ ᐊᑐᓕᖁᔨᕗᑦ ᐸᓖᓯᒃᑯᑦ 

ᐱᔪᓐᓇᐅᑎᑖᒃᑲᓐᓂᖁᔨᕗᑦ 

ᖃᐅᔨᓴᕈᓐᓇᕐᓂᖅᓴᐅᓕᕐᓗᑎᒃ 

ᐅᖃᐅᔾᔭᐅᔭᕌᖓᒥᒃ ᐃᓄᖕᒥᒃ ᓄᓇᓕᖕᓄᑦ 

ᓇᒃᓴᖅᑐᖃᑐᐃᓐᓇᕆᐊᖃᕐᓂᖓᓂᒃ 

ᓱᐴᖅᑐᒐᕐᓂᒃ ᐊᒻᒪ/ᐅᕝᕙᓘᓐᓃᑦ 

ᐃᒥᐊᓗᖕᓂᒃ. 

ᒪᓕᒐᓕᕆᔨᒃᑯᑦ (ᐸᓖᓯᒃᑯᑦ) ᒪᓕᒐᓕᕆᔨᒃᑯᑦ ᐱᔭᕇᖅᐸᓪᓕᐊᓕᖅᐳᑦ 

ᐃᓄᓕᒫᖅᑎᑦᑎᑲᑕᒃᑎᓪᓗᒋᑦ 

ᐃᓅᖃᑎᒌᑦ ᐊᑭᓖᔭᕆᐊᖃᖅᑐᑦ 

ᒪᓕᒐᖓ ᐱᔾᔪᑎᒋᓪᓗᒍ. ᑖᓐᓇ ᒪᓕᒐᖅ 

ᓄᑖᓂᒃ ᐊᑐᖅᑕᐅᔪᓐᓇᖅᑐᓂᒃ 

ᓴᖅᑭᑦᑎᓂᐊᖅᐳᖅ ᐃᑲᔫᑎᒃᓴᓂᒃ 

ᖃᐅᔨᓴᖁᓪᓗᒋᑦ ᐅᖃᐅᓯᐅᔪᖃᖅᐸᑦ 

ᓱᐴᖅᑐᒐᕐᓂᒃ ᐊᒻᒪ ᐃᒥᐊᓗᖕᓂᒃ 

ᓂᐅᕕᐊᖅᓴᖃᖅᐸᒃᑐᓂᒃ 

ᐊᖅᓵᖅᓯᔪᓐᓇᕐᓂᖅᓴᐅᓕᕐᓗᑎᒡᓗ 

ᒪᓕᒐᕐᒥᒃ ᓱᕋᐃᓪᓗᑎᒃ ᐱᓕᕆᕙᒃᑐᓂᒃ.

 

2. ᑲᑎᒪᔩᑦ ᑕᑯᔪᒪᕗᑦ ᐸᓖᓯᒃᑯᑦ, 

ᐃᓄᓕᕆᔨᒃᑯᑦ ᐊᒻᒪ ᐃᓐᓇᐃᑦ 

ᐱᓕᕆᖃᑎᒌᖕᓂᖅᓴᐅᓕᕐᓗᑎᒃ ᐃᓚᒌᓂᒃ 

ᐊᑲᐅᙱᓕᐅᖅᑐᖃᓕᕌᖓᑦ. 

ᒪᓕᒐᓕᕆᔨᑦ (ᐸᓖᓯᒃᑯᑦ, ᐃᓄᓕᕆᔨᒃᑯᑦ) ᐸᓖᓯᒃᑯᑦ ᐱᓇᔪᒃᑲᓐᓂᖅᓯᒪᕗᑦ 

ᐸᓖᓯᙳᓵᖅᑐᑦ ᐱᖅᑯᓯᕆᔭᐅᔪᓂᒃ 

ᖃᐅᔨᒋᐊᖅᑎᑕᐅᒃᑲᓐᓂᖃᑦᑕᖁᓪᓗᒋᑦ. 

ᑕᒪᑐᒧᖓ ᐸᕐᓇᐅᑎᓕᐅᓚᐅᖅᐳᑦ 

ᐃᓐᓇᕐᓂᒃ ᐊᒻᒪ ᐃᓄᖕᓂᒃ ᐸᓖᓯᓂᒃ 

ᑐᓴᖅᑎᑕᐅᓪᓗᑎᒃ ᐃᓱᒪᒋᔭᖏᓐᓂᒃ. 

ᐸᓖᓯᒃᑯᑦ ᐊᐅᓚᑦᑎᓚᐅᖅᐳᑦ 

ᐊᕐᕌᒍᑕᒫᖅᓯᐅᑎᒥᒃ ᐃᓐᓇᕐᓂᒃ 

ᑲᑎᙵᑎᑦᑎᓪᓗᑎᒃ ᒪᑐᐃᖅᓯᖁᓪᓗᒋᑦ 

ᐅᖃᖃᑎᒌᖕᓂᐊᖅᑐᓂᒃ ᐃᓐᓇᕐᓂᒃ 

ᖃᐅᔨᕝᕕᒋᒃᑲᓐᓂᕐᓗᒋᓪᓗ. ᐸᓖᓯᒃᑯᑦ 

ᐃᓄᓕᕆᔨᒃᑯᓐᓂ 

ᐱᓕᕆᖃᑎᖃᖃᑦᑕᖅᐳᑦ 

ᖃᑯᒍᙳᕌᖓᑦ. ᑭᓯᐊᓂ, 

ᒪᓕᒐᓕᕆᔨᒃᑯᑦ 

ᐱᒋᐊᓪᓚᒃᑲᓐᓂᕋᓱᖕᓂᐊᖅᐳᑦ 

ᐅᓄᕐᓂᖅᓴᓂᒃ ᐅᖃᖃᑎᖃᖁᓪᓗᒋᑦ 

ᐱᓕᕆᖃᑎᒌᒡᓗᑎᒡᓗ ᐃᓄᓕᕆᔩᑦ 

ᐸᓖᓯᒃᑯᓪᓗ. 

 

3. ᑲᑎᒪᔩᑦ ᑕᑯᔪᒪᕗᑦ ᐃᓅᓯᓕᕆᓂᖅ 

(ᐃᓄᐃᑦ ᐱᐅᓯᖓᒍᑦ ᐃᓅᓯᓕᕆᓂᖅ) 

ᒪᓕᒐᓕᕆᔨᒃᑯᑦ (CH) ᓄᓇᓕᓕᒫᑲᓴᑦ ᓄᓇᕗᒻᒥ ᑎᒥᐅᔪᓂᒃ 

ᐊᔾᔨᒌᙱᑦᑐᓂᒃ ᐱᓕᕆᖃᑎᒌᒃᑐᓂᒃ 

ᓈᓴᐅᑖ ᐊᑐᓕᖁᔭᐅᔪᑦ ᑲᒪᒋᔭᒃᓴᖃᖅᑎᑕᐅᔪᑦ ᐱᓕᕆᐊᕆᔭᐅᔪᖅ ᐅᖃᐅᓯᒃᓴᑦ 

ᐃᓐᓇᕐᓂᒃ ᐱᓕᕆᐊᖑᓗᑎᒃ ᐸᓖᓯᒃᑯᓐᓂ 

ᐃᑲᔪᖅᑎᖃᕐᓗᑎᒃ, ᐊᒻᒪ ᐃᓄᓕᕆᔨᒃᑯᓐᓂ 

ᐅᖃᖃᑎᖃᕐᓗᑎᒃ. 

ᐱᑕᖃᖅᐳᑦ ᐅᑯᐊᖑᓪᓗᑎᒃ ᐸᓖᓯᒃᑯᑦ 

ᐊᒻᒪ ᓄᓇᓕᖕᓂ 

ᑎᒍᒥᐊᖅᑎᐅᖃᑕᐅᔪᑦ. ᒪᓕᒐᓕᕆᔨᒃᑯᑦ 

ᐸᓖᓯᒃᑯᓐᓂ ᐊᒻᒪ ᐃᓄᓕᕆᔨᒃᑯᓐᓂ 

ᑎᓕᐅᕆᓂᐊᖅᐳᑦ, ᐱᓕᕆᖃᑎᒌᒃᑐᑦ 

ᐊᖅᑯᑎᒋᓗᒋᑦ, ᐱᓕᕆᖃᑎᒌᖁᓪᓗᒋᑦ, 

ᑲᑎᙵᖃᑎᖃᕐᓂᖅᓴᐅᓕᕐᓗᑎᒃ 

ᓄᓇᓕᖕᓂ ᐃᓐᓇᕆᔭᐅᔪᓂᒃ, ᐊᒻᒪ 

ᐃᓐᓇᕐᓂᒃ ᐃᓅᓯᓕᕆᔨᖃᖅᐸᒡᓗᑎᒃ.    

4. ᑲᑎᒪᔩᑦ ᐊᑐᓕᖁᔨᕗᑦ ᒪᓕᒐᓕᕆᔨᓂᒃ 

ᐊᑐᐃᓐᓇᐅᖁᔨᓪᓗᑎᒃ 

ᐅᖃᓗᒡᕕᐅᔭᕆᐊᖃᕌᖓᒥᒃ 

ᐃᖅᑲᖅᑐᖅᑕᐅᕝᕕᒃᓴᒥᓂᒃ ᐅᑕᖅᑭᔪᓄᑦ. 

ᒪᓕᒐᓕᕆᔨᒃᑯᑦ ᓄᓇᕗᒻᒥ ᒪᓕᒐᕐᓂᒃ ᑐᑭᓯᓂᐊᕐᕕᒃᑯᑦ 

ᑲᑎᒪᔨᖏᑦ ᒪᓕᒐᓕᕆᓂᕐᒧᑦ 

ᐅᖄᓚᕝᕕᐅᔪᓐᓇᖅᑐᒥᒃ 

ᒪᑐᐃᖓᑎᑦᑎᕗᑦ ᐃᓄᖕᓄ 

ᐃᑲᔪᖅᑕᐅᔭᕆᐊᓕᖕᓄᑦ ᐃᑲᕐᕋᓂᒃ 24-

ᓂᒃ ᒪᑐᐃᖓᖃᑦᑕᖅᑐᑦ 

ᐱᓇᓱᐊᕈᓯᓕᒫᑦᑎᐊᖅ. 

ᐃᓄᒃᑎᑐᑐᐃᓐᓇᖅ ᐅᖃᐅᓯᓕᖕᓄᑦ, 

ᐃᖅᑲᖅᑐᐃᕕᓕᕆᔩᑦ ᑐᓵᔨᓂᒃ 

ᐊᑐᐃᓐᓇᐅᑎᑦᑎᖃᑦᑕᖅᐳᑦ. 

ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ 

ᓄᓇᕗᒻᒥ ᒪᓕᒐᓕᕆᔨᒥᒃ 

ᐅᖄᓚᕝᕕᐅᔪᓐᓇᖅᑐᒥᒃ 

ᐊᑐᐃᓐᓇᐅᑎᑦᑎᖃᑦᑕᕆᕗᑦ 

ᖃᓪᓗᓈᑎᑐᑦ ᐃᓄᒃᑎᑐᓪᓗ. 

 

5. ᑲᑎᒪᔩᑦ ᐊᑐᓕᖁᔨᕗᑦ ᐃᓄᐃᑦ 

ᒪᓕᒐᑐᖃᖏᓐᓂᒃ 

ᐃᓕᓴᐃᖃᑦᑕᖁᔨᓪᓗᑎᒃ 

ᒪᓕᒐᓕᕆᔨᒃᑯᓐᓂ ᐃᖅᑲᓇᐃᔭᖅᑎᓕᒫᓂᒃ 

ᐅᕝᕙᓘᓐᓃᑦ ᒪᓕᒐᓕᕆᔨᒃᑯᓐᓄᑦ 

ᑲᑎᙵᖃᑕᐅᖃᑦᑕᖅᑐᓂᒃ. 

ᒪᓕᒐᓕᕆᔨᒃᑯᑦ (CH) ᒪᓕᒐᓕᕆᔨᒃᑯᑦ 

ᐃᖅᑲᓇᐃᔭᖅᑎᑖᓵᓚᐅᖅᐳᑦ ᐃᓄᐃᑦ 

ᖃᐅᔨᒪᔭᑐᖃᖏᓐᓄᑦ ᐅᖃᐅᔾᔪᐃᔨᒥᒃ. 

ᐊᒻᒪᓗᑦᑕᐅᖅ ᐃᓐᓇᕐᒥᒃ 

ᐅᖃᐅᔾᔪᐃᔨᑖᕆᓪᓗᑎᒃ. ᓄᑖᓂᒃ 

ᐃᖅᑲᓇᐃᔭᖅᑎᖃᓕᕐᓂᖏᓐᓄᑦ, 

ᒪᓕᒐᓕᕆᔨᒃᑯᑦ ᑲᔪᓯᑎᑦᑎᔪᒪᕗᑦ 

ᕿᒥᕐᕈᔪᖃᕐᓗᓂ 

ᖃᐅᔨᒋᐊᖅᑎᑕᐅᒃᑲᓐᓂᕐᓗᑎᒃ 

ᐃᓕᓐᓂᐊᕈᑎᒃᓴᐅᕙᒃᑐᓂᒃ. 

ᐃᓕᓐᓂᐊᕈᑎᑦ ᐋᖅᑭᒋᐊᖅᑕᐅᓂᐊᖅᐳᑦ 

ᐃᓕᖅᑯᓯᖏᓐᓂᒃ, ᐃᓄᐃᑦ 

ᒪᓕᒐᑐᖃᖏᓐᓂᒃ, ᐊᒻᒪ, ᐃᓄᐃᑦ 

ᐱᒻᒪᕆᐅᒋᔭᖏᓐᓂᒃ ᐊᑲᐅᔪᓂᒃ 

ᐃᓚᓕᐅᔾᔨᖁᓪᓗᒋᑦ.    

6.  ᑲᑎᒪᔩᑦ ᑕᑯᔪᒪᕗᑦ ᓇᓗᓇᐃᖅᓯᒪᔪᓂᒃ 

ᒪᓕᒃᑕᐅᔭᕆᐊᓕᖕᓂᒃ 

ᐃᖅᑲᖅᑐᐃᕕᓕᕆᔾᔪᑎᖓᓂᒃ 

ᐱᕋᔭᖕᓂᕐᔪᐊᖑᙱᓐᓂᖅᓴᓄᑦ ᐃᓐᓇᕐᒥᒃ 

ᑲᑎᖃᑎᖃᖅᐸᒡᓗᑎᒃ ᐃᓄᐃᑦ 

ᐃᓅᓯᓕᕆᔾᔪᑎᖓᓂᒃ ᐊᑐᕐᓗᑎᒃ. 

ᒪᓕᒐᓕᕆᔨᒃᑯᑦ ᓄᓇᓕᖕᓂ ᐃᖅᑲᖅᑐᐃᔨᕋᓛᑦ 

ᓴᖅᑭᑎᑕᐅᓯᒪᕗᑦ 

ᑭᐱᙳᐃᔭᖅᑎᑦᑎᖃᑦᑕᖁᓪᓗᒋᑦ 

ᐃᓅᓯᓕᕆᕙᒡᓗᑎᒡᓗ. ᐊᒻᒪᓗᑦᑕᐅᖅ, 

ᐃᓐᓇᕐᓂᒃ ᐅᖃᓪᓚᒡᕕᐅᔪᓐᓇᖅᑐᒥᒃ 

ᐊᑐᐃᓐᓇᐅᔪᖃᕆᕗᖅ ᓄᓇᕗᑦ 

ᑎᒍᔭᐅᓯᒪᕝᕕᖏᓐᓂ. ᒪᓕᒐᓕᕆᔨᒃᑯᑦ 

ᐱᓕᕆᖃᑎᖃᕐᓂᐊᖅᐳᑦ 

ᐃᖅᑲᖅᑐᐃᑎᑦᑎᔨᑦ 

ᐅᖃᐅᔾᔨᒋᐊᖅᑎᖓᓂᒃ, 

ᓴᐳᓐᓂᐊᖅᑎᒥᒃ, ᐊᒻᒪ ᐃᖅᑲᖅᑐᐃᕕᖕᒥ 

ᐃᓐᓇᐃᑦ ᐃᓄᓕᕆᔨᐅᔪᑦ 

ᑐᑭᓯᐅᒪᔭᐅᑦᑎᐊᖁᓪᓗᒋᑦ ᐊᒻᒪ 

ᐊᑐᐃᓐᓇᐅᑎᑕᐅᖃᑦᑕᕐᓗᑎᒃ 

ᐸᓯᔭᒃᓴᓄᑦ ᐱᕋᔭᒃᓯᒪᔪᓄᓪᓗ.   

 

7. ᑲᑎᒪᔩᑦ ᐃᓕᓐᓂᐊᖅᑐᓕᕆᔨᒃᑯᓐᓂ 

ᑎᓕᐅᕆᕗᑦ ᐃᓕᓐᓂᐊᕈᑎᒃᓴᓂᒃ 

ᐃᓚᓕᐅᔾᔨᖁᔨᓪᓗᑎᒃ ᐋᖓᔮᕐᓇᖅᑐᑦ 

ᐃᒥᐊᓗᒡᓗ ᖁᐊᖅᓵᕐᓇᕐᓂᖏᑦ 

ᐱᔾᔪᑎᒋᓪᓗᒋᑦ. 

ᐃᓕᓐᓂᐊᖅᑐᓕᕆᔨᒃᑯᑦ  ᐃᓕᓐᓂᐊᖅᑐᓕᕆᔨᒃᑯᑦ 

ᐃᓚᓕᐅᔾᔨᓯᒪᓕᕇᖅᑐᑦ ᐃᓕᓐᓂᐊᕈᑎᒃᓴᓂᒃ 

ᐋᖓᔮᕐᓇᖅᑐᑦ ᐃᒥᐊᓗᓪᓗ ᐱᔾᔪᑎᒋᓪᓗᒋᑦ. 
ᐊᐅᓚᔮᖅᑐᑦ ᐃᓕᓐᓂᐊᕈᑕᐅᕗᖅ 

ᐃᓚᓕᐅᔾᔨᓯᒪᓪᓗᓂ ᐃᓗᓯᕐᒥᒃ, 

ᑲᓄᐃᙱᑦᑎᐊᕐᓂᕐᒥᒃ, 

ᐊᑦᑕᕐᓇᖅᑕᐃᓕᒪᓂᕐᒥᒃ ᐊᒻᒪ 

ᓯᕗᓕᐅᖅᑎᐅᓂᕐᒥᒃ. ᐃᓕᓐᓂᐊᕈᑎᒃᓴᖅ 

ᐃᓕᓴᐃᔾᔪᑕᐅᖃᑦᑕᖅᐳᑦ ᐃᓚᓕᐅᔾᔨᓯᒪᔪᒥᒃ 

ᐊᑐᖅᖢᑎᒃ ᐃᓕᓐᓂᐊᓕᓵᕐᓂᖅᓴᓄᑦ ᐊᒻᒪ 

ᐱᓕᕆᐊᒃᓴᒧᑦ-ᑐᕌᖓᓂᖅᓴᐅᓕᖅᐸᒃᖢᑎᒃ 

ᐊᑯᓐᓂᖓᓃᑦᑐᓄᑦ, ᓄᑲᖅᖠᕐᓄᑦ 

ᐊᖓᔪᒃᖠᕐᓄᓪᓗ.   
 



4 
 

ᓈᓴᐅᑖ ᐊᑐᓕᖁᔭᐅᔪᑦ ᑲᒪᒋᔭᒃᓴᖃᖅᑎᑕᐅᔪᑦ ᐱᓕᕆᐊᕆᔭᐅᔪᖅ ᐅᖃᐅᓯᒃᓴᑦ 

ᓄᑲᒃᖡᕐᓂ ᐃᓕᓐᓂᐊᖅᑎᓂᒃ,  

ᐊᑦᑕᕐᓇᖅᑕᐃᓕᒪᓂᕐᒥᒃ 

ᖃᓄᐃᙱᑦᑎᐊᕐᓗᓂᓗ ᐃᓅᓯᖃᕐᓂᕐᒥᒃ 

ᐱᓕᕆᐊᖑᔪᑦ ᐃᓚᓕᐅᔾᔨᕗᖅ 

ᖃᐅᔨᒪᔭᕆᐊᖃᓪᓚᕆᖕᓂᑦᑎᓐᓂᒃ 

ᐃᓕᓴᖅᓯᔪᓐᓇᕐᓗᑕᓗ ᖁᐊᖅᓵᕐᓇᖅᑐᓂᒃ 

ᓇᓗᓇᐃᕈᑕᐅᔪᓐᓇᖅᑐᓂᒃ ᐄᔭᒐᕐᓂᒃ 

ᐃᓅᓕᓴᐅᑎᓂᒃ ᐴᖅᑲᐃᓂᖅ ᐱᔾᔪᑎᒋᓪᓗᒍ, 

ᑎᖕᒥᑳᓲᑦ ᐊᒻᒪ ᓴᓗᒻᒪᖅᓴᐅᑎᑦ, 

ᐊᒻᒪᓗᑦᑕᐅᖅ ᐱᒻᒪᕆᐅᓂᖓᓂᒃ 

ᐋᖓᔮᕐᓇᖅᑐᓂᒃ 

ᑎᒥᑦᑎᓐᓄᐊᖅᓯᖃᑦᑕᙱᓪᓗᑕ 

ᐅᓗᕆᐊᓇᖅᑐᒦᓕᖅᑎᑦᑎᔪᓐᓇᖅᑐᓂᒃ.  

 
ᓄᑲᖅᖡᑦ ᖁᑦᑎᓛᒥ ᐃᓕᓐᓂᐊᖅᑎᑦ—

ᐊᔪᙱᓐᓂᓖᑦ 7, 8 ᐊᒻᒪ 9-ᒥ—

ᐋᖓᔮᕐᓇᖅᑐᑦ ᖁᐊᖅᓵᕐᓇᕐᓂᖏᑦ ᓲᕐᓗ 

ᐃᒥᐊᓗᒃ ᐊᒻᒪ ᓱᐴᖅᑐᒐᖅ 

ᓇᓗᓇᐃᔭᖅᑕᐅᑦᑎᐊᖅᓯᒪᕗᑦ. ᐋᖓᔮᕐᓇᖅᑐᑦ 

ᓇᓗᓇᐃᖅᑕᐅᓯᒪᔪᑦ ᐊᒻᒪ ᐋᖓᔮᕐᓇᖅᑐᓄᑦ 

ᐊᒃᑐᐃᓂᕆᕙᒃᑕᖏᑦ ᐅᕝᕙᓘᓐᓃᑦ 

ᐃᒥᐊᓗᖃᑦᑕᕐᓗᓂ, ᑎᒥᒃᑯᑦ ᐊᒻᒪ 

ᐃᒃᐱᒋᔭᒃᑯᑦ, ᕿᒥᕐᕈᔭᐅᕗᑦ.    

 
ᐊᔪᙱᓐᓂᓖᑦ 10-12-ᒧᑦ ᐊᐅᓚᔮᖅᑐᑦ 

ᐱᓕᕆᓪᓚᕆᒋᐊᖃᖅᐳᑦ ᐊᑐᓂ 

ᐊᔪᙱᓐᓂᓖᑦ, ᐃᓕᓐᓂᐊᖅᑏᑦ 

ᓇᓗᓇᐃᖅᓯᓗᑎᒃ ᐊᑲᐅᙱᓕᐅᕈᑎᒥᒃ 

ᐃᓱᒫᓘᑎᒋᔭᐅᔪᒥᓪᓘᓐᓃᑦ ᓄᓇᓕᖕᓂ, 

ᐋᖅᑭᒋᐊᕈᑕᐅᔪᓐᓇᖅᑐᓂᒃ ᐅᖃᐅᓯᖃᕐᓗᑎᒃ, 

ᐱᓕᕆᐊᒃᓴᒥᒃ ᐸᕐᓇᐅᓗᑎᒃ ᐊᒻᒪ 

ᐱᓕᕆᐊᖑᓗᓂ ᐊᑲᐅᙱᓕᐅᕈᑎ 

ᐅᖃᐅᓯᐅᓗᓂ 

8. ᑲᑎᒪᔩᑦ ᐃᓄᒃᑎᑑᑐᐃᓐᓇᖅᑐᓂᒃ ᐃᓕᓐᓂᐊᖅᑐᓕᕆᓂᖅ  ᐃᓕᓐᓂᐊᖅᑐᓕᕆᔨᒃᑯᑦ ᓄᑕᖅᑲᓂᒃ 

ᑕᑯᔪᒪᕗᑦ, ᐊᐅᓪᓚᕈᔾᔭᐅᓯᒪᓗᑎᒃ 

ᐃᓕᓐᓂᐊᖅᑎᑦᑎᒋᐊᒃᑲᓐᓂᕐᓂᕐᒧᑦ 

ᐱᓕᕆᐊᖑᔪᓂᑦ ᐃᓕᐊᕐᔪᖕᓄᑦ 

ᓄᑕᖅᑲᓄᑦ ᒪᒃᑯᒃᑐᓄᓪᓗ. 

ᒪᒃᑯᒃᑐᓂᒡᓗ ᐃᓕᐊᕐᔪᖕᓂᒃ 

ᐊᕕᒃᓯᒪᑎᑦᑎᓗᑎᒃ 

ᐃᓕᓐᓂᐊᖅᑎᑦᑎᖃᑦᑕᙱᑉᐳᑦ. 

ᐃᓕᓐᓂᐊᕐᕕᒃᐳᑦ 

ᐱᓕᕆᐊᒃᓴᖃᖅᑎᑦᑎᖃᑦᑕᖅᐳᑦ ᐃᓄᐃᑦ 

ᐱᓕᕆᐊᕆᕙᒃᑕᖏᓐᓂᒃ 

ᐃᓕᓐᓂᐊᕐᓇᐅᑎᓪᓗᒍ ᐊᒻᒪ 

ᑲᑎᙵᑎᑦᑎᕙᒃᖢᑎᒃ 

ᐃᓕᓐᓂᐊᕐᓂᓕᕆᔨᒃᑯᓪᓗ 

ᐱᓕᕆᐊᒃᓴᖃᓪᓗᐊᑕᖅᐸᒃᖢᑎᒃ 

ᐃᓕᓐᓂᐊᕈᑎᒃᓴᓂᒃ ᐋᖅᑭᒃᓱᐃᑎᓪᓗᒋᑦ 

ᓄᓇᓕᖕᓂ ᐱᔭᐅᔭᕆᐊᓕᖕᓂᒃ ᐊᒻᒪ 

ᑕᑯᔪᒥᒋᔭᐅᔪᓂᒃ ᒪᓕᒃᑐᓂᒃ. 

ᐃᓕᓐᓂᐊᖅᑐᓕᕆᔨᒃᑯᑦ 

ᑮᓇᐅᔭᖅᑖᖅᑎᑦᑎᖃᑦᑕᖅᐳᑦ ᐊᑐᓂ 

ᐃᓕᓐᓂᐊᕐᓂᓕᕆᔨᒃᑯᓐᓄᑦ ᐱᓕᕆᐊᒃᓴᓂᒃ 

ᓴᖅᑭᑎᑦᑎᖁᓪᓗᒋᑦ ᐃᓄᐃᑦ ᐅᖃᐅᓯᖓᓂᒃ 

ᐃᓕᖅᑯᓯᖓᓂᒃ ᐱᒻᒪᕆᐅᒋᔭᖏᓐᓂᒡᓗ 

ᐃᑲᔪᖅᑐᐃᔪᓂᒃ. ᐃᓕᓐᓂᐊᕐᓂᓕᕆᔨᒃᑯᑦ 

ᑲᑎᒪᔨᖏᑦ ᓄᓇᓕᖕᓂ ᖃᐅᔨᒪᕗᑦ ᐊᒻᒪ 

ᐋᖅᑭᒃᓱᐃᔪᓐᓇᖅᖢᑎᒃ ᐱᓕᕆᐊᒃᓴᓂᒃ 

ᐃᓕᓐᓂᐊᖅᑎᑦ ᐱᔭᕆᐊᖃᖅᑕᖏᓐᓂᒃ 

ᒪᓕᒃᑐᓂᒃ ᓄᓇᓕᖕᓂ 

ᐊᐅᓪᓚᕈᔾᔨᖃᑦᑕᕐᓂᕐᓗ 

ᐱᖃᓯᐅᔾᔭᐅᔪᓐᓇᖅᖢᓂ.       

 
ᐊᐅᓪᓚᕈᔾᔨᖃᑦᑕᕐᓂᖅ ᐊᔾᔨᒌᙱᑦᑐᓂᒃ 

ᐃᓕᓐᓂᐊᖅᑎᑦᑎᖃᑦᑕᖅᐳᑦ ᓄᓇᕗᒻᒥ ᐊᒻᒪ 

ᐊᔾᔨᖃᙱᑦᑎᐊᖅᑐᒥᒃ 

ᐃᓕᓐᓂᐊᒐᒃᓴᖃᖅᑎᑦᑎᖃᑦᑕᖅᖢᑎᒃ 

ᐊᕙᑎᑦᑎᓐᓂ. ᐊᔾᔨᒌᙱᑦᑐᓂᒃ 

ᐃᓕᓐᓂᐊᖅᑎᑦᑎᖃᑦᑕᖅᐳᑦ ᖃᐅᔨᔭᒥᓂᒃ, 

ᐊᔪᙱᑕᒥᓂᒃ ᐊᒻᒪ ᑕᐅᑐᖅᑰᖅᑕᒥᓂᒃ 

ᐊᑕᐅᓯᐅᙱᑦᑐᒥᒃ ᐱᓕᕆᐊᒃᓴᒥᒃ 

ᐅᕝᕙᓘᓐᓃᑦ ᐃᓕᓐᓂᐊᖅᑕᖏᓐᓂᒃ. 

ᑕᒪᕐᒥᑲᓴᑦᑎᐊᖅ, ᑕᒪᒃᑭᙱᒃᑯᑎᒃ, 

ᐊᐅᓪᓚᕈᔾᔨᓯᒪᕙᒃᑐᑦ ᐃᓐᓇᕐᒥᒃ 

ᐱᖃᑎᖃᖃᑦᑕᖅᐳᑦ ᐃᓕᓐᓂᐊᕐᕕᖕᒥ, 

ᐃᓕᓐᓂᐊᕐᕕᖕᒥ ᐃᓅᓯᓕᕆᔨᐅᓪᓗᑎᒃ 

ᐃᓕᓐᓂᐊᕐᓂᓕᕆᔨᒃᑯᓐᓂ 

ᐃᖅᑲᓇᐃᔭᖅᑎᑖᕆᔭᐅᓯᒪᔪᑦ, ᐅᕝᕙᓘᓐᓃᑦ 

ᓄᓇᓕᖕᓃᑦᑐᓂᒃ ᐃᓕᓴᐃᔪᓐᓇᑦᑎᐊᖅᑐᓂᒃ. 

ᒪᕐᕉᖕᓂᒃ ᐱᔾᔪᑎᖃᓕᖃᑦᑕᖅᐳᖅ. ᓯᕗᓪᓕᕐᒥ, 

ᐃᓄᒃᑎᑐᑦ ᐃᓕᓴᐃᖃᑦᑕᖅᐳᑦ ᐊᒻᒪ 

ᐃᓕᓐᓂᐊᖅᑎᓂᒃ ᓈᓚᒍᓐᓇᖅᑎᑦᑎᕙᒃᖢᑎᒃ, 

ᑐᑭᓯᕙᓪᓕᐊᓗᑎᒃ ᐊᒻᒪ ᐅᖃᓪᓚᒍᓐᓇᖅᖢᑎᒃ 

ᐃᓄᒃᑎᑐᑦ. ᐱᖃᑖᓕ, ᐃᓐᓇᐃᑦ 

ᐃᓕᓴᐃᔨᒋᔭᐅᔪᑦ ᐊᔪᕆᖅᓲᔾᔨᑦᑎᐊᖃᑦᑕᖅᐳᑦ 

ᐊᔪᙱᑕᒥᓂᒃ ᖃᐅᔨᒪᔭᒥᓂᒡᓗ 

ᐃᓕᓴᐃᖃᑦᑕᖅᐳᑦ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ ᐃᑲᔪᖅᑐᐃᔪᒥᒃ. 

ᓄᓇᕗᑦ ᐃᓚᐅᑎᑦᓯᕗᖅ ᐃᓕᓐᓂᐊᕐᓂᐅᔪᓂᒃ 

ᐃᓄᐃᑦ ᖃᐅᔨᒪᔭᑐᖃᖏᑕ ᑐᙵᕕᖏᓐᓂᒃ 

ᐱᒋᐊᕐᕕᖃᖅᑐᒥᒃ, ᐱᓇᔪᒐᓱᐃᓐᓇᖅᐳᑦ 

ᒪᒃᑯᒃᑐᑦ ᑖᒃᑯᓂᖓ ᐱᓕᕆᖃᑕᐅᖁᓪᓗᒋᑦ.  

 

9. ᑲᑎᒪᔩᑦ ᑕᑯᔪᒪᕗᑦ 

ᐃᓕᓐᓂᐊᖅᑐᓕᕆᔾᔪᑎ ᐃᓄᐃᑦ 

ᐅᒃᐱᕆᔭᖏᓐᓂᒃ ᓇᓗᓇᐃᖅᓯᖁᓪᓗᒍ. 

ᐃᓕᓐᓂᐊᖅᑐᓕᕆᔨᒃᑯᑦ  ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪ ᐃᓄᐃᑦ 

ᐅᒃᐱᕆᔭᖏᑦ ᐃᓚᒋᔭᐅᖃᑕᐅᓪᓚᕆᒃᐳᑦ 

ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᒥ (ᐱᖁᔭᖅ), 

ᐃᓚᓕᐅᔾᔭᐅᓪᓗᑎᒡᓗ ᐱᒋᐊᕈᑕᐅᓪᓗᑎᒃ 

ᑐᙵᕕᖏᓐᓄᑦ ᐃᓚᖓᓂ 1-ᒥ ᐱᖁᔭᕐᒥ. 

ᐃᓄᐃᑦ ᖃᐅᔨᒪᔭᑐᖃᖏᓐᓄᑦ 

ᓇᓗᓇᐃᖅᓯᒪᔾᔪᑎᖏᑦ ᐊᓯᐊᒍᑦ 

ᐃᓚᓕᐅᔾᔭᐅᕗᑦ ᐱᖁᔭᕐᒥ, 

ᑐᑭᒧᐊᒍᑕᐅᓪᓗᑎᒃ ᐊᔾᔨᒌᙱᑦᑐᓄᑦ 

ᖃᓄᐃᓕᐅᕈᑎᖏᓐᓄᑦ ᐊᒻᒪ ᖃᓄᖅᑑᕈᑎᓄᑦ 

ᐊᑐᖅᑕᐅᔭᕆᐊᖃᖅᐸᒃᑐᑦ ᐱᓕᕆᕝᕕᖕᒥ, 

ᐃᓕᓐᓂᐊᕐᕕᖕᒥ ᐃᖅᑲᓇᐃᔭᖅᑎᓂᒃ 

ᐅᕝᕙᓘᓐᓃᑦ ᐃᓕᓐᓂᐊᕐᓂᓕᕆᔨᒃᑯᓐᓂ/ 

CSFN-ᑯᓐᓂ ᐊᑐᖅᑕᐅᔪᖅ ᒪᓕᒡᓗᒍ. 

ᑭᓯᐊᓂᓕ, ᐃᓄᐃᑦ ᖃᐅᔨᒪᔭᑐᖃᖓᓂ 

ᐱᖃᓯᐅᔾᔨᓂᖅ ᐊᑐᕆᐊᖃᖅᑕᖏᓐᓂᒃ 

ᐅᓄᖅᑐᓂᒃ ᓇᓗᓕᐅᒪᔾᔪᑕᐅᓗᐊᖃᑦᑕᖅᐳᑦ 

ᑐᑭᓕᐅᖅᓯᒪᔪᑦ ᐊᒻᒪ ᐊᑐᓕᖅᑎᑕᐅᔪᑦ 

ᐱᔾᔪᑎᒋᓪᓗᒋᑦ, ᐊᔾᔨᒌᙱᑦᑐᑦ 

ᐅᓄᓗᐊᕐᓂᖏᓐᓄᑦ ᑲᔪᓯᑎᑕᐅᓂᐊᖅᑐᑦ 

ᓇᖕᒥᓂᖅ ᑕᐃᒪᐃᔾᔪᑎᖃᖅᖢᓂ 

ᑐᑭᓕᐅᕐᓂᕐᒧᑦ ᐃᓄᐃᑦ ᖃᐅᔨᒪᔭᑐᖃᖏᑕ 

ᐊᒃᑐᐃᓂᖓᓂᒃ ᓇᓕᐊᖕᓂᖅ 

ᖃᓄᐃᓕᐅᖅᑕᐅᔪᒥᒃ ᐅᕝᕙᓘᓐᓃᑦ 

ᐃᓱᒪᓕᐅᖅᑕᐅᔪᒥᒃ. ᑕᒪᓐᓇ 

ᐊᔾᔨᒌᙱᔾᔪᑕᐅᓗᐊᓕᖅᖢᓂ 

ᐃᓕᓐᓂᐊᖅᑐᓕᕆᔾᔪᑎᒥᒃ ᐊᒻᒪ 

ᐊᑐᓕᖅᑎᑦᑎᕙᓪᓕᐊᑦᑎᐊᕈᓐᓇᐃᓪᓕᓗᑎᒃ 

ᐱᖁᔭᐅᑉ ᒪᓕᒋᐊᓕᖏᓐᓂᒃ, ᑕᒪᓐᓇ 

ᐱᓕᕆᕝᕕᖕᒥ ᐅᖃᐅᓯᐅᖃᑦᑕᖅᓯᒪᓪᓗᓂ, 

ᑕᒻᒪᖅᓯᒪᔪᖅᓯᐅᖅᑎᕐᔪᐊᑦ ᑲᓇᑕᒥ ᐊᒻᒪ 

ᑲᑎᒪᔨᕋᓛᖑᑲᐃᓐᓇᖅᑐᑦ 

ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒥᒃ ᕿᒥᕐᕈᔩᑦ. 

ᑲᑎᒪᔩᑦ ᐅᔾᔨᕈᓱᒃᓯᒪᕗᑦ 

ᐊᑐᓕᖁᔨᔾᔪᑎᖏᓐᓂᒃ 2015-ᒥᑦ  ᐅᓂᒃᑳᒥᑦ 

ᐃᓄᐃᑦ ᖃᐅᔨᒪᔭᑐᖃᖏᑦ ᑕᒪᕐᒥᑦᑎᐊᖅ 

ᒪᓕᒐᕐᒥ ᐲᖅᑕᐅᖁᓪᓗᒍ, 

ᐊᔪᕐᓇᓗᐊᖃᑦᑕᕐᓂᖓᓄᑦ ᐃᓄᐃᑦ 

ᖃᐅᔨᒪᔭᑐᖃᖏᑦ ᐃᓚᓕᐅᑎᓇᓱᒃᖢᒍ 

ᒪᓕᒐᓕᐊᕐᕕᐅᑉ ᐋᖅᑭᒃᓱᖅᓯᒪᓂᖓᓄᑦ. 

ᐱᓕᕆᕝᕕᒋᔭᐅᔪᖅ ᐊᑐᓕᖁᔨᔾᔪᑎᐅᑉ 

ᐃᓚᐃᓐᓇᖓᓂᒃ ᐊᖏᕈᑎᖃᖅᐳᑦ, 

ᐃᓱᒪᒋᔭᐅᓪᓗᓂᓗ ᐃᓄᐃᑦ 

ᖃᐅᔨᒪᔭᑐᖃᖏᑦ ᐊᒻᒪ ᐃᓄᐃᑦ 

ᐱᒻᒪᕆᐅᒋᔭᖏᑦ ᐱᒋᐊᕈᑕᐅᓗᑎᒃ 

ᑐᙵᕕᒋᔭᐅᖏᓐᓇᕆᐊᓖᑦ ᐱᖁᔭᕐᒧᑦ, 

ᓈᓴᐅᑖ ᐊᑐᓕᖁᔭᐅᔪᑦ ᑲᒪᒋᔭᒃᓴᖃᖅᑎᑕᐅᔪᑦ ᐱᓕᕆᐊᕆᔭᐅᔪᖅ ᐅᖃᐅᓯᒃᓴᑦ 

ᑭᓯᐊᓂ ᐃᓄᐃᑦ ᖃᐅᔨᒪᔭᑐᖃᖏᑕ 

ᓇᓗᓇᐃᖅᓯᒪᔾᔪᑎᖏᑦ ᐊᓯᐊᓄᐊᖅᑕᐅᓗᑎᒃ 

ᐱᖁᔭᕐᒥ ᐊᑲᐅᙱᓕᐅᕈᑎᑦ 

ᑲᒪᒋᔭᐅᖁᓪᓗᒋᑦ ᑐᑭᓕᐅᖅᑕᐅᓯᒪᔪᑦ ᐊᒻᒪ 

ᐊᑐᓕᖅᑎᑕᐅᔪᑦ.  
 
ᐱᖁᔭᖅ ᐋᖅᑭᒋᐊᖅᓯᓕᖅᐸᑦ ᐃᓄᐃᑦ 

ᖃᐅᔨᒪᔭᑐᖃᖏᑕ ᑐᙵᕕᖏᓐᓂᒃ ᐊᒻᒪ 

ᐃᓄᐃᑦ ᐱᒻᒪᕆᐅᒋᔭᖏᓐᓂᒃ ᒪᓕᖕᓂᐊᖅᐳᖅ. 

ᐋᖅᑭᒋᐊᖅᑕᐅᔪᑦ ᐱᓕᕆᐊᖑᕙᓪᓕᐊᓕᖅᐸᑕ, 

ᐱᓕᕆᕝᕕᐅᔪᖅ ᓄᓇᕗᑦ ᒐᕙᒪᒃᑯᓐᓂ 

ᐃᓐᓇᐃᑦ ᑲᑎᒪᔨᕋᓛᖏᓐᓂᒃ, ᓄᓇᕗᑦ 

ᑐᙵᕕᒃᑯᓐᓂ, ᓄᓇᕗᒻᒥ 

ᐃᓕᓐᓂᐊᕐᓂᓕᕆᔨᒃᑯᑦ ᑲᑐᔾᔨᖃᑎᒌᑦ, ᐊᒻᒪ 

ᐃᓕᓐᓂᐊᖅᑐᓕᕆᔨᒃᑯᑦ ᐃᓄᑑᔪᓂᒃ 

ᑲᑎᒪᖃᑎᖃᕐᓂᐊᖅᐳᑦ ᓄᓇᕘᓕᒫᒥ, 

ᐊᒻᒪᓗᑦᑕᐅᖅ ᐃᓄᓕᒫᖅᑎᑦᑎᓗᑎᒃ.   

 

ᓄᓇᕗᒻᒥ ᐃᓕᓐᓂᐊᕈᑎᒃᓴᑦ 

ᑐᑭᒧᐊᒃᑎᑕᐅᕌᓂᒃᑲᓗᐊᖅᑎᓪᓗᒍ ᐃᓄᐃᑦ 

ᐃᓱᒪᒋᔭᖏᓐᓂᒃ, ᐱᓕᕆᕝᕕᐅᔪᖅ 

ᐊᖏᖅᓯᒪᕗᑦ ᖃᓄᐃᓕᐅᒃᑲᓐᓂᕈᒪᓪᓗᑎᒃ 

ᐃᓄᐃᑦ ᖃᐅᔨᒪᔭᑐᖃᖏᑦ 

ᐃᓚᓕᐅᔾᔭᐅᑦᑎᐊᖁᓪᓗᒍ ᑕᒪᐃᓐᓄᑦ 

ᐃᓕᓐᓂᐊᕈᑎᓄᑦ.  

 

ᐱᓕᕆᕝᕕᒋᔭᐅᔪᖅ ᐃᓕᓴᐃᔨᓂᒃ ᓂᕆᐅᒃᐳᑦ 

ᓴᖅᑭᑦᑎᖁᔨᓪᓗᑎᒃ ᐃᓄᐃᑦ 

ᖃᐅᔨᒪᔭᑐᖃᖓᓂᒃ ᑐᑭᓯᐅᒪᓂᕐᒥᒃ, 

ᐊᒻᒪᓗᑦᑕᐅᖅ ᖃᓄᖅ ᐃᓚᓕᐅᔾᔭᐅᕙᖕᒪᖔᑦ 

ᐃᓕᓐᓂᐊᕈᑎᒃᓴᑦ ᐃᓗᓕᓪᓗᐊᑕᖏᓐᓐᓄᑦ, 

ᐊᒻᒪᓗᑦᑕᐅᖅ ᖃᓄᖅ ᐃᓕᓐᓂᕈᑎᒃᓴᑦ 

ᐃᓗᓕᓪᓗᐊᑕᖏᑦ ᐃᓕᓐᓂᐊᕐᓂᕐᒥᒃ 

ᐃᓕᓴᐃᓂᕐᒥᓪᓗ ᐊᒃᑐᐃᕙᖕᒪᖔᑦ. 

ᐱᓕᕆᕝᕕᒋᔭᐅᔪᖅ ᓂᕆᐅᒃᐳᑦ ᐃᓕᓴᐃᔨᑦ 

ᐃᓕᓴᐃᖃᑦᑕᖁᓪᓗᒋᑦ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ ᓴᖅᑮᔪᓂᒃ ᐊᒻᒪ 

ᓄᓇᕗᒻᒥ ᐃᓕᓐᓂᐊᕐᓂᐅᑉ ᐱᔾᔪᑎᒋᔭᖓᓂᒃ 

ᑲᔪᓯᑎᑦᑎᔪᓂᒃ ᐅᖃᐅᓯᐅᓯᒪᔪᓂᒃ 

ᑎᑎᕋᖅᓯᒪᔫᑉ ᑐᙵᕕᖓᓂᒃ ᐃᓄᐃᑦ 

ᖃᐅᔨᒪᔭᑐᖃᖏᑦ—ᐃᓕᓐᓂᐊᕐᓂᕐᒧᑦ 

ᐋᑭᒃᓱᖅᓯᒪᔪᑦ ᓄᓇᕗᒻᒥ 

ᐃᓕᓐᓂᐊᕈᑎᒃᓴᖏᓐᓄᑦ ᑐᕌᖓᔪᑦ. 

 

ᐅᖃᐅᓯᕆᔭᐅᒃᑲᓐᓂᖅᖢᓂ ᑐᙵᕕᒋᔭᖓᓂᒃ 

ᑎᑎᕋᖅᓯᒪᔪᒥ, ᐃᓄᐃᑦ ᖃᐅᔨᒪᔭᑐᖃᖏᓐᓂ 

ᑐᙵᕕᖃᕐᓂᐊᕐᓗᓂ ᐃᓕᓐᓂᐊᕈᑎᒃᓴᓄᑦ 

ᐃᒪᓐᓇ ᑐᑭᖃᖅᐳᖅ ᐃᓕᓐᓂᐊᕈᑎᒃᓴᑦ 

ᐃᓗᓕᓪᓗᐊᑕᖏᑦ: 
• ᒪᓕᖕᓂᐊᖅᐳᑦ ᐃᓕᓐᓂᐊᕐᓂᕐᒧᑦ 

ᑲᔪᓯᓂᖃᖅᑐᓂᒃ 

• ᐃᓚᓕᐅᔾᔨᓂᐊᖅᐳᑦ ᑎᓴᒪᓂᒃ 

ᑲᑎᙵᔪᓂᒃ ᓱᓇᒃᑯᑖᖏᓐᓂᒃ 

• ᓇᓗᓇᐃᔭᕐᓂᐊᖅᐳᖅ ᐊᒻᒪ 

ᐃᓕᓴᐃᓗᑎᒃ 

ᐃᓕᖅᑯᓯᖃᖃᑎᒌᙱᑦᑐᓂᒃ 

ᐃᓕᓐᓂᐊᒐᒃᓴᓂᒃ 

ᐱᔪᓐᓇᖅᓯᕙᓪᓕᐊᓂᕐᒥᒃ 8-ᓂᒃ  

ᐃᓄᐃᑦ ᖃᐅᔨᒪᔭᑐᖃᖏᑕ 

ᑐᙵᕕᖏᓐᓂᒃ ᒪᓕᒃᑐᓂᒃ   

• ᐃᓚᓕᐅᔾᔨᓂᐊᖅᐳᖅ 

ᐋᖅᑭᒃᓱᐃᓗᑎᒡᓗ ᐃᓄᐃᑦ 

ᐃᓕᖅᑯᓯᖓᓂ: 

ᐱᖃᓯᐅᔾᔨᓗᑎᒃ ᐅᖃᐅᓯᕐᒥᒃ 

ᐃᓕᓴᐃᔾᔪᑕᐅᔪᒥᒃ, 

ᖃᐅᔨᓴᕈᑎᑦᑎᐊᕙᖕᓂᒃ ᐊᒻᒪ 

ᐃᓕᓐᓂᐊᕈᑎᒋᔭᕆᐊᖃᓪᓚᕆᒃᑐᓂᒃ 

ᑭᖑᓪᓕᖅᐹᒥ, ᐱᓕᕆᕝᕕᒋᔭᐅᔪᖅ 

ᐊᐅᓚᑦᑎᔪᒪᓂᖅᓴᐅᓕᖅᐳᑦ ᓄᓇᓕᖕᓂ, 

ᓄᓇᓕᖕᓅᖓᔪᓂᒃ, ᐃᓕᓐᓂᐊᖅᑎᓄᑦ-

ᐊᐅᓚᑕᐅᔪᓂᒃ ᐱᓕᕆᐊᒃᓴᓂᒃ 

ᐱᕙᓪᓕᐊᑎᑕᐅᔪᓂᒃ ᐃᓕᓐᓂᐊᕐᓂᓕᕆᔨᒃᑯᑦ 

ᑲᒪᒋᔭᐅᓕᕐᓗᑎᒃ. ᑖᓐᓇ ᐱᓕᕆᐊᒃᓴᓕᕆᓂᖅ 

ᐃᓕᓐᓂᐊᖅᑎᓂᒃ ᐱᕕᒃᓴᖃᖅᑎᑦᑎᓂᐊᖅᐳᖅ 

ᐃᓕᓐᓂᐊᕐᓂᓕᕆᔨᒃᑯᑦ ᑭᒡᒐᖅᑐᐃᕕᖏᓐᓂ 

ᐃᓕᓐᓂᐊᖁᓪᓗᒋᑦ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ ᐊᒻᒪ ᐃᓄᐃᑦ 

ᐱᒻᒪᕆᐅᒋᔭᖏᓐᓂᒃ, ᐃᓄᒃᑎᑐᑦ ᐅᖃᐅᓯᕐᒥᒃ, 

ᐃᓄᐃᑦ ᐃᓕᖅᑯᓯᑐᖃᖓᓂᒃ ᐊᒻᒪ ᐃᓄᐃᑦ 

ᐱᖅᑯᓯᖓᓂᒃ. ᓄᓇᓕᖕᓂ 

ᐱᓕᕆᐊᒃᓴᓕᕆᓂᖅ 

ᐊᖏᒡᓕᒋᐊᕈᑕᐅᓂᐊᖅᐳᖅ ᐊᔾᔨᒌᒥᒃ 

ᐃᓕᓐᓂᐊᕐᓂᕐᒧᑦ ᐱᓕᕆᐊᒃᓴᓂᒃ ᐊᒻᒪ 

ᐃᓕᓐᓂᐊᕈᑎᒃᓴᓂᒃ, ᓇᓗᓇᐃᖅᓯᓗᑎᒃ 

ᓄᓇᓕᖕᓂ ᑕᑯᔪᒥᒋᔭᐅᔪᓂᒃ, 

ᐱᔭᕆᐊᖃᖅᑕᖏᓐᓂᒃ ᐊᒻᒪ ᐃᓄᐃᑦ 

ᐱᖅᑯᓯᖏᑦ ᐃᓚᓕᐅᔾᔨᓗᑎᒃ ᐃᓕᓐᓂᐊᖅᑎᑦ 

ᐃᓕᓐᓂᐊᖅᑕᖏᓐᓄᑦ.   

 

10. ᑲᑎᒪᔩᑦ ᑕᑯᔪᒪᕗᑦ ᐅᑭᐅᖅᑕᖅᑐᒥ 

ᒪᓕᒐᖅ/ᐱᖁᔭᖅ ᐃᓚᓕᐅᔾᔭᐅᓗᓂ 

ᐃᓕᓐᓂᐊᖅᑐᓕᕆᓂᕐᒥᒃ. 

ᐃᓕᓐᓂᐊᖅᑐᓕᕆᔨᒃᑯᑦ  ᖁᓛᓃᑦᑑᑉ ᐊᔾᔨᖓ 

11. ᑲᑎᒪᔩᑦ ᑕᑯᔪᒪᕗᑦ ᒪᕐᕉᖕᓂᒃ 

ᐅᖃᐅᓰᖕᓂᒃ 

ᐃᓕᓐᓂᐊᖅᑎᑦᑎᖃᑦᑕᖅᑐᓂᒃ. 

ᐃᓕᓐᓂᐊᖅᑐᓕᕆᔨᒃᑯᑦ  ᖁᓛᓃᑦᑑᑉ ᐊᔾᔨᖓ 

12. ᑲᑎᒪᔩᑦ ᑕᑯᔪᒪᕗᑦ 

ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖅ 

ᓄᑖᙳᕆᐊᖅᑕᐅᓗᓂ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ ᓇᓗᓇᐃᖅᓯᔪᒥᒃ. 

ᐃᓕᓐᓂᐊᖅᑐᓕᕆᔨᒃᑯᑦ  ᐱᓕᕆᕝᕕᒋᔭᐅᔪᖅ ᒪᕐᕉᖕᓂᒃ ᐅᖃᐅᓯᓕᖕᓄᑦ 

ᐃᓕᓐᓂᐊᖅᑎᑦᑎᖃᑦᑕᕈᒪᓪᓚᑦᑖᖅᐳᑦ ᐊᒻᒪ 

ᐃᓄᐃᑦ ᐅᖃᐅᓯᖓ ᓴᙱᒃᑎᒋᐊᒃᑲᓐᓂᕐᓗᒍ 

ᐱᐅᓯᒋᐊᒃᑲᓐᓂᕐᓗᒍᓗ ᓄᓇᕗᒻᒥ. 

ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒦᑦᑐᒥᒃ 

ᓈᓴᐅᑖ ᐊᑐᓕᖁᔭᐅᔪᑦ ᑲᒪᒋᔭᒃᓴᖃᖅᑎᑕᐅᔪᑦ ᐱᓕᕆᐊᕆᔭᐅᔪᖅ ᐅᖃᐅᓯᒃᓴᑦ 

ᓇᓕᐊᖕᓂᑐᐃᓐᓇᖅ ᐋᖅᑭᒋᐊᖅᑕᐅᔪᑦ 

ᑲᔪᓯᑎᑕᐅᔪᓐᓇᖅᑐᑦ ᓯᕗᓪᓕᐅᑎᑕᐅᔪᒪᕗᑦ. 

ᒫᓐᓇᓕ, ᒪᕐᕉᖕᓂᒃ ᐅᖃᐅᓯᓕᖕᓄᑦ 

ᐱᖓᓱᐃᓕᖅᑲᙵᔪᓂᒃ 

ᐃᓕᓐᓂᐊᖅᑎᑦᑎᖃᑦᑕᖅᐳᑦ, 

ᐊᑐᖅᑕᐅᓪᓗᐊᑕᕐᓂᐊᖅᑐᒥᒃ 

ᓂᕈᐊᖅᑕᐅᔪᖃᖅᐸᒃᖢᓂ 

ᐃᓕᓐᓂᐊᕐᓂᓕᕆᔨᒃᑯᓐᓂ ᓇᖕᒥᓂᖅ 

ᓄᓇᓕᖕᒥᓂ ᐱᔭᐅᔭᕆᐊᓖᑦ ᐊᒻᒪ 

ᐃᓱᒪᒋᔭᐅᔪᑦ ᒪᓕᒃᖢᒋᑦ. ᑭᓯᐊᓂ, ᒪᕐᕉᖕᓂᒃ 

ᐅᖃᐅᓯᓕᖕᓄᑦ ᐃᓕᓐᓂᐊᖅᑎᑦᑎᕙᒃᑐᑦ 

ᓄᓇᕗᒻᒥ 

ᐃᖏᕐᕋᑎᑕᐅᑦᑎᐊᕈᓐᓇᐃᓪᓕᖃᑦᑕᖅᐳᖅ 

ᐊᔪᙱᑦᑐᓂᒃ ᐃᓕᓴᐃᔨᒃᓴᖃᙱᓐᓂᖓᓄᑦ 

ᐃᓄᐃᑦ ᐅᖃᐅᓯᖓᓂᒃ ᐃᓕᓴᐃᔪᓐᓇᖅᑐᑦ 

ᐊᒥᒐᓗᐊᕐᓂᖏᓐᓄᑦ. 

ᐊᑲᐅᙱᓕᐅᕈᑕᐅᓕᒃᑲᓐᓂᖅᐳᖅ 

ᓴᖅᑭᑎᑕᐅᕙᒃᑐᑦ ᐊᔾᔨᒌᙱᓐᓂᖏᓐᓄᑦ 

ᐱᖓᓱᓂᒃ ᐊᔾᔨᒌᙱᑦᑐᓂᒃ 

ᐃᓕᓐᓂᐊᖅᑎᑦᑎᔾᔪᑎᖃᖅᖢᑎᒃ ᐊᒻᒪ 

ᐊᔾᔨᒌᓂᒃ ᑎᑎᕋᐅᓯᖃᙱᖦᖢᑎᒃ 

ᐃᓕᓐᓂᐊᕐᕕᖕᒥ ᐱᓕᕆᐊᖏᓐᓂᒃ ᐊᑐᓂ 

ᐱᔪᓐᓇᕐᓂᖃᕐᕕᓖᑦ, ᒪᓕᒐᕆᔭᐅᔪᖅ 

ᒪᓕᒃᖢᒍ. ᐱᓕᕆᕝᕕᒋᔭᐅᔪᖅ 

ᑲᑎᒪᔨᕋᓛᖑᓚᐅᑲᒃᑐᑦ ᐊᑐᓕᖁᔭᖓᓂᒃ 

ᐊᖏᖅᐳᑦ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᖅ 

ᕿᒥᕐᕈᔭᐅᖁᓪᓗᒍ ᓄᕕᐱᕆ 2015-ᒥᑦ 

ᐅᓂᒃᑳᓕᐊᒥᒃ ᒪᕐᕉᖕᓂᒃ ᐅᖃᐅᓯᓕᖕᓄᑦ 

ᐃᓕᓐᓂᐊᕐᓂᖅ ᐱᖓᓱᐃᓕᖅᑲᖓᔪᒥᒃ 

ᐊᑐᖃᑦᑕᔾᔮᔪᓐᓃᖅᐳᑦ, ᑭᓯᐊᓂᓕ ᐊᑕᐅᓯᕐᒥᒃ 

ᑎᑎᕋᐅᓯᕐᒥᒃ ᐋᖅᑭᒃᓯᒪᓕᕐᓗᓂ. ᐊᑕᐅᓯᕐᒥᒃ 

ᑎᑎᕋᐅᓯᖃᕐᓂᖅ ᐋᖅᑭᒋᐊᕈᑕᐅᓂᐊᖅᐳᖅ 

ᖃᓄᖅ ᒪᕐᕉᖕᓂᒃ ᐅᖃᐅᓯᓕᖕᓄᑦ 

ᐃᓕᓐᓂᐊᕐᓂᖅ ᑲᔪᓯᑎᑕᐅᔪᒥ, 

ᓈᓴᐅᑖ ᐊᑐᓕᖁᔭᐅᔪᑦ ᑲᒪᒋᔭᒃᓴᖃᖅᑎᑕᐅᔪᑦ ᐱᓕᕆᐊᕆᔭᐅᔪᖅ ᐅᖃᐅᓯᒃᓴᑦ 

ᖃᐅᔨᓴᑦᑎᐊᕐᓂᖅᓴᐅᓕᕐᓗᑎᒃ 

ᐃᓕᓐᓂᐊᖅᑎᑦ ᐱᕙᓪᓕᐊᓂᖏᓐᓂᒃ ᐊᒻᒪ 

ᐱᔪᓐᓇᖅᓯᕙᓪᓕᐊᓂᖏᓐᓂᒃ ᐱᓕᕆᕝᕕᐅᑉ  

ᓇᓗᓇᐃᖅᓯᖁᓪᓗᒋᑦ ᐃᓕᓴᐃᔨᙳᕋᓱᖕᓂᕐᒧᑦ 

ᐃᓕᓐᓂᐊᖅᑐᑦ 

ᐃᓕᓴᕆᔭᐅᔾᔪᑎᑖᖅᑎᑕᐅᕙᒡᓗᑎᒃ ᐃᓄᖕᓂᒃ 

ᐅᖃᐅᓯᓕᖕᓂᒃ ᐃᓕᓴᐃᔪᓐᓇᖅᓯᓂᖏᓐᓂᒃ 

ᐋᖅᑭᒃᑕᐅᓯᒪᔪᓂᒃ ᐃᓄᐃᑦ ᐅᖃᐅᓯᖓ 

ᐊᑐᕐᓗᒍ ᐃᓕᓴᐃᔾᔪᑕᐅᖁᓪᓗᒋᑦ.     

 

ᒪᕐᕉᖕᓂᒃ ᐅᖃᐅᓯᓕᖕᓄᑦ ᐃᓕᓐᓂᐊᕐᓂᖅ 

ᐋᖅᑭᒋᐊᖅᑕᐅᔪᓐᓇᕆᕗᖅ ᐊᓯᔾᔩᓗᑎᒃ 

ᐃᓕᓐᓂᐊᕆᐅᖅᓴᓕᓵᖅᑐᑦ 

ᐃᓕᓐᓂᐊᕈᑎᒋᔭᐅᕙᒃᑐᓂᒃ ᓄᓇᕗᒻᒥ, 

ᐊᒻᒪᓗᑦᑕᐅᖅ ᐋᖅᑭᒋᐊᖅᑕᐅᖕᒥᓗᑎᒃ 

ᐅᓄᖅᓯᒋᐊᖅᑕᐅᓗᑎᒡᓗ ᓄᓇᓕᖕᓂ, 

ᓄᓇᓕᖕᓅᖓᔪᑦ, ᐃᓕᓐᓂᐊᖅᑎᓄᑦ-

ᐊᐅᓚᑕᐅᔪᑦ ᐱᓕᕆᐊᒃᓴᓕᕆᓂᖅ 

ᐃᓕᓐᓂᐊᕐᓂᓕᕆᔨᒃᑯᓐᓂ. ᐱᓕᕆᕝᕕᐅᔪᖅ 

ᐱᓕᕆᓪᓚᑦᑖᕈᒪᕗᑦ ᑖᒃᑯᓂᖓ 

ᐱᓕᕆᐊᒃᓵᖕᓂᒃ.  

 

13. ᑲᑎᒪᔩᑦ ᐊᑐᓕᖁᔨᕗᑦ ᐱᖅᑯᓯᓕᕆᕝᕕᒃᑯᑦ 

ᐃᓕᓐᓂᐊᕈᑎᒃᓴᖏᓐᓂᒃ 

ᐃᓚᓕᐅᔾᔨᖁᔨᓪᓗᑎᒃ ᐃᓄᐃᑦ 

ᖃᐅᔨᒪᔭᖏᓐᓂᒃ ᐅᑯᐊ ᐱᔾᔪᑎᒋᓪᓗᒋᑦ 

ᐅᖃᐅᔾᔪᐃᓂᖅ, ᓄᑕᖅᑭᕆᔾᔪᓯᑦ, ᐃᓄᐃᑦ 

ᐃᓅᓯᓕᕆᓂᖅ ᐊᒻᒪ ᐃᓄᐃᑦ 

ᒪᒥᓴᕐᓂᓕᕆᓂᖅ. 

ᐃᓕᓐᓂᐊᖅᑐᓕᕆᔨᒃᑯᑦ (ᓄᓇᕗᒻᒥ 

ᓯᓚᑦᑐᖅᓴᕐᕕᒃ) 

ᑖᒃᑯᐊ ᐃᓕᓐᓂᐊᒐᒃᓴᓄᑦ 

ᐃᓚᓕᐅᔾᔭᐅᕗᑦ ᐱᖅᑯᓯᓕᕆᕝᕕᖕᒥ 

ᒫᓐᓇ ᐃᓕᓐᓂᐊᒐᒃᓴᐅᑎᑕᐅᔪᑦ.  

ᑖᒪᔅ ᑯᑉᓗ ᐅᖃᓕᒫᒐᓕᐅᖅᓯᒪᕗᖅ ᒫᓐᓇ 

ᐱᖅᑯᓯᓕᕆᕝᕕᖕᒥ ᐊᑐᖅᑕᐅᖃᑦᑕᖅᖢᓂ 

ᑖᒃᑯᓂᖓᓕᒫᖅ ᐃᓚᓕᐅᔾᔨᓯᒪᓪᓗᓂ. 

14. ᑲᑎᒪᔩᑦ ᐊᑐᓕᖁᔨᕗᑦ ᐃᓄᓕᕆᔨᒃᑯᑦ 

ᓄᑕᖅᑲᒥᒃ ᐊᖅᓵᖅᓯᔭᕌᖓᒥᒃ 

ᐃᑦᑐᕆᔭᐅᔪᑦ/ᓂᖏᐅᕆᔭᐅᔪᑦ 

ᓯᕗᓪᓕᐅᔾᔭᐅᖃᑦᑕᕐᓗᑎᒃ 

ᐃᓂᑖᕆᔭᐅᓂᕐᒧᑦ. 

ᐃᓄᓕᕆᔨᒃᑯᑦ ᖃᓄᐃᓕᐅᖅᑐᖃᕆᐊᖃᙱᑦᑐᖅ ᐃᓄᓕᕆᔨᒃᑯᑦ ᒫᓐᓇ ᐱᓕᕆᖃᑦᑕᖅᐳᑦ 

ᓄᑕᖅᑲᑦ ᖃᑕᙳᑎᖏᓐᓄᑦ 

ᐃᓂᑖᖅᑎᑕᐅᖅᑳᖅᐸᒃᖢᑎᒃ 

ᐃᑦᑐᕆᔭᐅᔪᑦ/ᓂᖏᐅᕆᔭᐅᔪᑦ 

ᐱᖃᓯᐅᑎᓪᓗᒋᑦ. 

ᓈᓴᐅᑖ ᐊᑐᓕᖁᔭᐅᔪᑦ ᑲᒪᒋᔭᒃᓴᖃᖅᑎᑕᐅᔪᑦ ᐱᓕᕆᐊᕆᔭᐅᔪᖅ ᐅᖃᐅᓯᒃᓴᑦ 

15. ᑲᑎᒪᔩᑦ ᐊᑐᓕᖁᔨᕗᑦ ᐊᖓᔪᖅᑳᑦ 

ᐃᓄᑐᐊᙳᖅᓯᒪᔪᑦ 

ᐱᓕᕆᐊᒃᓴᖃᖅᑎᑕᐅᓂᖅᓴᐅᕙᒡᓗᑎᒃ 

ᐱᔨᑦᑎᕋᐅᑎᖃᕐᓂᖅᓴᐅᓗᑎᒃ. 

ᐃᓄᓕᕆᔨᒃᑯᑦ  ᐃᓄᓕᕆᔨᒃᑯᑦ ᕿᓂᖅᐸᓪᓕᐊᕗᑦ 

ᐃᓄᙳᐃᓂᖅ ᐱᓕᕆᐊᒃᓴᖏᑦ 

ᑲᔪᓯᑎᑕᐅᓂᖏᓐᓂᒃ 

ᐊᔪᖅᓴᓗᐊᖅᑕᐃᓕᑎᑦᑎᓂᕐᒧᑦ 

ᐱᓕᕆᐊᖑᔪᒧᑦ ᐃᓚᒋᔭᐅᓪᓗᓂ. 

ᐃᓄᓕᕆᔨᒃᑯᑦ ᒫᓐᓇ ᕿᒥᕐᕈᕗᑦ 

ᓂᖃᐃᓲᑎᑖᖅᐸᒃᑐᓂᒃ, ᐸᐃᕆᕝᕕᖕᓄᑦ 

ᐃᑲᔫᓯᐊᖑᕙᒃᑐᑦ ᐱᖃᓯᐅᑎᓪᓗᒋᑦ, 

ᓇᓗᓇᐃᖅᓯᔪᒪᓪᓗᑎᒃ 

ᐃᑲᔪᖅᑕᐅᔭᕆᐊᖃᓗᐊᖅᑐᓄᑦ 

ᐱᔭᐅᖃᑦᑕᕆᐊᖃᕐᓂᖏᑦ. 

ᓄᑕᖅᑲᓂᒃ ᐊᒻᒪ ᕿᑐᕐᙵᕇᓄᑦ 

ᐱᔨᑦᑎᕋᐅᑎᑦ ᐱᖁᔭᖓᓂ ᑎᑎᕋᖅᓯᒪᔪᑦ 

ᐃᓚᖓᓂ 5 ᒪᓕᒃᖢᒍ, ᐃᓄᓕᕆᔨᒃᑯᑦ 

ᐃᓱᒪᖅᓱᕐᓗᑎᒃ ᐃᑲᔪᖅᑐᐃᔪᓂᒃ 

ᐱᔨᑦᑎᕋᕈᓐᓇᖅᐳᑦ ᐊᒻᒪ 

ᐊᖏᕈᑎᖃᕈᓐᓇᖅᖢᑎᒃ ᐅᑯᓂᖓ: 

ᐃᓅᓯᓕᕆᓂᖅ; ᐊᖏᕐᕋᒥ ᐃᑲᔪᖅᑕᐅᓂᖅ; 

ᐃᓐᓇᕐᓂᒃ ᑲᒪᒋᔭᖃᕐᓂᖅ; ᐊᖓᔪᖅᑳᑦ 

ᐱᓕᕆᐊᒃᓴᖏᓐᓂᒃ; ᐱᔨᑦᑎᕋᖅᑕᐅᕝᕕᒃ 

ᐃᓚᒌᒃ ᑮᓇᐅᔭᖅᑎᒍᑦ ᐱᐅᓯᕆᔭᖏᑦ 

ᐊᑲᐅᓯᕚᓪᓕᖁᓪᓗᒋᑦ; ᐱᔨᑦᑎᕋᕐᕕᒃ ᐃᓚᒌᒃ 

ᐃᒡᓗᖃᕐᓂᖏᑦ ᐱᐅᓯᕚᓪᓕᖁᓪᓗᒋᑦ; 

ᓱᐴᖅᑐᒐᕐᓄᑦ ᐅᕝᕙᓘᓐᓃᑦ ᐃᒥᐊᓗᖕᓄᑦ 

ᐃᑲᔪᖅᑕᐅᕝᕕᒃ ᐊᒻᒪ 

ᐃᓅᓯᖃᓕᑦᑎᐊᒃᑲᓐᓂᕋᓱᖕᓂᖅ; 

ᓈᒻᒪᙱᓕᐅᕈᑕᐅᔪᓂᒃ ᐋᖅᑭᒃᓯᓇᓱᖕᓂᖅ; 

ᐱᔨᑦᑎᕋᐅᑎᑦ ᐃᓚᒌᓄᑦ ᕿᑐᕐᙵᒥᓂᒃ 

ᐃᓚᒥᓂᒡᓘᓐᓃᑦ ᖃᓂᒪᔪᖃᖅᑎᓪᓗᒍ 

ᑲᒪᒋᔭᖃᕐᓂᖅ; ᐊᒻᒪ ᐊᓯᖏᑦ ᐱᔨᑦᑎᕋᐅᑎᑦ 

ᐊᖏᕈᑕᐅᓯᒪᔪᑦ ᑐᑭᒧᐊᒃᑎᑦᑎᔨᒧᑦ ᐊᒻᒪ 

ᐃᓄᖕᒧᑦ ᒪᓕᒐᖅᑎᒍᑦ ᓄᑕᖅᑲᒥᒃ 

ᑲᒪᔨᐅᔪᒧᑦ.  
16. ᑲᑎᒪᔩᑦ ᐃᓄᓕᕆᔨᒃᑯᓐᓂ ᑎᓕᐅᕆᕗᑦ 

ᓇᓗᓇᐃᔭᖅᓯᒪᔪᓂᒃ ᒪᓕᒃᑕᐅᔭᕆᐊᓕᖕᓂᒃ 

ᐋᖅᑮᖁᔨᓪᓗᑎᒃ ᐱᓕᕆᕝᕕᖕᒥᓂ ᓲᕐᓗ 

ᐊᖓᔪᖅᑳᕆᔭᐅᔪᑦ ᐃᕐᙲᓐᓇᖅ 

ᑐᓴᖅᑎᑕᐅᕙᒡᓗᑎᒃ, ᐃᓐᓇᐃᑦ 

ᐃᓚᖏᓐᓂᒡᓗ ᕿᑐᕐᙵᖃᐅᖅᑐᑦ 

ᖁᐊᖅᓵᕐᓇᖅᑐᒦᑐᐃᓐᓇᕆᐊᓖᑦ 

ᐃᓄᓕᕆᔨᒃᑯᑎᒍᑦ 

ᐸᖅᑭᓯᔨᓄᐊᖅᑕᐅᓚᐅᙱᓐᓂᖓᓂ. 

ᐃᓄᓕᕆᔨᒃᑯᑦ ᖃᓄᐃᓕᐅᖅᑐᖃᕆᐊᖃᙱᑦᑐᖅ. ᓄᑕᖅᑲᓄᑦ ᐊᒻᒪ ᕿᑐᕐᙵᕇᓄ 

ᐱᔨᑦᑎᕋᐅᑎᑦ ᐱᖁᔭᖓᓂ ᑎᑎᕋᖅᓯᒪᔪᑦ 

ᐃᓚᖓᓂ 14-ᒥᑦ, ᐸᕐᓇᐅᒻᒥᒃ 

ᐋᖅᑮᔪᓐᓇᖅᐳᑦ ᑲᒪᔨᐅᔪᑦ ᑲᑎᒪᔨᕋᓛᖏᑦ 

ᓄᑕᖅᑲᒥᒃ ᖁᐊᖅᓵᕐᓇᖅᑐᒦᑦᑐᖃᖅᐸᑦ, ᐊᒻᒪ 

ᑎᑎᕋᖅᓯᒪᔪᑦ ᐃᓚᖓᓂ 15-ᒥᑦ, 

ᑲᑎᒪᔨᕋᓛᑦ ᑲᑎᒪᔨᑖᒃᑲᓐᓂᕈᓐᓇᖅᐳᑦ 

ᓄᑕᖅᑲᐅᑉ ᖃᑕᙳᑎᖓᓂᒃ 

ᐃᓚᒋᔭᐅᔪᖃᕈᓐᓇᕆᓪᓗᓂ ᓄᓇᖅᑲᑎᒥᓂᒃ. 

17. ᑲᑎᒪᔩᑦ ᐊᑐᓕᖁᔨᕗᑦ ᑮᓇᐅᔭᖁᑎᖏᑦ 

ᐊᒻᒪ ᐱᓕᕆᐊᒃᓴᖏᑦ ᓄᓇᓕᖕᓄᑦ 

ᑐᕌᖓᔪᑦ ᐊᖑᓇᓱᒃᑎᓂᒃ ᐱᓕᕆᔨᑖᕐᓗᑎᒃ 

ᐃᓄᓕᕆᔨᒃᑯᑦ 

(ᐊᔪᖅᓴᓗᐊᖅᑕᐃᓕᒪᑎᑦᑎᓂᖅ) 

ᐃᓄᓕᕆᔨᒃᑯᑦ ᖃᐅᔨᓇᓱᒃᐳᑦ  

ᐊᖑᓇᓱᒃᑎᓄᑦ-ᐊᔪᕈᓐᓃᖅᓴᕈᑕᐅᔪᑦ 

ᐊᑐᐃᓐᓇᐅᓕᖅᑎᑕᐅᒃᑲᓐᓂᖁᓪᓗᒋᑦ. 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

ᓂᕿᑖᖅᑎᑦᑎᕙᒃᑐᓄᒃ ᐱᓕᕆᐊᖅ 

ᑕᑯᒋᐊᕐᓗᒍ. 

ᓈᓴᐅᑖ ᐊᑐᓕᖁᔭᐅᔪᑦ ᑲᒪᒋᔭᒃᓴᖃᖅᑎᑕᐅᔪᑦ ᐱᓕᕆᐊᕆᔭᐅᔪᖅ ᐅᖃᐅᓯᒃᓴᑦ 

ᐃᓛᓐᓂᒃᑯᑦ ᖁᐊᒃᑯᕕᖓ ᓄᓇᓕᖕᓃᑦᑐᖅ 

ᓂᕿᓪᓚᑦᑖᓂᒃ ᐃᓗᓕᖅᑕᐅᖃᑦᑕᓕᕐᓗᓂ. 

ᐃᓄᓕᕆᔨᒃᑯᑦ 

ᐱᓕᕆᖃᑎᖃᕐᓂᐊᕆᕗᑦ ᓄᓇᕗᑦ 

ᒐᕙᒪᖓᓂ ᐊᓯᖏᓐᓂᒡᓗ 

ᐱᓕᕆᖃᑎᒌᓂᒃ ᐊᐅᓚᑦᑎᓗᑎᒃ 

ᐊᖑᓇᓱᒃᑎᑦ ᐃᑲᔫᑎᒃᓴᖏᓐᓄᑦ 

ᐱᓕᕆᐊᖑᑎᑕᐅᔪᓂᒃ. 

 

ᑮᓇᐅᔭᓂᒃ ᐊᑐᐃᓐᓇᐅᔪᖃᖅᑐᖅ ᐊᖑᑎᑦ 

ᓄᑲᑉᐱᐊᓪᓗ ᐱᓕᕆᐊᒃᓴᖏᓐᓄᑦ ᑐᕌᖓᔪᓂᒃ 

ᐃᑲᔫᑎᑎᒍᑦ ᐊᐃᑦᑑᑎᑎᒍᓪᓗ ᑲᑎᖦᖢᒋᑦ 

50-ᑕᐅᓴᓂᒃ. 

18. ᑲᑎᒪᔩᑦ ᐊᑐᓕᖁᔨᕗᑦ ᓄᓇᓖᑦ ᑕᒪᕐᒥᒃ 

ᐃᓐᓇᕐᓄᑦ ᑎᑎᕋᕐᕕᖃᓕᕐᓗᑎᒃ ᐃᓄᐃᑦ 

ᐃᓅᓯᓕᕆᔭᐅᔪᓐᓇᖅᓯᓗᑎᒃ ᐃᓄᐃᑦ-

ᐱᖅᑯᓯᖓ ᐊᑐᕐᓗᒍ. 

ᐃᓄᓕᕆᔨᒃᑯᑦ (ᐃᓱᒪᓕᕆᔨᒃᑯᑦ, 

ᓄᓇᓕᖕᓂ ᐋᓐᓂᐊᖅᑐᓕᕆᓂᖅ, 

ᒪᓕᒐᓕᕆᔨᑦ) 

ᖃᓄᐃᓕᐅᖅᑐᖃᕆᐊᖃᙱᑦᑐᖅ. ᐃᓄᓕᕆᔨᒃᑯᑦ ᐃᓅᓯᓕᕆᓂᕐᒥᒃ 

ᑲᒪᒋᔭᒃᓴᖃᙱᑦᑐᑦ. ᑭᓯᐊᓂᓕ, 

ᐱᔨᑦᑎᕋᐅᑎᒥᒃ ᓴᖅᑮᔪᖃᕆᐊᖃᖅᐸᑦ, 

ᐱᓕᕆᕝᕕᒋᔭᐅᔪᖅ ᐃᑲᔪᖅᑕᐅᔭᕆᐊᓕᖕᒥᒃ 

ᖃᐅᔨᑎᑦᑎᓇᔭᖅᑐᑦ ᓇᒧᙵᐅᒋᐊᖃᕐᒪᖔᑦ. 

19. ᑲᑎᒪᔩᑦ ᑕᑯᔪᒪᕗᑦ ᐊᖑᓇᓱᒃᑎᓄᑦ 

ᐃᑲᔪᖅᑐᐃᔾᔪᑎᒃᓴᒃᑲᓐᓂᕐᓂᒃ, 

ᐊᒻᒪᓗᑦᑕᐅᖅ ᐃᑲᔪᖅᑐᐃᓗᑎᒃ ᓄᓇᓕᐅᑉ 

ᐃᓗᐊᓂ ᐱᒋᐊᖅᑎᑕᐅᔪᓂᒃ 

ᓂᕿᖃᑦᑎᐊᖅᑎᑦᑎᓂᖅ ᑲᒪᒋᔭᐅᖁᓪᓗᒍ. 

ᐃᓄᓕᕆᔨᒃᑯᑦ 

(ᐊᔪᖅᓴᓗᐊᖅᑕᐃᓕᒪᑎᑦᑎᓂᖅ) 

ᐃᓄᓕᕆᔨᒃᑯᑦ ᖃᐅᔨᓇᓱᒃᐳᑦ  

ᐊᖑᓇᓱᒃᑎᓄᑦ-ᐊᔪᕈᓐᓃᖅᓴᕈᑕᐅᔪᑦ 

ᐊᑐᐃᓐᓇᐅᓕᖅᑎᑕᐅᒃᑲᓐᓂᕈᓐᓇᕐᒪᖔᑦ. 

ᐃᓄᓕᕆᔨᒃᑯᑦ 

ᐱᓕᕆᖃᑎᖃᕐᓂᐊᕆᕗᑦ ᓄᓇᕗᑦ 

ᒐᕙᒪᖓᓂ ᐊᓯᖏᓐᓂᒡᓗ 

ᐱᓕᕆᖃᑎᒌᓂᒃ ᐊᐅᓚᑦᑎᓗᑎᒃ 

ᐊᖑᓇᓱᒃᑎᑦ ᐃᑲᔫᑎᒃᓴᖏᓐᓄᑦ 

ᐱᓕᕆᐊᖑᔪᓂᒃ.   

 

ᓄᓇᕗᒻᒥ ᓂᕿᖃᑦᑎᐊᖅᑎᑦᑎᓂᕐᒧᑦ 

ᑲᑐᔾᔨᖃᑎᒌᑦ ᑮᓇᐅᔭᖅᑖᖅᑎᑦᑎᓯᒪᕗᑦ 

ᐅᑯᓄᖓ ᐃᑲᔫᑎᒃᓴᓂᒃ: 

 ᖃᒪᓂ’ᑐᐊᕐᒥ ᓄᓇᓕᖕᓂ 

ᐊᐅᓚᑕᐅᔪᖅ ᓂᕿᓂᒃ 

ᖃᐅᔨᓴᑎᑦᑎᔪᑦ - ᓂᕿᑦᓯᐊᕗᑦ  

 ᐃᓕᑕᖅᓯᓂᖅ ᓄᓇᕗᒻᒥ 

ᐅᖃᓕᒫᕆᐅᖅᓴᓂᕐᒧᑦ ᑲᑎᒪᔨᑦ 

ᓂᕿᑦᓯᐊᓕᐅᖅ ᐱᓕᕆᐊᖅ 

ᑲᖏᖅᖠᓂᕐᒥ 

 

ᓄᓇᕗᒻᒥ ᓂᕿᖃᑦᑎᐊᖅᑎᑦᑎᓂᕐᒧᑦ 

ᑲᑐᔾᔨᖃᑎᒌᑦ 1500-ᓂᒃ 

ᑕᑯᒋᐊᕐᓗᒍ ᐊᕙᑎᓕᕆᔨᒃᑯᑦ ᐊᖑᓇᓱᒃᑏᑦ 

ᐃᑲᔫᓯᐊᖏᓐᓄᑦ ᐱᓕᕆᐊᖅ ᐊᒻᒪ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

ᓂᕿᑖᖅᑎᑦᑎᕙᒃᑐᓄᒃ ᐱᓕᕆᐊᖅ. 

ᓈᓴᐅᑖ ᐊᑐᓕᖁᔭᐅᔪᑦ ᑲᒪᒋᔭᒃᓴᖃᖅᑎᑕᐅᔪᑦ ᐱᓕᕆᐊᕆᔭᐅᔪᖅ ᐅᖃᐅᓯᒃᓴᑦ 

ᑮᓇᐅᔭᖅᑖᖅᑎᑦᑎᖃᑦᑕᖅᐳᑦ ᐊᑐᓂ 

ᓄᓇᓕᖕᓄᑦ ᓄᓇᓕᖕᓂ ᑲᑎᙵᔪᓄᑦ 

ᐸᕐᓇᐅᑦ ᖃᓄᐃᙱᑦᑎᐊᕐᓂᕐᒧᑦ 

ᑮᓇᐅᔭᑦ ᐊᑐᖅᖢᒋᑦ 

ᓂᕿᖃᑦᑎᐊᖅᑐᓕᕆᔨᑦ 

ᐃᑲᔫᑎᒃᓴᖏᓐᓄᑦ ᓲᕐᓗ ᓄᓇᓕᖕᓂ 

ᓂᕆᕕᒡᔪᐊᖅᑎᑦᑎᓗᑎᒃ ᐊᒻᒪ 

ᓂᕿᓕᐅᕆᐅᖅᓴᑎᑦᑎᓗᑎᒃ. 

20. ᑲᑎᒪᔩᑦ ᐊᑐᓕᖁᔨᕗᑦ ᐅᐃᕆᓯᒪᔾᔪᓄᑦ 

ᑐᕌᖓᔪᓂᒃ ᐱᓕᕆᐊᒃᓴᖃᓕᒃᑲᓐᓂᕐᓗᓂ 

ᐊᒻᒪ ᐃᑲᔫᑎᒃᓴᖃᓕᒃᑲᓐᓂᕐᓗᑎᒃ. 

ᐋᓐᓂᐊᖃᕐᓇᙱᑦᑐᓕᕆᔨᑦ 
ᐋᓐᓂᐊᖅᑐᓕᕆᔨᑦ ᓴᖅᑭᑎᑦᑎᓇᓱᒃᐳᑦ 

ᓄᓇᕘᒥ ᐅᐃᕆᓯᒪᔪᓄᑦ 

ᐃᓅᓕᓴᖅᑎᑦᑎᔪᓐᓇᕐᓂᕐᒥᒃ 

ᑐᓂᓯᓚᐅᖅᖢᑎᒡᓗ ᐊᒃᑐᐊᓂᓕᖕᒥᒃ 

ᓇᓗᓇᐃᖅᓯᔾᔪᑎᒥᒃ ᐱᓕᕆᐊᖑᔪᒪᔪᒧᑦ. 

ᒫᓐᓇᓕ, ᐃᓂᖃᖅᑎᑕᐅᕙᒃᑐᑦ ᓄᓇᕗᑦ 

ᓯᓚᑖᓂ ᐃᓅᓕᓴᕐᕕᖕᒥ ᓱᓕ 

ᐱᓕᕆᑎᑦᑎᕙᒃᑐᑦ. 

ᐋᓐᓂᐊᖅᑐᓕᕆᔨᑦ ᓄᑖᒥᒃ 

ᐊᑐᐃᓐᓇᐅᒍᑎᒥᒃ ᐱᓕᕆᔪᓐᓇᖅᑐᓄᑦ 

ᐊᖏᕈᑎᖃᖅᐳᑦ ᐊᔾᔨᒌᙱᑦᑐᓄᑦ 

ᐊᖏᕐᕋᖅᓯᒪᔪᓄᑦ ᐅᐃᕆᓯᒪᔪᓄᑦ 

ᐃᓅᓕᓴᖅᑕᐅᒋᐊᓕᖕᓄᑦ, ᑕᐃᑯᐊᓗ 

ᐋᓐᓂᐊᓯᐅᖅᑎᓪᓚᕆᖕᒧᑦ 

ᐃᓅᓕᓴᖅᑕᐅᑎᑦᑎᕙᒃᑐᑦ ᓲᕐᓗ 

ᖁᐊᖅᓵᖅᓯᒪᔪᓂᒃ, ᐃᓱᒪᒃᑯᑦ 

ᐋᓐᓂᐊᕈᑎᓕᖕᓂᒃ, ᐊᒻᒪ ᐃᓚᒌᓂᒃ. 

ᐋᓐᓂᐊᖅᑐᓕᕆᔨᒃᑯᑦ 

ᐱᒋᐊᖅᑎᑦᑎᓯᒪᕗᑦ 

ᐅᐸᓗᖓᐃᔭᕐᕕᒃᓴᒥᒃ 

ᐃᓅᓕᓴᖅᑕᐅᓂᕐᒧᑦ ᐃᓄᖕᓂᒃ 

ᐃᑲᔪᖅᑎᐅᓪᓗᑎᒃ ᐃᓚᐅᔪᒪᔪᓂᒃ 

ᐊᖏᕐᕋᓖᑦ ᐅᐃᕆᓯᒪᔪᓄᑦ 

ᐃᓅᓕᓴᕐᕕᖕᒧᑦ. 

ᐋᓐᓂᐊᖅᑐᓕᕆᔨᑦ ᐃᑲᔪᖅᑐᐃᕗᑦ 

ᒪᒥᓴᕐᕕᒃ ᐃᓕᖅᑯᓯᑐᖃᑦᑎᓐᓂᒃ 

ᑐᙵᕕᖃᖅᖢᓂ ᐊᖏᕐᕋᓕᖕᓂᒃ 

ᐃᓅᓯᓕᕆᕙᒃᑐᑦ ᒪᒥᓴᖅᑎᑦᑎᕙᒃᖢᑎᒡᓗ 

ᐃᓐᓇᕐᓂᒃ ᑲᓇᑕᒥ. 

ᒪᒥᓴᕐᕕᖕᒥ (ᐋᑐᕚᒥ) ᐱᓕᕆᑎᓪᓗᒋᑦ 

ᒐᕙᒪᑐᖃᒃᑯᑦ 

ᑮᓇᐅᔭᖁᑎᓪᓗᐊᑕᖏᓐᓂᒃ 

ᓴᐳᔾᔨᓇᓱᒃᖢᑎᒃ ᐱᓕᕆᐊᒥᓄᑦ. 

21. ᑲᑎᒪᔩᑦ ᑎᓕᐅᕆᕗᑦ ᓄᓇᕗᑦ ᒐᕙᒪᖓᓂ 

ᐱᓕᕆᕝᕕᓕᒫᑦ ᑐᑦᑕᕐᕕᒋᔭᐅᔪᓪᓗ 

ᐅᖃᐅᔾᔭᐅᖁᓪᓗᒋᑦ ᐃᓄᐃᑦ 

ᖃᓄᐃᙱᑦᑎᐊᒃᑲᓐᓂᕈᑎᒃᓴᖏᓐᓂᒃ 

ᐱᓕᕆᕙᒃᑐᑦ ᐃᓕᓴᖅᓯᖁᓪᓗᒋᑦ ᐊᒻᒪ 

ᓴᖅᑭᑎᑦᑎᓗᑎᒃ ᐃᓄᐃᑦ ᐃᓕᖅᑯᓯᑐᖃᖓ 

ᐊᑐᕐᓗᒍ ᖃᓄᐃᓕᐅᕈᑎᓂᒃ 

ᐊᖓᔪᖅᑳᕆᔭᐅᔪᑦ, ᐃᓐᓇᐃᑦ ᐊᒻᒪ 

ᖃᑕᙳᑎᒌᓴᐃᑦ ᐃᓚᒋᔭᐅᖃᑦᑕᕐᓗᑎᒃ 

ᒪᒃᑯᒃᑐᓄᑦ 18 ᐅᖓᑖᓂ ᐅᑭᐅᓖᑦ. 

ᐋᓐᓂᐊᖃᕐᓇᙱᑦᑐᓕᕆᔨᑦ 

(ᐃᓱᒪᓕᕆᔨᒃᑯᑦ) 
ᐋᓐᓂᐊᖅᑐᓕᕆᔨᑦ 

ᐋᖅᑭᒋᐊᖅᑎᑦᑎᕙᓪᓕᐊᕗᑦ 

ᐃᓱᒪᓕᕆᓂᕐᒧᑦ ᐱᖁᔭᕐᒥᒃ. 

ᐃᓄᓕᒫᖅᑎᑦᑎᑲᑕᒃᑎᓪᓗᒋᑦ, 

ᓄᓇᕗᒻᒥᐅᑦ ᐅᖃᐅᓯᒃᓴᖃᕈᑎᒃ 

ᑐᓴᖅᑎᑦᑎᖁᔭᐅᕗᑦ ᐊᒻᒪ 

ᐊᖓᔪᖅᑳᕆᔭᐅᔪᑦ, ᐃᓐᓇᐃᑦ 

ᖃᑕᙳᑎᒌᓪᓗ ᐃᓚᒋᔭᐅᓗᑎᒃ ᐃᓄᐃᑦ 

ᑲᒪᒋᔭᐅᔭᕆᐊᖃᖅᐸᒃᑐᓂᒃ ᐱᖁᔭᖅ 

ᒪᓕᒃᖢᒍ. ᑐᓴᐅᒪᔾᔪᑕᐅᓂᐊᖅᐳᖅ 

ᒪᓕᒐᐅᑉ ᐱᕙᓪᓕᐊᑎᑕᐅᓂᖓᓂᒃ 

ᐱᔪᓐᓇᖅᑎᑦᑎᑐᐃᓐᓇᕆᐊᖃᖅᖢᓂ 

ᐊᒻᒪ/ᐅᕝᕙᓘᓐᓃᑦ ᑐᑭᓯᒋᐊᕈᑎᒃᓴᓂᒃ 

ᑐᓴᖅᑎᑦᑎᔭᕆᐊᖃᖅᖢᑎᒃ ᐊᒻᒪ 

ᐃᓚᒋᔭᐅᕙᒡᓗᑎᒃ. 

 

22. ᑲᑎᒪᔩᑦ ᐊᑐᓕᖁᔨᕗᑦ ᐃᓄᖕᓄᑦ 

ᒪᒥᓴᕐᕕᖕᒥ ᐊᑐᐃᓐᓇᐅᑎᑦᑎᕙᒡᓗᑎᒃ 

ᐃᓕᓐᓂᐊᕆᐊᖅᐸᓚᐅᖅᓯᒪᔪᓄᑦ 

ᐊᒃᑐᖅᑕᐅᓯᒪᓗᐊᖅᑐᓄᑦ. 

ᐋᓐᓂᐊᖃᕐᓇᙱᑦᑐᓕᕆᔨᑦ 
 ᐋᓐᓂᐊᖅᑐᓕᕆᔨᒃᑯᑦ ᐸᕐᓇᐃᓕᖅᐳᑦ 

2016/17-ᒥ ᐃᒪᐃᓕᐅᕈᒪᓪᓗᑎᒃ: 

ᐃᓕᓴᖅᓯᕕᒃᑯᓐᓂ ᑳᑦᑐᓛᒃᓯᓗᑎᒃ 

ᐊᑦᑕᕐᓈᕿᔪᓂᒃ ᐃᑲᔪᖅᑎᒋᔭᐅᔪᓂᒃ 

ᑲᒪᔨᐅᓂᐊᖅᑐᓂᒃ, ᐃᓅᓕᓴᖅᑎᑦᑎᔪᓂᒃ 

ᐊᒻᒪ ᒪᒥᓴᖅᑎᑦᑎᔪᓂᒃ ᐃᓄᐃᑦ 

ᓄᓇᓕᖏᓐᓄᑦ ᐊᒻᒪ ᐃᓄᐃᑦ 

ᐅᖃᐅᓯᖓ ᐊᑐᕐᓗᒍ ᑲᒪᒋᔭᐅᔪᓄᑦ 

ᓄᓇᕗᑦ ᐊᕕᒃᑐᖅᓯᒪᓂᓕᒫᖓᓂ.  

ᖃᐅᔨᓴᕐᓗᒋᑦ ᒪᒥᓴᕐᕕᒃ ᐊᒻᒪ 

ᐃᓕᓴᖅᓯᕕᒃ ᐃᓄᖕᓄᑦ ᑐᕌᖓᔪᑦ 

ᒪᒥᓴᕐᓂᖅ ᐃᓅᓕᓴᕐᓂᕐᒧᓪᓗ 

ᐱᓕᕆᐊᖑᔪᑦ 

ᓈᓴᐅᑖ ᐊᑐᓕᖁᔭᐅᔪᑦ ᑲᒪᒋᔭᒃᓴᖃᖅᑎᑕᐅᔪᑦ ᐱᓕᕆᐊᕆᔭᐅᔪᖅ ᐅᖃᐅᓯᒃᓴᑦ 

ᑐᑭᓯᐅᒪᓕᑦᑎᐊᒃᑲᓐᓂᖁᓪᓗᒋᑦ 

ᖃᐅᔨᓴᕈᑎᖏᓐᓂᒃ ᐱᒻᒪᕆᐅᔪᓂᒡᓗ. 

ᐃᑲᔪᖅᑐᕐᓗᒋᑦ ᓄᓇᓕᖕᓂ 

ᑲᑐᔾᔨᖃᑎᒌᑦ ᓯᕗᓪᓕᖅᐹᖅᓯᐅᑎᒥᒃ 

ᐊᔾᔨᒌᙱᑦᑐᓂᒃ ᑭᖑᕚᕇᓄᑦ 

ᕿᒃᓵᖕᓂᕐᒧᑦ ᐃᑲᔪᖅᑎᐅᖃᑎᒌᓂᒃ. 

ᑮᓇᐅᔭᓂᒃ ᐊᑐᐃᓐᓇᐅᔪᖃᕐᓂᐊᖅᐳᖅ 

ᐃᑲᔪᖅᑕᐅᔾᔪᑎᑎᒍᑦ ᓄᓇᓕᖕᓃᑦᑐᑦ 

ᐃᓕᓐᓂᐊᖃᑕᐅᔪᓐᓇᖁᓪᓗᒋᑦ, 

ᐊᑐᖅᑐᐊᕈᓐᓇᕐᓗᑎᒃ ᐃᓂᒃᓴᒥᒃ, 

ᐃᓐᓇᐃᑦ ᑲᑎᒪᔾᔪᓯᐊᒃᓴᖏᓐᓄᑦ ᐊᒻᒪ 

ᐱᖁᑎᒃᓴᖏᓐᓂᒃ ᓂᐅᕕᕈᓐᓇᕐᓗᑎᒃ.   

23. ᑲᑎᒪᔩᑦ ᐅᒃᐱᕈᓱᒃᐳᑦ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

ᐱᓕᕆᐊᖑᑎᑕᐅᕙᒃᑐᑦ 

ᐊᑦᑕᕐᓇᑐᐃᓐᓇᕆᐊᖃᕐᓂᖏᓐᓂᒃ 

ᐃᒻᒥᓃᕐᓂᖅ ᐱᔾᔪᑕᐅᓗᐊᓕᖅᑎᓪᓗᒍ, 

ᐃᓄᐃᑦ-ᐱᖅᑯᓯᕆᙱᒻᒪᒍ. 

ᐃᓅᓯᖃᑦᑎᐊᕋᓱᖕᓂᕐᒧᑦ ᐸᕐᓇᐅᑎᓂᒡᓕ 

ᐱᔾᔪᑎᖃᕐᓂᖅᓴᐅᔭᕆᐊᖃᖅᐳᑦ. 

ᐋᓐᓂᐊᖃᕐᓇᙱᑦᑐᓕᕆᔨᑦ 
ᐋᓐᓂᐊᖅᑐᓕᕆᔨᑦ 

ᐊᑐᐃᓐᓇᖃᕈᓐᓇᖅᐳᑦ ᐱᓕᕆᐊᒃᓴᓂᒃ, 

ᓇᖕᒥᓂᖅ ᐅᓂᒃᑲᐅᓯᕆᑎᓪᓗᒋᑦ, 

ᑐᓴᖅᑎᑦᑎᓇᓱᒡᓗᑎᒃ ᐱᔾᔪᑎᓕᖕᓂᒃ 

ᓇᓗᓇᐃᕈᑎᒃᓴᒥᒃ-ᑐᙵᕕᓕᖕᒥᒃ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

ᖃᓄᐃᓕᐅᕈᑎᒃᓴᓂᒃ ᐊᒻᒪ 

ᑐᓴᖅᑎᑦᑎᓂᕐᒥᒃ  

 

 

 

 

 

 

24. ᑲᑎᒪᔩᑦ ᑕᑯᔪᒪᕗᑦ ᐃᑲᔫᑎᒃᓴᑦ 

ᐅᓄᖅᓯᒋᐊᕐᓗᑎᒃ ᐊᒻᒪ ᐃᓐᓇᕐᓂᒃ 

ᑲᒪᔨᒋᔭᐅᔪᑦ ᓄᓇᓕᖕᓂ. 

ᐋᓐᓂᐊᖃᕐᓇᙱᑦᑐᓕᕆᔨᑦ 
ᐋᓐᓂᐊᖅᑐᓕᕆᔨᒃᑯᑦ ᐱᐊᓂᓚᐅᖅᐳᑦ 

ᑲᒪᒋᔭᐅᑯᑖᒋᐊᓕᖕᓂᒃ ᖃᐅᔨᓴᕈᑎᒥᒃ 

ᐋᒌᓯ 2015-ᒥᑦ ᑐᑭᓯᓇᓱᒃᖢᑎᒃ 

ᓈᓴᐅᑖ ᐊᑐᓕᖁᔭᐅᔪᑦ ᑲᒪᒋᔭᒃᓴᖃᖅᑎᑕᐅᔪᑦ ᐱᓕᕆᐊᕆᔭᐅᔪᖅ ᐅᖃᐅᓯᒃᓴᑦ 

ᖃᓄᖅ ᐊᑲᐅᓛᖑᖕᒪᖔᑦ 

ᑲᒪᒋᔭᐅᑯᑖᒋᐊᓕᑦ ᐱᔭᕆᐊᓕᖏᓐᓂᒃ 

ᓴᖅᑭᑎᑦᑎᓇᓱᖕᓂᐊᕐᓗᓂ 

ᓄᓇᕗᒻᒥᐅᓄᑦ.  

ᐃᓐᓇᕐᓄᑦ ᐱᓕᕆᐊᒃᓴᐃᑦ 

ᐊᑐᐃᓐᓇᐅᕗᑦ ᐃᖃᓗᒃᑑᑦᑎᐊᒥ, 

ᑰᒑᕐᔪᖕᒥ, ᐊᒻᒪ ᒥᑦᑎᒪᑕᓕᖕᒥ. ᑖᒃᑯᐊ 

ᐱᓕᕆᐊᖑᕙᒃᑐᑦ 

ᐱᕕᒃᓴᖃᖅᑎᑦᑎᖃᑦᑕᖅᐳᑦ ᐃᓅᖃᑎᒌᑦ 

ᑲᑎᙵᔪᓐᓇᕐᓗᑎᒃ, ᐊᒻᒪᓗᑦᑕᐅᖅ 

ᐃᓕᓐᓂᐊᖅᑎᑦᑎᓗᑎᒃ ᐊᒻᒪ 

ᑐᑭᓯᒋᐊᕈᑎᒃᓴᑦ ᐃᓅᓯᖃᑦᑎᐊᕋᓱᖕᓂᖅ 

ᐱᔾᔪᑎᒋᓪᓗᒍ. ᕼᐋᒻᓚᑦᑯᑦ ᓄᓇᓕᖕᓂ 

ᖃᓄᐃᙱᑦᑎᐊᖅᑐᓕᕆᔨᑦ 

ᑮᓇᐅᔭᖁᑎᖏᑦ ᐊᑐᖅᑕᐅᖃᑦᑕᖅᐳᑦ 

ᐃᑲᔫᑕᐅᖁᓪᓗᒋᑦ ᑖᒃᑯᓄᖓ 

ᐱᓕᕆᐊᒃᓴᓄᑦ. ᑖᒃᑯᐊ ᑮᓇᐅᔭᑦ 

ᓄᓇᓕᓕᒫᓄᑦ ᐊᑐᐃᓐᓇᐅᕗᑦ, 

ᐊᑐᖅᑕᐅᔪᓐᓇᖅᖢᑎᒃ ᓄᓇᓕᖕᓂ 

ᓯᕗᓪᓕᐅᑎᑕᐅᔪᒪᔪᑦ ᒪᓕᒡᓗᒋᑦ.  

ᐋᓐᓂᐊᖅᑐᓕᕆᔨᑦ ᒫᓐᓇ 

ᐋᖅᑭᒋᐊᖅᑎᑦᑎᓕᖅᐳᑦ ᕿᑎᕐᒥᐅᑦ 

ᐊᕕᒃᑐᖅᓯᒪᔪᑦ ᐊᓐᓂᐊᕐᕕᖓᑕ 

ᖄᖅᖠᖓᓂ ᐃᖃᓗᒃᑑᑦᑎᐊᒥ 

ᐃᓂᒋᔭᐅᓂᐊᖅᑐᒥᒃ 

ᐃᖃᓗᒃᑑᑦᑎᐊᒥᐅᑦ ᑲᒪᒋᔭᐅᑯᑖᒋᐊᓖᑦ 

ᐋᓐᓂᐊᔪᑦ. ᐃᒡᓗ ᐋᖅᑭᒋᐊᖅᑕᐅᒃᐸᑦ 

7-ᓂᒃ ᐃᒡᓕᖅᑖᒃᑲᓐᓂᕋᔭᖅᐳᑦ 

ᑲᒪᒋᔭᐅᖏᓐᓇᕆᐊᓕᖕᓄᑦ ᓄᓇᕗᒻᒥ 

ᐊᒻᒪ ᐊᑕᐅᓯᕐᒥᒃ ᐃᒡᓕᕐᒥᒃ 

ᑕᖃᐃᖅᓯᕐᕕᒃᓴᒥᒃ ᑲᒪᒋᔭᐅᔪᒧᑦ.  

2015-16-ᒥᑦ, ᐊᖏᕐᕋᓕᕆᔩᑦ 

ᐃᖢᐊᖅᓴᐃᔨᖏᑦ 

ᐊᑐᐃᓐᓇᐅᑎᑦᑎᓂᐊᖅᐳᑦ ᐅᕝᕙᓘᓐᓃᑦ 

ᐊᑐᐃᓐᓇᐅᑎᑦᑎᐊᓂᒃᓯᒪᓕᖅᐳᑦ 

ᐅᑯᓄᖓ ᐃᓕᓐᓂᐊᒐᒃᓴᓂᒃ: 

ᐋᓐᓂᐊᓪᓚᕆᒃᑐᓂᒃ ᑲᒪᔨᐅᓂᖅ, 

ᑎᒥᒃᑯᑦ ᓱᑲᖃᓗᐊᖅᑐᓂᒃ 

ᐊᐅᓚᑦᑎᓂᖅ, ᐊᒻᒪ ᑭᓕᖅᓯᒪᔪᓂᒃ 

ᑲᒪᒋᔭᖃᕐᓂᕐᒥᒃ ᐃᓕᓐᓂᐊᕐᓂᖅ. 

ᐊᒻᒪᓗᑦᑕᐅᖅ, ᖁᓕᓂᒃ 

ᐃᓚᐅᔪᖃᓚᐅᕆᓪᓗᓂ ᐊᑯᓂᐅᓂᖅᓴᖅ 

ᐃᓯᒃᑲᑦ ᑲᒪᒋᔭᐅᒍᓯᖏᓐᓂᒃ ᐃᖃᓗᖕᓂ 

ᔮᓄᐊᕆ 13-ᒥᑦ 15-ᒧᑦ, 2015-ᒥᑦ. 

25. ᑲᑎᒪᔩᑦ ᑕᑯᔪᒪᕗᑦ ᐅᓄᕐᓂᖅᓴᓂᒃ 

ᑲᒪᒋᔭᐅᕌᓂᒃᑐᓄᑦ ᐃᑲᔫᑎᒃᓴᓂᒃ 

ᓄᓇᓕᓕᒫᓂᒃ, ᓲᕐᓗ ᐊᕐᓇᐃᑦ ᐊᖑᑎᓪᓗ 

ᑲᑎᙵᑎᑕᐅᕙᒃᑐᑦ, ᐊᒻᒪ ᓄᓇᓕᖕᓂ 

ᐋᓐᓂᐊᖅᑐᓕᕆᔨᑦ ᐳᓛᕆᐊᖅᐸᒃᑐᑦ 

ᐊᖏᕐᕋᕆᔭᐅᔪᓄᑦ ᐊᒻᒪ 

ᖃᓄᐃᙱᑦᑎᐊᖅᑐᓕᕆᔨᑦ ᑲᑎᒪᔨᕋᓛᑦ 

ᑕᐃᒃᑯᓄᖓ ᖁᐊᖅᓵᖅᓯᒪᓗᐊᖅᑐᓄᑦ. 

ᐋᓐᓂᐊᖃᕐᓇᙱᑦᑐᓕᕆᔨᑦ 
ᐋᓐᓂᐊᖅᑐᓕᕆᔨᑦ ᐃᑲᔪᖅᑐᐃᕗᑦ 

ᓄᓇᓕᖕᓂ ᐋᓐᓂᐊᖅᑐᓕᕆᓂᕐᒥᒃ ᐊᒻᒪ 

ᖃᓄᐃᙱᑦᑎᐊᖅᑐᓕᕆᔨᑦ 

ᑲᑎᒪᔨᕋᓛᖏᓐᓂᒃ ᐱᕙᓪᓕᐊᑎᓪᓗᒋᑦ 

ᐊᔪᙱᓐᓂᕆᔭᒥᓂᒃ 

ᓇᓗᓇᐃᖅᓯᖁᓪᓗᒋᑦ ᓄᓇᓕᖕᓂ 

ᐋᓐᓂᐊᖅᑐᓕᕆᓂᕐᒧᑦ 

ᖃᓄᐃᙱᑦᑎᐊᕐᓂᕐᒧᓪᓗ 

ᓯᕗᓪᓕᐅᑎᔭᕆᐊᓕᖕᓂᒃ, ᐸᕐᓇᐃᓗᑎᒃ 

ᐊᐅᓚᑦᑎᓗᑎᒡᓗ ᐋᓐᓂᐊᖅᑐᓕᕆᓂᕐᒧᑦ 

ᖃᓄᐃᙱᑦᑎᐊᕐᓂᕐᒧᓪᓗ 

ᐱᓕᕆᐊᒃᓴᓂᒃ, ᐊᒻᒪ ᓴᖅᑭᑎᑦᑎᓗᑎᒃ 

ᑭᒡᒐᖅᑐᐃᔨᒃᓴᒥᒃ ᐱᔾᔪᑎᓕᖕᓂᒃ 

ᐋᓐᓂᐊᖅᑐᓕᕆᓂᕐᒥᒃ 

ᖃᓄᐃᙱᑦᑎᐊᕐᓂᕐᒥᓪᓗ ᓄᓇᓕᖕᓄᑦ 

ᑐᕌᖓᔪᓂᒃ. ᐋᓐᓂᐊᖅᑐᓕᕆᔨᑦ 

ᖃᓄᐃᙱᑦᑎᐊᖅᑐᓕᕆᔨᓪᓗ 

ᑲᑎᒪᔨᕋᓛᖏᑦ 

ᓈᓴᐅᑖ ᐊᑐᓕᖁᔭᐅᔪᑦ ᑲᒪᒋᔭᒃᓴᖃᖅᑎᑕᐅᔪᑦ ᐱᓕᕆᐊᕆᔭᐅᔪᖅ ᐅᖃᐅᓯᒃᓴᑦ 

ᐱᓕᕆᐊᒃᓴᖃᓪᓚᕆᖃᑦᑕᖅᐳᑦ 

ᓄᓇᕗᒻᒥᐅᑦ ᖃᓄᐃᓕᐅᕈᓐᓇᖁᓪᓗᒋᑦ 

ᐃᑲᔪᖅᑐᐃᓗᑎᒃ ᐋᓐᓂᐊᖅᑐᓕᕆᓂᕐᒥᒃ 

ᖃᓄᐃᙱᑦᑎᐊᕐᓂᕐᒥᓪᓗ ᐊᖏᕐᕋᒥᓂ, 

ᑕᐃᒃᑯᐊᓗ ᖁᐊᖅᓵᖅᓯᒪᓗᐊᖅᑐᑦ. 

26. ᑲᑎᒪᔩᑦ ᑕᑯᔪᒪᕗᑦ ᓄᓇᓕᓕᒫᑦ 

ᖃᓄᐃᙱᑦᑎᐊᖅᑐᓕᕆᔨᑦ 

ᐅᐸᒡᕕᒃᓴᖃᕐᓗᑎᒃ ᓲᕐᓗ 

ᐃᓕᓴᖅᓯᕝᕕᒃᑎᑐᑦ ᑲᖏᖅᖢᒑᐱᖕᒥ. 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
ᐋᓐᓂᐊᖅᑐᓕᕆᔨᑦ ᑲᔪᓯᓂᐊᖅᐳᑦ 

ᑖᓐᓇ ᐊᑐᓕᖁᔨᔾᔪᑎ 

ᓯᕗᓪᓕᐅᔾᔭᐅᖁᓪᓗᒍ NSPS-ᑯᑦ 

ᐸᕐᓇᒃᐸᓪᓕᐊᔾᔪᑎᖓ ᐊᑐᕐᓗᒍ. 

 

27. ᑲᑎᒪᔩᑦ ᐊᑐᓕᖁᔨᕗᑦ ᐊᑐᓂ ᓄᓇᓖᑦ 

ᐃᓄᐃᑦ ᖃᐅᔨᒪᔭᑐᖃᖏᓐᓂ 

ᑐᑭᓯᒋᐊᕐᕕᖃᕐᓗᑎᒃ (ᐃᓄᐃᑦ 

ᖃᐅᔨᒪᔭᑐᖃᖏᓐᓂ 

ᖃᐅᔨᒋᐊᕐᕕᐅᔪᓐᓇᖅᑐᖅ ᑎᑎᕋᕐᕕᒃ). 

ᓄᓇᓕᖕᓂ ᐋᓐᓂᐊᖅᑐᓕᕆᔨᑦ  ᓯᕗᒻᒧᐊᒃᐸᓪᓕᐊᓂᐊᖅᐳᖅ 

ᐅᖃᖃᑎᒌᒍᑕᐅᓗᓂ.  

ᐃᓄᐃᑦ ᖃᐅᔨᒪᔭᑐᖃᖏᑕ ᐱᓕᕆᕝᕕᖓ 

ᐱᓕᕆᔾᔪᑎᒃᓴᓄᑦ ᐸᕐᓇᐅᒻᒥᒃ 

ᓴᖅᑭᑎᑦᑎᓚᐅᖅᐳᑦ 2018-19-ᒧᑦ 

ᑐᕌᖓᔪᒥᒃ “ᐋᖅᑭᒃᓱᐃᖁᓪᓗᒋᑦ 

ᐱᓕᕆᐊᒃᓴᒥᒃ ᐃᓄᐃᑦ ᖃᐅᔨᒪᔭᑐᖃᖏᑕ 

ᑲᑎᒪᔨᖏᑦ ᐊᑐᐃᓐᓇᐅᔪᓐᓇᖃᑦᑕᕐᓗᑎᒃ 

ᐅᓪᓘ ᐃᓚᐃᓐᓇᖓᓂ ᓄᓇᓕᖕᓂ 

ᖃᐅᔨᒋᐊᕐᕕᐅᔪᓐᓇᖅᑐᒥᒃ ᐃᓄᐃᑦ 

ᖃᐅᔨᒪᔭᑐᖃᖏᓐᓂ”.  

28. ᑲᑎᒪᔩᑦ ᐊᑐᓕᖁᔨᕗᑦ ᐊᑐᓂ ᓄᓇᓖᑦ 

ᓈᒻᒪᒃᑐᓂᒃ ᑮᓇᐅᔭᖅᑖᖅᑎᑕᐅᓗᑎᒃ 

ᐃᓄᖕᒥᒃ 

ᐅᖃᐅᔾᔪᐃᔨᒃᓴᒥᒃ/ᐊᔪᕆᖅᓱᐃᔾᔨᔨᒥᒃ 

ᑎᒃᑯᐊᖅᓯᖁᓪᓗᒋᑦ (ᑐᖅᑲᖅᑕᕐᕕᒃ). 

ᓄᓇᓕᖕᓂ ᐋᓐᓂᐊᖅᑐᓕᕆᔨᑦ ᖁᓛᓃᑦᑑᑉ ᐊᔾᔨᖓ.   

29. ᑲᑎᒪᔩᑦ ᐊᑐᓕᖁᔨᕗᑦ ᐃᓄᐃᑦ-

ᐱᐅᓯᖓᓂᒃ ᖃᐅᔨᒪᔭᐅᔪᑦ 

ᕿᑐᕐᙵᖃᐅᓯᕐᒥᒃ ᑲᑎᑕᐅᓗᑎᒃ ᐊᒻᒪ 

ᐅᖃᓕᒫᒐᙳᖅᑎᑕᐅᓗᑎᒃ. 

ᓄᓇᓕᖕᓂ ᐋᓐᓂᐊᖅᑐᓕᕆᔨᑦ ᐱᐊᓂᒃᓯᒪᔪᖅ – 2014-ᒥᑦ 

ᐅᖃᓕᒫᒐᒃᓴᙳᖅᑎᑕᐅᓚᐅᖅᑐᖅ 

 

30.  ᓄᓇᓕᖕᓂ ᐋᓐᓂᐊᖅᑐᓕᕆᔨᑦ TOR ᐊᓯᔾᔨᙱᑦᑐᖅ ᑖᓐᓇ ᐊᑐᓕᖁᔨᔾᔪᑎ ᓄᓇᓕᖕᓂ 

ᐋᓐᓂᐊᖅᑐᓕᕆᔨᒃᑯᓐᓂ ᕿᒥᕐᕈᔭᐅᓚᐅᖅᐳᖅ 

ᐃᓱᒪᓕᐅᕈᑕᐅᓚᐅᓪᓗᓂᓗ ᐋᖅᑭᒃᓯᒪᓂᖓ 

ᑕᐃᒪᐃᓕᖓᐃᓐᓇᕐᓗᓂ ᑲᑎᒪᔨᓕᒫᑦ ᐊᕐᕌᒍ 

ᐱᖓᓱᐃᑐᐃᓐᓇᕐᓗᑎᒃ ᑲᑎᒪᖃᑦᑕᕐᓗᑎᒃ.  

ᓈᓴᐅᑖ ᐊᑐᓕᖁᔭᐅᔪᑦ ᑲᒪᒋᔭᒃᓴᖃᖅᑎᑕᐅᔪᑦ ᐱᓕᕆᐊᕆᔭᐅᔪᖅ ᐅᖃᐅᓯᒃᓴᑦ 

31. ᑲᑎᒪᔩᑦ ᓴᖅᑭᑎᑦᑎᖁᔨᕗᑦ 

ᐅᓪᓗᖅᓯᐅᑎᒥᒃ ᐋᓐᓂᐊᖅᑐᓕᕆᓂᕐᒧᑦ 

ᖃᓄᐃᙱᑦᑎᐊᕐᓂᕐᒧᓪᓗ 

ᐃᑲᔫᑕᐅᓂᐊᖅᑐᒥᒃ. ᑖᓐᓇ ᐅᓪᓗᖅᓯᐅᑦ 

ᓇᓗᓇᐃᖅᓯᓯᒪᓂᐊᖅᐳᖅ ᐃᓐᓇᐃᑦ 

ᐅᖃᐅᔾᔪᐃᔾᔪᑎᖏᓐᓂᒃ ᐊᒻᒪ 

ᑐᓴᖅᑕᐅᖁᔭᖏᓐᓂᒃ 

ᐃᓅᓯᖃᑦᑎᐊᕋᓱᖕᓂᐅᑉ ᒥᒃᓵᓄᑦ. 

ᓄᓇᓕᖕᓂ ᐋᓐᓂᐊᖅᑐᓕᕆᔨᑦ ᑲᔪᓯᔪᖅ ᒪᐃ, 2016-ᒥᑦ ᐱᐊᓂᒃᑕᐅᕝᕕᒃᓴᓕᒃ. 

32. ᑲᑎᒪᔩᑦ ᐊᑐᓕᖁᔨᕗᑦ ᐃᓄᐃᑦ 

ᖃᐅᔨᒪᔭᑐᖃᖏᑕ ᑲᑎᒪᔨᖏᑦ 

ᐱᓕᕆᖃᑕᐅᓗᑎᒃ 

ᐸᕐᓇᐃᕙᓪᓕᐊᓕᓵᖅᑎᓪᓗᒋᑦ 

ᐱᓕᕆᐊᒃᓴᓂᒃ ᓴᖅᑭᑎᑕᐅᓂᐊᖅᑐᓂᒃ 

ᑕᒪᑉᑕᒥ ᐱᓕᕆᑎᓪᓗᒋᑦ.   

ᓄᓇᓕᖕᓂ ᐋᓐᓂᐊᖅᑐᓕᕆᔨᑦ  ᐊᑐᓕᖁᔭᐅᓯᒪᔪᑦ 2009-2013-ᒧᑦ 

ᑲᑎᒪᔨᐅᓚᐅᖅᑐᓂᑦ. 

33. ᑲᑎᒪᔩᑦ ᐊᑐᓕᖁᔨᕗᑦ ᐅᔾᔨᖅᓱᐃᓂᕐᒥᒃ – 

“ᖃᐅᔨᓴᑦᑎᐊᕐᓂᖅ/ᖃᓄᖅᑑᕈᓐᓇᕐᓂᖅ” 

– ᐃᓚᓕᐅᔾᔭᐅᓗᑎᒃ ᓄᓇᕗᑦ ᒐᕙᒪᒃᑯᑦ 

8-ᖑᔪᑦ ᑐᙵᕕᒋᓂᐊᖅᑕᖏᓐᓂᒃ.  

ᓄᓇᓕᖕᓂ ᐋᓐᓂᐊᖅᑐᓕᕆᔨᑦ ᓴᖅᑭᑎᑕᐅᓯᒪᙱᑦᑐᖅ.  ᐅᖃᖃᑎᖃᖅᑎᓪᓗᒋᑦ ᐊᑐᐊᒐᓕᕆᓂᕐᒧᑦ 

ᐱᓕᕆᕝᕕᖓᓂ ᓄᓇᓖᑦ 

ᐋᓐᓂᐊᖅᑐᓕᕆᔨᖏᓐᓂᒃ, ᐋᖅᑭᒃᓯᓚᐅᖅᐳᑦ 

8-ᓂᒃ ᑐᑭᒧᐊᒍᑕᐅᓂᐊᖅᑐᓂᒃ ᐅᓪᓗᒥ 

ᓴᖅᑭᑦᑐᑦ ᐃᓚᓕᐅᑎᓗᒋᑦ ᐅᕗᖓ 

ᐱᓕᒻᒪᒃᓴᕐᓂᖅ/ᐱᔭᕆᐅᖅᓴᕐᓂᖅ. 

34. ᑲᑎᒪᔩᑦ ᐊᑐᓕᖁᔨᕗᑦ ᐃᓄᐃᑦ 

ᖃᐅᔨᒪᔭᑐᖃᖏᑕ ᒪᓕᒐᖏᓐᓂᒃ 

ᐋᖅᑭᒃᓱᐃᓗᑎᒃ ᒐᕙᒪᒃᑯᓐᓂ.  

ᒪᓕᒐᓕᐅᕐᕕᖕᒥ (ᓄᓇᓕᖕᓂ 

ᐋᓐᓂᐊᖅᑐᓕᕆᔨᑦ) 

  

   

  


